
Kenyataan Media
YB Dato’ Seri Hishammuddin Tun Hussein
Menteri Pertahanan Malaysia
Merangkap Menteri Tugas-Tugas Khas

Maijlis Pelancaran Blueprint Pendidikan Kementerian Pertahanan

Kluang, 11 Januari 2018 (Khamis)

Saya dan kepimpinan tertinggi Kementerian Pertahanan serta Angkatan Tentera
Malaysia (ATM) terus komited memastikan agenda membela nasib dan kebajikan
warga ATM, veteran ATM, warga awam Kementerian Pertahanan dan ahli keluarga
mereka diperkukuh dari semasa ke semasa. Agenda ini termasuklah menyediakan
kemudahan serta akses pendidikan yang terbaik dan berkualiti kepada anak-anak
dan anggota ATM.

Sehubungan itu, pada hari ini saya meneruskan program turun padang di bawah
inisiatif Jelajah Perkasa Perwira sekali gus melancarkan Blueprint Pendidikan
Kementerian Pertahanan. Program turun padang hari ini dan pelancaran Blueprint
Pendidikan Kementerian Pertahanan ini begitu istimewa kerana turut melibatkan
penyertaan Menteri Pelajaran, YB Datuk Seri Mahdzir Khalid, serta Menteri
Komunikasi dan Multimedia, YB Datuk Seri Dr. Salleh Said Keruak. Saya amat
berharap kehadiran mereka pada hari ini mampu memberi nilai tambah kepada
pelaksanaan Blueprint Pendidikan Kementerian Pertahanan ini sekali gus
membuktikan keprihatinan kerajaan dalam membela nasib dan kebajikan warga
ATM khususnya dalam bidang pendidikan.

Blueprint Pendidikan Kementerian Pertahanan ini mula dirangka sejak awal tahun
lalu. la merupakan salah satu inisiatif utama yang digerakkan di bawah Teras
Kebajikan Kementerian Pertahanan serta dikelolakan oleh Task Force Pendidikan.

Bagi memastikan kewujudan Blueprint ini berimpak tinggi, ia tidak hanya mendapat
sentuhan Kementerian Pertahanan, malah turut melibatkan kerjasama National Blue
Ocean Strategy (NBOS) dengan Kementerian lain seperti Kementerian Pelajaran

Malaysia (KPM), Kementerian Pengajian Tinggi (KPT), Kementerian Komunikasi dan



Multimedia (KKMM), Kementerian Kemajuan Luar Bandar dan Wilayah (KKLW)
serta Kementerian Pembangunan Wanita, Keluarga dan Masyarakat. (KPWKM)

Blueprint ini dirangka bersandarkan 3 objektif utama iaitu:

Memberi pengiktirafan dan penghargaan kepada warga ATM, veteran ATM

serta warga awam Kementerian Pertahanan.

Meningkatkan perkhidmatan pendidikan melalui inisiatif kebajikan pendidikan.

Menaik taraf kemudahan prasarana pendidikan.

Kita telah menggariskan 4 tunjang utama yang perlu diberi tumpuan sepanjang
tempoh 5 tahun pertama (2018-2022) pelaksanaan blueprint ini iaitu:

Memfokuskan kepada pembangunan infra pendidikan di kesemua 38 buah
sekolah di dalam kem ATM di seluruh negara.

Memperkasa institusi pendidikan yang unggul (Maktab Tentera Diraja dan
MRSM Terendak)

Memperjuangkan inisiatif kebajikan pendidikan Kementerian Pertahanan.

Mengiktiraf dan menghargai warga ATM, veteran ATM serta warga awam

Kementerian Pertahanan.

Bagi tunjang pertama (memfokuskan kepada pembangunan infra pendidikan di

kesemua 38 buah sekolah di dalam kem ATM di seluruh negara), kita akan

meneruskan projek penyelenggaraan bagi menambah baik fasiliti dan kelengkapan
di kesemua 38 buah sekolah di dalam kem ATM.

Selain itu, kita juga akan bekerjsama dengan KPM untuk menaik taraf 9 buah
sekolah rendah di dalam kem ATM dari Sekolah Harian Biasa kepada Sekolah
Cemerlang. Sekolah-sekolah ini adalah i) Sekolah Kebangsaan (SK) TUDM Subang,

Selangor; ii) SK Kementah, Kuala Lumpur; iii) SK Angkatan Tentera Jalan Ru, Johor;

iv) SJK (Tamil) Kem Askar Melayu Diraja, Negeri Sembilan; v) SK Pangkalan
Tentera Kem Batu 10, Pahang; vi) SK Sultan Sir Ibrahim, Kluang; vii) SK Tanjung

Pengelih, Johor; viii) SK Pangkalan TLDM Kota Kinabalu, Sabah; viii) SK Kem
Iskandar, Johor.

Serentak itu, kita juga akan menaik taraf 2 buah sekolah menengah terpilih iaitu
Sekolah Menengah Kebangsaan Kem Terendak dan Sekolah Menengah
Kebangsaan Pangkalan TLDM Lumut dari Sekolah Harian Biasa kepada Sekolah
Berprestasi Tinggi serta menjadikannya sebagai Feeder School kepada UPNM dan
Institusi Pengajian Tinggi Awam (IPTA).

Dalam pada itu, kita juga akan bekerjasama dengan KKMM untuk membangunkan
kemudahan jalur lebar yang lebih meluas di kesemua sekolah di dalam kem-kem
ATM di seluruh negara.

Bagi tunjang kedua (memperkasa institusi pendidikan yang unggul (Maktab
Tentera Diraja dan MRSM Terendak)), kita akan bekerjasama dengan KPM untuk
menaik taraf imej dan kecemerlangan MTD kepada Sekolah Berprestij serta
Cemerlang dalam bidang sukan dan akademik. Kita juga akan bekerjasama dengan
KPM, KKLW dan KKMM untuk melaksanakan projek pembangunan Infra, ICT dan
senggaraan (projek khas) di MRSM Terendak untuk menjadikannya sebagai Feeder
School kepada UPNM dan |IPTA terpilih.

Bagi tunjang ketiga (memperjuangkan inisiatif kebajikan pendidikan
Kementerian Pertahanan), kita akan terus melaksanakan i) Tuisyen Online di
kesemua 38 buah sekolah di dalam kem ATM dan 7 buah pusat tuisyen dalam kem
ATM; ii) perkhidmatan TASKA dalam Kem ATM dengan memberikan perkhidmatan
jagaan kepada anak-anak warga ATM berumur 2 hingga 4 tahun di Desa Tun
Hussein Onn (3 lagi TASKA akan ditubuhkan di Kem Wardieburn, Pangkalan TLDM
Kota Kinabalu dan Pangkalan TUDM Subang); iii) perkhidmatan Feri Sekolah; iv)
Skim Bantuan Persekolahan kepada anak-anak warga tentera, veteran dan warga
awam Kementerian Pertahanan; v) Program Motivasi dan Parenting Skills melalui
kerjasama ATM dan Perwira Niaga Malaysia (PERNAMA) melibatkan pelajar yang
bakal menc}uduki peperiksaan UPSR, PT3 dan SPM; vi) Tabung Pendidikan
3



Kementerian Pertahanan dengan menjalinkan kerjasama dengan Bahagian Industri
Pertahanan.

Selain itu, kita juga akan melaksanakan beberapa inisiatif baharu iaitu i)
mewujudkan 6 pusat Akses Perkasa atau Pusat Internet 1 Malaysia di 6 buah kem
ATM (Kem Mahkota Kluang, Kem Terendak Melaka, Pangkalan TLDM Lumut,
Pangkalan TLDM Kota Kinabalu, Pangkalan Udara Kuantan, Pangkalan Udara
Butterworth) untuk memberikan perkhidmatan Internet secara percuma kepada
anak-anak dan warga ATM; ii) meningkatkan kemudahan makmal komputer di

sekolah di da_lam kem ATM.

Bagi tunjang keempat (mengiktiraf dan menghargai warga ATM, veteran ATM
serta warga awam Kementerian Pertahanan), kita akan bekerjasama dengan
Industri Pertahanan untuk memberi tajaan biasiswa kepada anak-anak anggota dan
veteran ATM yang cemerlang untuk melanjutkan pelajaran ke IPTA. Kita juga akan
bekerjasama dengan KPT dan Agensi Kelayakan Malaysia (MQA) untuk
meningkatkan tahap pendidikan anggota tentera melalui Program Accreditation of
Prior Experiental Learning (APEL).

Selain itu, bagi mengiktiraf serta menghargai sumbangan guru yang mengajar di
sekolah di dalam kem ATM, kita akan memberi kemudahan untuk mereka
mendapatkan perkhidmatan kesihatan di Rumah Sakit Angkatan Tentera (RSAT)
dan hospital ATM serta kemudahan untuk mendapatkan harga istimewa seperti
warga ATM di kedai PERNAMA.

Di samping itu, kita juga akan meneruskan tradisi dengan melaksanakan Anugerah
Kecemerlangan Pendidikan Anak-Anak ATM pada setiap tahun. Bermula tahun ini,
ia turut akan melibatkan anak-anak veteran ATM dan warga awam Kementerian
Pertahanan.



(@

Saya amat berharap agar segala usaha dan pendekatan yang akan kita laksanakan
ini bukan sahaja berupaya membantu anggota dan veteran ATM serta ahli keluarga
mereka dari sudut kebajikan dan pendidikan, malah turut menambah semangat

mereka untuk terus mencurahkan khidmat bakti yang terbaik demi memastikan

eselamatan dan keamanan negara terus terpelihara. InsyaAllah.

=tamat=



- Siaran

UNIT KOMUNIKASI STRATEGIK
KEMENTERIAN PERTAHANAN

MOD.100-2/1/2 JLD 2 ( 1) 01/01

- MEDIA HANDOUT

LAWATAN KERJA ‘MENTERI PERTAHANAN YB DATO' SERI HISHAMMUDDIN TUN
HUSSEIN KE INSTITUT PERUBATAN PENERBANGAN (IPP), PANGKALAN UDARA
SUBANG DAN TINJAUAN KESIAGAAN PESAWAT TUDM

SUBANG, 12 Januari 2018 — Menteri Pertahanan, YB Dato' Seri Hishammuddin Tun Hussein

: hari ini membuat lawatan kerja ke Institut Perubatan Penerbangan (IPP), Pangkalan Udara
(; Subang dan Tinjauan Kesiagaan Pesawat TUDM. Lawatan kerja ini adalah antara program
Jelajah Perkasa Perwira yang mendukung usaha merealisasikan Halatuju Mindef, melalui
program Teras Kesiagaan yang menjadi antara agenda utama MinDef dalam memperkasakan
pertahanan negara.

Latar Belakang IPP TUDM

Institut Perubatan Penerbangan (IPP), Tentera Udara Diraja Malaysia (TUDM) yang ditubuhkan
pada 11 Ogos 1976 di Pangkalan Udara Kuala Lumpur memainkan peranan penting dalam
bidang perubatan dan kesihatan warga ketumbukan TUDM. Peranan meluas institut ini meliputi
aspek pemeriksaan kesihatan, perlesenan serta memberikan latihan aerofisiologi kepada anak-
anak kapal TUDM serta pasukan khas Angkatan Tentera Malaysia (ATM).

Sesuai dengan Visi penubuhannya iaitu “Menjadi Institut Perubatan Penerbangan yang
cemerlang dan unggul di rantau ini dalam memberikan perkhidmatan kesihatan perubatan
penerbangan”, peranan IPP tidak terhad kepada TUDM semata-mata bahkan turut memberikan
perkhidmatan kesihatan kepada agensi penguatkuasa yang lain.

( Mendukung Misinya pula bagi “Menyedia dan melaksanakan penjagaan kesihatan anak-anak
= kapal yang berkualiti dan menyeluruh bagi menentukan satu kekuatan anak kapal (air crew)
yang sihat dan sentiasa siapsiaga”, IPP telah melalui pelbagai peningkatan infrastruktur dan
modul latihan bagi memenuhi peranan tanggungjawabnya untuk memastikan kesihatan mental
dan fizikal anak-anak kapal dan warga TUDM secara khususnya dan warga ATM secara amnya,
sentiasa di tahap kesiapsiagaan yang terbaik.

Perkembangan Pembangunan IPP

Pada pertengahan tahun 2005, sebuah pusat bagi mengkaji dan meningkatkan kesedaran warga
TUDM terhadap daya G telah ditubuhkan dengan nama Pusat Penyelidikan dan Latihan
Simulator G (PULLS-G) di Pangkalan Udara Subang. PULLS-G adalah di bawah kelolaan
Jabatan Aerofisiologi IPP, TUDM dan pusat ini telah dirasmikan oleh YB Menteri Pertahanan
pada 14 Mac 2006. Terdapat 2 sistem utama yang ditempatkan di PULLS-G iaitu High
Performance Human Centrifuge (HPHC)- (Sistem Advance Tactical Flight Simulator 400™) dan
General Aviation Trainer ( GAT II).

Sejajar dengan projek perpindahan Pangkalan Udara Kuala Lumpur (Relocation Pangkalan
Udara Kuala Lumpur) pejabat utama IPP di Pangkalan Udara Kuala Lumpur telah dipindahkan
ke Pangkalan Udara Subang, bersebelahan dengan Bangunan Pusat Penyelidikan dan Latihan
Simulator G (PULLS-G). Lokasi IPP yang baru di Pangkalan Udara Subang memberikan
kelebihan kawasan yang lebih luas dengan kemudahan yang lebih selesa, komprehensif,
tersusun serta dilengkapi peralatan yang canggih dan baharu.

Hasil peningkatan infrastruktur IPP, turut memberikan kemudahan dan keselesaan kepada
Pegawai Perubatan Penerbangan dan staf IPP dalam melaksanakan tugas-tugas dengan
berkesan, cekap dan sempurna dengan persekitaran kerja yang kondusif. Dengan kekuatan
warga IPP seramai 98 orang (12 pegawai perubatan penerbangan dan 86 orang staf) dengan
diterajui Pengarah IPP ketika ini, Brigedier Jeneral Dato’ (Dr) Zahari bin Jusoh, warga IPP
komited dalam mencapai visi dan misinya.

Lawatan kerja hari ini turut disertai oleh Panglima Angkatan Tentera, YM Jeneral Tan Sri Raja
Mohamed Affandi bin Raja Mohamed Noor; Ketua Setiausaha Kementerian Pertahanan, YBhg.
Dato’ Sri Abdul Rahim bin Mohamad Radzi; Panglima Tentera Udara, Jeneral Tan Sri Dato’ Sri
Hj Affendi bin Buang TUDM; Panglima-panglima Perkhidmatan serta Pegawal pegawai Kanan
ATM dan awam Kementerian Pertahanan.

YB Menteri Pertahanan juga meluangkan masa bertemu dan beramah mesra bersama-sama
seramai 600 warga TUDM yang diadakan di Hangar No 22 Skuadron serta menunaikan Solat
Jumaat di Masijid Pangkalan Udara Subang.

- tamat-

Sumber : IPP dan MTU - P&P

“PERTAHAHAN NEGARA TANGGUNGJAWAB BERSAMA”

Unit Komunikasi Strategik
Kementerian Pertahanan Malaysia
12hb Januari 2018 (Jumaat)

Kenyataan Media
YB Dato’ Seri Hishammuddin Tun Hussein
Menteri Pertahanan Malaysia
Merangkap Menteri Tugas-Tugas Khas

Lawatan Kerja ke Institut Perubatan Penerbangan Pangkalan TUDM Subang

Subang, 12 Januari 2018 (Jumaat)

Hari ini saya meneruskan program turun padang di bawah inisiatif Jelajah Perkasa
Perwira dengan mengadakan lawatan kerja ke Institut Perubatan Penerbangan (IPP)
Pangkalan Tentera Udara Diraja Malaysia (TUDM) Subang.

Tujuan saya mengadakan lawatan ini adalah untuk melihat dan memantau sendiri
keadaan dan kesiapsiagaan infrastruktur serta kemudahan yang terdapat di IPP.
Lawatan ini juga bagi memastikan IPP mampu memenuhi keperluan semasa
khususnya dalam usaha Kementerian Pertahanan dan Angkatan Tentera Malaysia
(ATM) di bawah Teras Kesiagaan untuk melahirkan juruterbang dan anak-anak
kapal TUDM yang mempunyai tahap keupayaan, kemahiran dan kesiapsiagaan
tertinggi.

IPP ditubuhkan pada 11 Ogos 1976 dan beroperasi di Pangkalan Udara (PU) Kuala
Lumpur, Sungai Besi. Walaubagaimanapun, pengoperasian IPP ini telah

dipindahkan ke bangunan baharu di PU Subang.

Secara keseluruhannya, saya berpuas hati melihat pengoperasian IPP. Selepas
lebih 4 dekad ia ditubuhkan, IPP terus dikenali sebagai institut perubatan
penerbangan terbaik bukan sahaja di peringkat serantau malah di peringkat

antarabangsa.

Buktinya, IPP kini berperanan menyediakan pelbagai bentuk latihan aerofisiologi dan
kaji selidik terhadap juruterbang serta anak-anak kapal TUDM.



Antara latihan yang dijalankan oleh IPP adalah:

i. High G Training’, menggunakan High Performance Human Centrifuge
(HPHC).
ii. Hypoxia indoctrination’, menggunakan kebuk Hipobarik.
iii.  Latihan Ejection seat’ (Kerusi Anjal).

iv.  Latihan Spatial Disorientation (Disorientasi di ruang angkasa).

Bagi menjalankan latihan Hypoxia Indoctrination’ dan Ejection Seat Simulator, |PP
telah melaksanakan perolehan peralatan baharu bagi menggantikan peralatan lama
yang terdapat di PU Kuala Lumpur. Kedua-dua peralatan baharu ini (Kebuk
Hipobarik dan Kerusi Anjal) telah siap dipasang dan telah beroperasi sepenuhnya di
PU Subang bermula pertengahan tahun 2016.

Dalam pada itu, IPP juga bertanggungjawab mengelola Pusat Penyelidikan dan
Latihan Simulator G (PULLS-G). Terdapat 2 sistem utama yang ditempatkan di
PULLS-G iaitu Sistem Advance Tactical Flight Simulator 400 dan General Aviation
Trainer (GAT I).

Kedua-dua sistem ini merupakan antara sistem latihan simulator yang terkini dan
tercanggih yang mana ia turut menarik minat Tentera Udara Diraja Australia (Royal
Australian Air Force), Tentera Udara Diraja Thailand (Royal Thai Air Force ) dan
Tentera Udara Filipina (Phillippines Air Force) untuk mendapatkan khidmat latihan di
sini. Perkara ini sekali gus membuktikan bahawa kepakaran yang dimiliki oleh IPP

diiktiraf oleh negara luar.

Lebih bermakna, IPP turut dipertanggungjawab menyelia dan mengkoordinasi
Program Angkasawan Negara di mana HPHC digunakan sebagai salah satu kriteria

menguji keupayaan daya-G individu dalam proses pemilihan Angkasawan Negara.



@

Sementara itu, selain menyediakan pelbagai bentuk latihan, IPP turut berperanan
menyediakan pemeriksaan kesihatan mental dan fizikal serta perlesenan kepada
anak-anak kapal TUDM serta pasukan khas ATM.

Seilain itu, iPP turut dipertanggungjawab menyediakan perkhidmatan kesihatan
kepada anak kapal Pasukan Udara Tentera Darat (PUTD), Unit Udara KD Rajawali
Tentera Laut Diraja Malaysia (TLDM), Unit Udara Agensi Penguatkuasaan Maritim
Malaysia (APMM), Jabatan Penerbangan Awam (DCA) Kementerian Pengangkutan,
Unit Udara Bomba dan Penyelamat (UUBP) serta Unit Udara Polis Diraja Malaysia.

Dalam pada itu, pada awal program turun padang hari ini, saya turut peruntukan
masa meninjau beberapa aset TUDM yang akan melalui proses naik taraf. Aset-aset
ini termasuklah Helikopter Nuri, Pesawat Pengangkut C130H dan Pesawat Pejuang
Hawk 208.

Ketiga-tiga pesawat ini akan melalui proses naik taraf secara berperingkat bagi
membolehkan ia terus memenuhi keperluan pengoperasian sekali gus memastikan
kesiapsiagaan dan keupayaan TUDM dalam menjaga keselamatan ruang udara
negara terus berada pada tahap tertinggi. Maklumat terperinci berhubung projek naik

taraf ini akan saya maklumkan apabila ia bermula kelak.

Sebagai Menteri Pertahanan, saya amat berharap agar proses naik taraf ini dapat
dilaksanakan segera serta memenuhi piawaian dan perancangan yang telah
ditetapkan. Saya juga mahu semua pihak termasuk TUDM, AIROD Sdn Bhd dan
semua pihak berkepentingan saling bekerjasama dan membantu sejak dari awal

sehinggalah projek naik taraf ini selesai.

=tamat=

Kenyataan Media
YB Dato’ Seri Hishammuddin Tun Hussein

Menteri Pertahanan Malaysia
Merangkap Menteri Tugas-Tugas Khas

Pelancaran Blueprint Pelan Transformasi Perkhidmatan Kesihatan Angkatan
Tentera

Terendak, 18 Januari 2018 (Khamis)

Secara keseluruhannya saya amat berpuas hati dengan perjalanan inisiatif-inisiatif di
bawah Agenda Kesihatan Kementerian Pertahanan dan Angkatan Tentera Malaysia
(ATM) setakat ini.

Dalam tempoh 2 bulan ini, saya telah mengadakan lawatan kerja ke Kem Penrissen,
Kuching, Sarawak bagi meninjau sendiri perkembangan pembinaan Poliklinik ATM di
kem tersebut.

Selepas itu, saya adakan pula lawatan mengejut ke Hospital Angkatan Tentera
Tuanku Mizan bagi memantau kemudahan serta perkhidmatan perubatan yang

disediakan untuk anggota dan veteran ATM di hospital tersebut.

Pada hari ini pula, saya telah turun padang bagi meninjau projek menaik taraf
Hospital Angkatan Tentera Kem Terendak. Program hari ini amat signifikan kerana
buat pertama kalinya dalam sejarah, kita akan melancarkan Blueprint Kesihatan
Kementerian Pertahanan yang sangat komprehensif dan menyeluruh. Malah,
program hari ini_ mempunyai nilai tambahnya yang tersendiri bila mana ia turut
dihadiri oleh Menteri Kesihatan, YB Datuk Seri Dr. S.Subramaniam dan kepimpinan

tertinggi Kementerian Kesihatan Malaysia.

Saya yakin, kerjasama National Blue Ocean Strategy (NBOS) antara Kementerian
Pertahanan dengan Kementerian Kesihatan Malaysia ini membuktikan bahawa
Kerajaan terus komited dalam usaha memenuhi aspirasi warga ATM demi
memastikan kebajikan mereka khususnya berkaitan aspek kesihatan dan perubatan
sentiasa terbela.



Blueprint Kesihatan Kementerian Pertahanan ini dirangka bertujuan memperkasa
serta mempelbagaikan bentuk inisiatif yang berhubung kait dengan kemudahan dan
perkhidmatan kesihatan untuk warga ATM, veteran ATM serta ahli keluarga mereka.

Blueprint ini dirangka bersandarkan 6 objektif utama iaitu:

i. Memperkasa profesionalisme pengamal perubatan kesihatan
ketenteraan bertujuan meningkatkan nisbah pakar dan anggota
paramedik berkeupayaan tinggi dalam perkhidmatan di samping
menyediakan kerjaya yang menarik dan berdaya saing.

i. Mengarus-perdanakan berkhidmatan perubatan ketenteraan sebagai 6
aset kepada "Human and Social Security" negara terutamanya dalam
bidang "Health in Disaster and Crisis", Human Performance,
Hyperbaric and Aviation Medicine selain memperkasa dan memajukan
aspek teknologi maklumat, penyelidikan dan pembangunan doktrin

serta ilmu Perubatan Ketenteraan.

iii. Membangunkan sistem penjagaan kesihatan yang terbaik untuk
anggota, veteran ATM dan keluarga melalui amalan gaya hidup
komuniti yang sihat, bahagia dan terjaga melalui program penjagaan
kesihatan yang komprehensif, program pencegahan, rawatan
perubatan primer, sekunder, tertier dan perkhidmatan rehabilitatif serta O
paliatif.

iv. Menaik taraf infrastruktur bagi menyediakan perkhidmatan kesihatan
yang kondusif, berkualiti dan seimbang dengan keperluan teknologi

perubatan, cabaran penjagaan kesihatan semasa dan akan datang.

v. Memperkasakan infrastruktur kesihatan di pangkalan dan medan
seperti poliklinik kesihatan, menaik taraf Hospital Angkatan Tentera
sedia ada, penubuhan Hospital Veteran, perolehan aset hospital
medan dan memperkasakan sistem evakuasi di darat, laut dan udara.

Memperkasakan sistem pengurusan yang berkualiti dan berintegriti



Vi.

bagi memastikan pengunaan sumber secara optimum serta
mengaplikasi amalan terbaik dalam pengurusan sumber manusia dan
logistik Kesihatan ATM.

Meletakkan Perkhidmatan Kesihatan Angkatan Tentera (PKAT)
sebagai kekal relevan dan penting melalui perkongsian bijak,
kolaborasi melalui pendekatan NBOS dengan semua pihak
berkepentingan dalam hal kesihatan, "Human and Social Security"
serta dalam pengurusan bencana. Kolaborasi semasa yang terjalin
dengan pihak Kementerian Kesihatan Malaysia seperti dalam
pengurusan bencana, bantuan sumber manusia dan latihan, Pelan
Tindakan Denggi Kebangsaan dan yang terkini Misi Hospital Medan
Malaysia di Cox Bazaar, Bangladesh adalah contoh di mana
pengkongsian bijak ini menzahirkan keutuhan kepada ATM dan

negara.

Dalam pada itu, Blueprint ini juga dirangka bertujuan menyokong keenam-enam

Teras Hala Tuju Kementerian Pertahanan iaitu:

Teras Kesiagaan — memastikan anggota tentera sihat serta terlindung
(Force Health Protection) dan pasukan kesihatan medan dan
pangkalan yang bersiap siaga.

Teras Keselamatan — memberi sokongan kepada warga pasukan Kor
Kesihatan Diraja (KKD) di barisan hadapan dan bantuan khidmat
kesihatan di pangkalan selaras dengan cogan kata "Khidmat di

Utamakan"

Teras Kebajikan Warga - menyediakan khidmat kesihatan yang
bersifat ikhsan dan terbaik kepada anggota tentera, keluarga dan

veteran.



iv.  Teras Diplomasi Pertahanan - menyediakan Pasukan Perubatan ATM
untuk Misi PBB, Bantuan Kemanusiaan dan Bencana serta

Eksesais/Latihan Gabungan dalam operasi Jiwa Murni.

v. Teras Transformasi PLKN 2.0 - generasi TN50 yang sihat, aktif dan
berwawasan melalui pemeriksaan saringan kesihatan yang berkesan,
latihan-latihan pertolongan cemas dan bencana kepada Briged
Khidmat Negara

vi. Teras Perumahan - melahirkan komuniti ATM yang kondusif, sihat,

selamat dan ceria.

Antara inisiatif terbaru yang akan dilaksanakan di bawah Blueprint ini adalah
menaik taraf Hospital Angkatan Tentera Kem Terendak. la merupakan salah satu
daripada 5 Hospital Angkatan Tentera yang dirancang untuk dinaik taraf seperti yang
diumumkan ketika pembentangan Bajet 2018 lalu.

Projek naik taraf ini penting dan perlu dilaksanakan segera memandangkan
infrastruktur serta sistem asas mekanikal dan elektrikal sedia ada tidak lagi dapat

menampung keperluan teknikal sebuah hospital masa kini dan akan datang.

Malah, Hospital Angkatan Tentera Kem Terendak ini bukan sahaja telah menjadi

pusat rujukan utama bagi pesakit warga ATM di kawasan Wilayah Selatan (Negeri Q
Sembilan, Melaka, Johor dan Selatan Pahang), tetapi juga menjadi tempat rawatan

pilihan bagi masyarakat awam yang tinggal di sekitar perkampungan dan pekan
Pengkalan Balak, Masjid Tanah dan Sungai Udang. Pada masa yang sama, hospital

ini bersama Institut Latihan Kesihatan ATM (INSAN AT) juga dijadikan pusat latihan

utama bagi Paramedik Kor Kesihatan Diraja dan anggota kombat medik ATM.

Di Hospital Angkatan Tentera Kem Terendak ini, projek naik taraf bakal melibatkan:

i. Pembinaan sebuah bangunan tambahan yang akan menempatkan
jabatan kecemasan, kompleks dewan bedah, unit-unit rawatan rapi dan

wad-wad baru berkapasiti 100 katil.
4




i. Menaik taraf aspek mekanikal dan elektrikal bangunan lama untuk
dijadikan wad latihan, pusat jagaan kesihatan mental dan blok

pentadbiran.

ii. Pembelian peralatan-peralatan baru bagi menggantikan peralatan-
peralatan lama yang telah rosak dan usang. Kemudahan perkhidmatan
rehabilitasi dan hemodialisis akan dipertingkat bagi memenuhi

keperluan semasa; dan

iv.  Meningkatkan kemudahan-kemudahan awam demi kesejahteraan

warga hospital, pesakit dan para pengunjung.

Projek naik taraf ini dijangka bermula pada awal tahun 2018 dan dijangka siap
sepenuhnya dalam tempoh 36 bulan. Apabila siap kelak, Hospital Angkatan Tentera
Kem Terendak ini bakal memiliki tempat rawatan dan tempat bekerja yang lebih
kondusif bukan sahaja kepada anggota, veteran ATM serta keluarga mereka, tetapi
juga penduduk setempat. Selain itu, ia juga akan menjadi kampus Latihan
Kesiagaan Kesihatan ATM dan Pusat Kecemerlangan Kesihatan Mental ATM.

Sementara itu, saya juga ingin memaklumkan bahawa selain projek naik taraf
Hospital Angkatan Tentera Kem Terendak ini, Kerajaan menerusi Kementerian
Pertahanan juga akan menaik taraf 4 lagi Hospital Angkatan Tentera di seluruh
negara secara berperingkat iaitu di Kuala Lumpur, Perak (Lumut), Negeri Sembilan

(Gemas) dan Sabah (Kota Kinabalu).

Sesungguhnya, seperti yang telah saya nyatakan sebelum ini, saya mahu semua
pihak berkepentingan memandang serius serta melunaskan amanah dan
tanggungjawab masing-masing dengan telus dan bersungguh-sungguh termasuklah
dalam projek menaik taraf Hospital Angkatan Tentera Kem Terendak ini. Jangan ada
mana-mana pihak yang ambil mudah dan menganggap inisiatif yang dilaksanakan
ini tidak penting apatah lagi ia berhubung kait dengan kebajikan anggota dan

veteran ATM serta keluarga mereka.

=tamat=

Tentera Laut Diraja Malaysia (TLDM) mempelawa Warganegara Malaysia lelaki dan
wanita berumur 18 hingga 25 tahun dan keutamaan kepada yang berumur 18
hingga 23 tahun pada 24 September 2018, bujang dan sihat tubuh badan untuk
berkhidmat sebagai Perajurit Muda (anggota Lain-lain Pangkat) TLDM secara atas
talian.

Syarat kelayakan terperinci adalah seperti berikut:
1. KELAYAKAN AKADEMIK

a. Sijil Pelajaran Malaysia atau kelayakan yang diiktiraf setaraf
dengannya oleh kerajaan dengan Kepujian dalam mata pelajaran Bahasa
Melayu. Keutamaan akan diberikan kepada pemohon yang mempunyai
Kepujian dalam mata pelajaran Matematik, Sains dan Bahasa Inggeris pada
peringkat peperiksaan tersebut atau kelulusan yang diiktiraf setaraf dengannya
oleh kerajaan; atau

b. Sijil Pelajaran Malaysia atau kelayakan yang diiktiraf setaraf
dengannya oleh kerajaan dengan Kepujian dalam mata pelajaran Bahasa
Melayu dan Sijil Kemahiran Malaysia (SKM) Tahap 2 atau Tahap 3 dalam
bidang ketukangan yang berkenaan atau kelayakan yang diiktiraf setaraf
dengannya oleh kerajaan.

2. LAIN-LAIN KELAYAKAN

( a. Pemohon mestilah warganegara Malaysia berumur di antara 18 hingga
3 25 tahun. Keutamaan kepada pemohon yang berumur 18 hingga tidak
melebihi 23 tahun pada tarikh 24 September 2018.

b. Sihat tubuh badan dan tidak cacat anggota.
c. Taraf perkahwinan bujang.
d. Berat badan minima 47.5 kg (Lelaki) 40.5 kg (Wanita), tinggi sekurang-
kurangnya 1.62 meter (Lelaki) 1.60 meter (Wanita), Body Mass Index (BMI)
di antara 18 - 25 (Lelaki) 18 - 23 (Wanita).
Cara pengiraan:
BMI : Berat (kg)
Tinggi(meter) / Tinggi(meter)

e. Ukuran dada minima 76 sm dan kembang 81 sm (lelaki).
f. Penglihatan hendaklah terang dan jelas tanpa cermin mata atau kanta
lekap serta tidak rabun warna.

1 LTK TI BINT] YAHAYA

Unt Komunikas Streempdx
NTERAN PERTAHANAN MALAYSIA



3. PERMOHONAN

Permohonan kemasukan PtM TLDM diIaAksanakan secara atas talian mulai 1 Januari
hingga 30 Mac 2018 di laman sesawang www.mafhq.mil.my/JOMMASUKTENTERA.

4, Sebarang pertanyaan, sila hubungi:

Markas Tentera Laut

Cawangan Pengurusan Sumber Manusia - Bantuan
Kementerian Pertahanan

Jalan Padang Tembak,

50634 KUALA LUMPUR

(Untuk Perhatian: Sel Pengambilan LLP)

Telefon: 03 - 2071 3177/6925

Emel: pengambilantidm@navy.mil.my

Laman Web: www.navy.mil.my

“TRANSFORMASI MELALUI INOVASI”

Unit Komunikasi Strategik
Kementerian Pertahanan Malaysia
18hb Januari 2018

MAJLIS PELANCARAN GELOMBANG ASKAR WATANIAH ZON UTARA PADA
26 & 27 JANUARI 2018 DI TASIK DARULAMAN JITRA

( 1. Program Gelombang Askar Wataniah (GAW) merupakan cetusan idea YB

Menteri Pertahanan untuk membangkitkan semangat patriotisme di kalangan
belia/beliawanis, pelajar dan Briged Sukarela Khidmat Negara (BSKN) melalui
penyertaan Askar Wataniah (AW). Program yang dilaksanakan secara pemukiman
selama 2 hari di Zon Utara ini merupakan pertama kali diadakan melibatkan AW dari
BSKN Negeri Perlis, Kedah dan Pulau Pinang.

2. Program ini juga merupakan salah satu platform untuk menarik minat golongan
belia untuk menyertai AW dan mengemaskini penyertaan ahli AW. Selain itu,
program ini juga melibatkan Ahli Jawatan Kuasa Pendukung Askar Wataniah
(JAKPAW) Negeri Kedah. Penglibatan ini bertujuan untuk menggalakkan sesi
interaksi bersama pemimpin dan masyarakat untuk beramah mesra dengan warga
AW dan masyarakat setempat serta orang awam.

3. Perasmian. Majlis perasmian disempurnakan oleh Timbalan Menteri

Pertahanan, YB Dato’ Sri Mohd Johari bin Baharum disaksikan oleh Menteri Besar

Kedah, YAB Dato’ Seri Diraja Ahmad Bashah bin Md Hanipah, Panglima Angkatan

Tentera, Jeneral Tan Sri Raja Mohamed Affandi bin Raja Mohamed Noor, Panglima

( Tentera Darat, Jeneral Tan Sri Dato’ Sri Zulkiple bin Hj Kassim, Panglima-Panglima
: Perkhidmatan serta Ahli JAKPAW Negeri Kedah.

4, Penglibatan. Seramai 4,000 orang AW akan terlibat dengan program ini
antaranya;

a. Anggota Sukarela AW Zon Utara (Rejimen 504, Rejimen 509, Rejimen
513 dan Rejimen Jutra DiRaja Pakar.

b. Kadet PALAPES Zon Utara (PALAPES UUM, UniMAP, UiTM Arau dan
USM).

c. Briged Sukarela Khidmat Negara (BSKN) Zon Utara (Perlis, Kedah dan
Pulau Pinang).

Unt Komunskas Streseik

d. Anggota Tetap Zon Utara.
e. Ahli JAKPAW Negeri Perlis, Kedah dan Pulau Pinang.

f. Orang Awam dan Kakitangan Kerajaan Daerah Kota Setar dan Kubang
Pasu.
Aktiviti. Sepanjang program ini berlangsung, beberapa acara diadakan

untuk menarik minat orang ramai seperti berikut:

6.

7.

5.1. Forum Perdana Hal Ehwal Islam — Diadakan pada 26 Januari 2018
(Khamis) di Tasik Darul Aman, Jitra. Program ini disampaikan oleh Timbalan
Mufti Perak Dato’ Syeikh Abdullah bin Awang Sa dan Pegawai Agama Kota
Setar, Syeikh Ahmad Fisol bin Hj Omar dengan tajuk Pertahanan dan
Keselamatan Tanggungjawab Bersama.

5.2. Pelancaran GAW Zon Utara — Pelancaran diadakan pada 27 Januari
2018 (Sabtu) di Tasik Darul Aman, Jitra. Melibatkan perbarisan yang dianggotai
oleh ahli AW, persembahan Mini TATTOO, pancaragam wanita TD,
demonstrasi anjing perang, drum line, Army Red Warrior, tim arkobatik, dan
persembahan payung terjun.

5.3. Projek Jiwa Murni — YB Timbalan MenHan juga akan mengadakan
Program Jiwa Murni di Kg Paya Nongmi (Belakang Kolej Matrikulasi Kedah),
Changlun, Kedah. Program ini bertujuan untuk menyelesaikan masalah punca
bekalan air bersih kepada kawasan berkenaan. Kos bahan bina dan peralatan
telah ditanggung oleh Syarikat Air Darulaman. Melibatkan tenaga kerja
daripada Rejimen Pakar Pengendalian Air Ke-60 RAJD (AW) dan SKN Utara.

5.4. Persembahan Hiburan — Konsert Gegar Wataniah akan diadakan pada
sebelah malam di Tasik Darul Aman, Jitra. Pada sesi ini, acara ramah mesra
serta interaksi bersama pemimpin dan ahli JAKPAW diadakan untuk anggota
AW dan orang ramai. Acara ini diakhiri dengan pertunjukan bunga api pada
jam 11 malam.

Atur cara. Atur cara penuh program seperti di sertakan.

Adalah diharapkan Pelancaran Gelombang Askar Wataniah ini dapat

memberikan impak besar kepada semua belia/beliawanis, pelajar dan Briged
Sukarela Khidmat Negara (BSKN) serta orang awam yang hadir dalam memeriahkan
majlis. Diharapkan juga dengan program berkenaan ianya dapat mendekatkan lagi
hubungan antara pemimpin dengan orang awam terutamanya anggota Askar
Wataniah untuk sama-sama menghayati dan mendokong usaha Kerajaan dan
Kementerian dalam memberikan perkhidmatan terbaik dalam aspek kebajikan
warganya dan masyarakat. Sekian, terima kasih.



Untuk sebarang pertanyaan lanjut, sila berhubung dengan Kapt Mohd Arif bin
Ahmad Suparman di talian 017-6269806.

- TAMAT-

“TRANSFORMASI MELALUI INOVASI”

Unit Komunikasi Strategik
Kementerian Pertahanan Malaysia
27 Januari 2018

ATURCARA PROGRAM GELOMBANG ASKAR WATANIAH ZON UTARA

DI TAMAN TEMA TASIK DARUL AMAN, JITRA, KEDAH
PADA 26 HINGGA 27 JANUARI 2018

Bil | Tarikh/Masa Perkara Catatan
(a) (b) (c) (d)
26 Jan 18
(Jumaat)
1. 2000 Semua Anggota Berkumpul Taman Tema Tasik Darul
Aman
Pakaian — Celoreng/ Uniform
PLKN
2045 Forum Perdana Dimulakan
3. 2230 Majlis Dijangka Selesai
27 Jan 18
(Sabtu)
1. 0700 Semua Anggota Berkumpul
2. 0700 - 0730 | Ketibaan Jemputan dan Penonton
3. 0745 Ketibaan Jemputan VIP
4, 0800 Perbarisan Masuk Padang
5. 0820 Ketibaan PTD Hormat Panglima
6. 0825 Ketibaan PAT Hormat Panglima
7. 0830 Ketibaan YB Timb MENHAN dan VVIP Diarak ke Pentas Utama
- Tabik Hormat Hormat Sedia
- Nyanyian Lagu Negaraku
- Ketua Perbarisan Melapor
- Ucapan Aluan Oleh Pengerusi
JAKPAW Negeri Kedah
- Ucapan Oleh YB Timb MENHAN
- Gimmik GGK dan Penyampaian
Cenderahati
8. 0915 Persembahan Mini TATTOO
- Persembahan Pancaragam Wanita TD
- Anjing Perang
- Drum Line
- Army Red Warior
- Persembahan Payung Terjun
9. 1130 Lawatan Tapak GAW Oleh YB Timb MENHAN
10. 1200 Jamuan Makan Bersama Anggota
1. 1230 Sidang Media Bersama YB Timb MENAHN
12 1300 Rehat
13. 1500 Perasmian Projek Jiwa Murni
14, 2000 Semua Anggota Berkumpul Tapak Hiburan
15. 2015 Ketibaan Jemputan VIP
16. 2030 Ketibaan YB Timb MENHAN
17. 2035 Jamuan Makan
18. 2115 Gegar Wataniah
19. 2300 Pertunjukan Bunga Api
20. 2359 Majlis Dijangka Selesai




JOINT STATEMENT

4™ MALAYSIA — FRANCE
DEFENCE JOINT HIGH STRATEGIC COMMITTEE (DJHSC) MEETING

Kuala Lumpur, 29 January 2018

The Minister of Defence and Minister with Special Functions of Malaysia, YB Dato’
Seri Hishammuddin Tun Hussein and the Minister for the Armed Forces of France,
H.E. Florence Parly met in Kuala Lumpur on 29 January 2018 to co-chair the 4"
Malaysia-France Defence Joint High Strategic Committee (DJHSC) meeting. The
meeting was attended by high-ranking officials on both sides, including the French
Ambassador to Malaysia, the Secretary General of the Ministry of Defence Malaysia,
the Chief of Defence Force of the Malaysian Armed Forces and the Deputy Director
General of International Affairs and Strategy of the Ministry for the Armed Forces of
France. The meeting was conducted in the spirit of cordiality, mutual respect and
understanding.

The visit to Malaysia also marks the inaugural visit of H.E. Florence Parly to
Southeast Asia since assuming her position on 21 June 2017. This visit reaffirmed
France’'s commitment to Malaysia as a strategic and key defence partner in the
region.

The bilateral relationship between Malaysia and France has witnessed remarkable
advancement, especially in the field of defence. The defence cooperation is highly
strategic, based in particular on the unique interactions under the DJHSC which
meets every year since 2014. The DJHSC is a manifestation of commitment and
determination of both countries to enhance the defence relationship into a strategic
partnership in a wide range of areas. These areas form up the five Working Groups
namely defence industry, education and training, military cooperation, submarine
technicality and strategic matters of interests.

During the 4™ DJHSC meeting, the two Ministers touched on a broad spectrum of
issues of strategic importance and operational interest to both countries. They also
deliberated on concerns regarding the dynamic global security landscape, with the
threats of terrorism and maritime security concern high on their list of priorities.

Both Ministers were also briefed by the Working Groups on the progress of their
cooperation. The two Ministers welcomed the excellent progress made by all the
Working Groups since the 3 DJHSC meeting in Paris, France on 5 October 2016.
They also agreed that the positive momentum should be maintained.

Under the Defence Industry Working Group, France has committed to several
programmes for the development of the Malaysian Armed Forces. Malaysia also



recognises significant developments in the cooperation between the defence
industries of Malaysia and France. The two countries reviewed the implementation of
ongoing offset programmes. They also discussed potential collaboration between
Malaysia’s Science, Technology Research Institute for Defence (STRIDE) and its
French counterpart, the Directorate General of Armaments (DGA) on the
tropicalisation of military equipment.

In the Education and Training Working Group, both sides were briefed on the new
courses that the National Defence University of Malaysia (UPNM) has introduced in
cooperation with French institutes as part of the offset programmes, such as the MSc
in Aeronautical Engineering, MSc in Maritime Engineering and Masters of
Information Security.

Both Ministers also agreed to strengthen military-to-military cooperation through the
conduct of bilateral exercises and regular interactions. As both nations share
common interests and are affected by the same key issues, exchanges between the
two armed forces are crucial to enhance capabilities and improve interoperability.

Prior to the 4" DJHSC meeting, H.E. Florence Parly also had an audience with the
Prime Minister of Malaysia, YAB Dato’ Sri Mohd Najib Tun Razak. She also visited
the Royal Malaysian Air Force (RMAF) Subang Air Base to witness a static
demonstration of Malaysia’s A400M transport aircraft.

France will host the 5" DJHSC meeting at the end of 2018 or early 2019.

-END-

Lawatan Kerja ke Tapak Projek Pembangunan Kompleks Wisma Bintara ATM

Kuala Lumpur, 30 Januari 2018 (Selasa)

Saya sentiasa memantau secara rapat perkembangan projek yang dilaksanakan
Kementerian Pertahanan dan Angkatan Tentera Malaysia (ATM) di seluruh negara
terutama yang berhubung kait dengan soal kebajikan warga ATM, veteran ATM dan
ahli keluarga mereka.

Dalam tempoh 2 bulan ini, saya telah mengadakan beberapa siri lawatan mengejut
di bawah inisiatif Jelajah Perkasa Perwira. la penting bagi memastikan setiap projek
yang dirancang ini dilaksanakan mengikut jadual dan prosedur yang telah
ditetapkan.

Antaranya, saya melawat tapak projek pembinaan Poliklinik ATM dan Rumah

Keluarga Angkatan Tentera (RKAT) di Kem Penrissen, Kuching, Sarawak.

Selepas itu, saya adakan pula lawatan mengejut ke Hospital Angkatan Tentera di
Kem Terendak bagi meninjau projek naik taraf seterusnya memantau kemudahan
serta perkhidmatan perubatan yang disediakan untuk warga ATM dan veteran ATM
di hospital tersebut.

Pada hari ini pula, saya melawat tapak projek pembangunan Kompleks Wisma
Bintara ATM. Tujuan saya mengadakan lawatan ini adalah untuk melihat sendiri
perkembangan projek pembangunan kompleks ini selepas lebih setahun saya
menyempurnakan Majlis Pecah Tanah di tapak pembinaan ini (27 September 2016).



Projek pembangunan kompleks ini merupakan sebahagian daripada agenda utama
Kementerian Pertahanan di bawah Teras Kebajikan. la dilaksanakan bertujuan
memastikan kebajikan anggota Bintara ATM sentiasa terjaga selaras dengan
pengorbanan yang telah dicurahkan mereka dalam menjaga keselamatan tanah air

tercinta selama ini.

Ketika ini, Wisma Bintara ATM sedang ditempatkan sementara di Rumah Keluarga
Angkatan Tentera (RKAT) Kem Pasifik di Jalan Ampang, Kuala Lumpur. Sekalipun
penempatan ini berada dalam keadaan yang baik dan kondusif, namun pembinaan
Kompleks Wisma Bintara ATM ini merupakan keperluan utama. Hal ini kerana
infrastrukturnya lebih lengkap serta bersesuaian untuk anggota Bintara ATM

melakukan aktiviti yang bersifat rejimental dan ketenteraan.

Mengikut perancangan, projek pembangunan kompleks ini merangkumi 1 blok
kediaman 10 tingkat yang mengandungi 200 unit bilik dan 115 unit tempat letak
kereta berbumbung. Selain itu, ia turut bakal dilengkapi infrastruktur tambahan
seperti dewan makan, dewan banquet dan gelanggang sukan. Kontraktor yang telah
dipertanggungjawabkan untuk membina Kompleks Wisma Bintara ATM ini ialah
Perwira Harta Malaysia (PPHM).

Secara keseluruhannya, saya amat berpuas hati dengan perkembangan projek
pembangunan kompleks ini. Ini kerana, berdasarkan maklumat yang
disampaikan kepada saya menerusi taklimat sebentar tadi, sehingga 26
Januari 2018, kemajuan proses pembinaannya telah mencapai lebih 28 peratus

iaitu 8 hari lebih awal dari jadual asal.

Saya juga dimaklumkan, sekiranya pihak kontraktor dan semua pihak
berkepentingan berupaya mengekalkan momentum dan prestasi kerja mereka,

keseluruhan projek akan mampu disiapkan pada 3 Oktober 2019.



@)

Justeru, saya amat berharap agar semua pihak dapat memainkan peranan serta
memikul tanggungjawab masing-masing dengan bersungguh-sungguh sehingga ke
fasa terakhir projek, bukan sahaja dalam projek pembangunan kompleks ini, tetapi

juga dalam setiap projek yang sedang dijalankan di seluruh negara.

Ini kerana, kesemua projek ini bukanlah untuk kepentingan saya mahupun
kepimpinan tertinggi Kementerian Pertahanan dan ATM, tetapi demi kepentingan
anggota ATM itu sendiri. Walaupun pada hakikatnya, ia hanyalah sumbangan yang

amat kecil jika ingin dibandingkan dengan jasa dan pengorbanan yang dicurahkan
mereka selama ini.

=tamat=

Lawatan ke Tapak Pembinaan Hospital Veteran ATM

Ipoh, 2 Februari 2018 (Jumaat)

Sebagai manifestasi penghargaan dan pengiktirafan terhadap jasa, keringat dan
pengorbanan veteran Angkatan Tentera Malaysia (ATM) dalam mempertahankan
keselamatan dan kedaulatan tanah air, Kerajaan terus berusaha menambah baik
aspek kebajikan veteran ATM dan ahli keluarga mereka termasuklah dalam agenda

Kesihatan, Perumahan, Bantuan Sara Hidup, Pendidikan dan lain-lain.

Terbaru, dalam Agenda Kesihatan, buat pertama kalinya dalam sejarah,
Kementerian Pertahanan akan membina sebuah hospital khusus untuk veteran
ATM. Keputusan membina Hospital Veteran ATM ini adalah bagi memenuhi aspirasi

dan keperluan veteran ATM sendiri.

Justeru, pada hari ini, saya turun padang di bawah inisiatif Jelajah Perkasa Perwira
bagi meninjau tapak pembinaan Hospital Veteran ATM ini sekali gus memastikan
semua pihak berkepentingan yang terlibat dalam projek ini melaksanakan amanah
yang diletakkan di bahu mereka dengan baik.

Hospital Veteran ATM merupakan inisiatif utama yang dirancang di bawah Blueprint
Kesihatan Kementerian Pertahanan, yang dilancarkan baru-baru ini. Hospital ini
dibina bagi memudahkan para veteran ATM di seluruh negara untuk mendapatkan
perkhidmatan kesihatan dan perubatan, selain yang terdapat di Hospital Angkatan

Tentera dan Hospital Kerajaan.

la juga ditubuhkan bagi memastikan usaha menjaga kesihatan yang berterusan
(sustainment of healthcare) di kalangan para veteran ATM sentiasa diberi

penekanan khusus.



Pembinaan hospital ini akan menggunakan kaedah National Blue Ocean Strategy
(NBOS) dengan pihak BP Healthcare Group (BPHG) yang berkonsepkan
Public:Private Partnership (Kerjasama Awam Swasta). Konsep perkongsian pintar ini
penting bagi memastikan veteran ATM mendapat perkhidmatan kesihatan yang
berkualiti serta setanding dengan hospital veteran di negara maju seperti di Amerika
Syarikat, Britain dan Australia.

Hospital ini akan dibina di atas tanah milik ATM di Kem Gua Permai, Jalan Tambun,
Ilpoh, Perak seluas 95,000 kaki persegi. Apabila siap kelak, hospital ini akan
berfungsi sebagai Perkampungan Kesihatan Veteran atau Veteran Health Village
dengan menyediakan kemudahan poliklinik pakar geriatrik iaitu bidang kepakaran
pesakit warga emas serta kepakaran lain seperti pakar jantung dan respiratori,
urologi dan neuropsikiatri. Hospital ini juga akan menyediakan perkhidmatan

rehabilitasi, dialisis serta pusat jagaan bagi veteran ATM yang kurang upaya.

Sementara itu, selain penubuhan Hospital Veteran ATM ini, pihak Kementerian
Pertahanan melalui Blueprint Kesihatan juga akan membina 5 buah lagi Poliklinik
ATM iaitu di Kluang, Seberang Takir, Kuantan, Sungai Petani dan Kuching. Poliklinik
ini bukan sahaja akan menyediakan kemudahan rawatan asas yang berkualiti, tetapi
akan turut dilengkapi dengan kemudahan rawatan pergigian, wad observasi,
rawatan hemodialisis, rawatan pakar, pembedahan kecil serta beberapa lagi
perkhidmatan lain.

Pada masa yang sama, Kerajaan menerusi Kementerian Pertahanan akan menaik
taraf 5 Hospital Angkatan Tentera di seluruh negara. Projek menaik taraf ini akan
melibatkan proses penggantian kelengkapan perubatan, menaik taraf bangunan dan
menyediakan perkhidmatan pediatrik, urologi, geriatric serta pembedahan.

Sesungguhnya, inisiatif-inisiatif Kesihatan yang saya nyatakan ini hanyalah
sebahagian daripada pelbagai lagi inisiatif yang sedang dilaksanakan bagi membela
nasib dan kebajikan veteran ATM dan ahli keluarga mereka.



Antaranya, di bawah Agenda Kesihatan, Kementerian Pertahanan telah
melaksanakan Bayaran Insentif Khas Insurgensi untuk veteran ATM. Insentif khas
ini diwujudkan bagi menghargai pengorbanan dan jasa veteran ATM yang
mengalami kecederaan sewaktu berkhidmat di zaman darurat. Sebanyak RM55 juta
diperuntukkan tahun lalu bagi melaksanakan inisiatif ini yang mana ia telah mula
dibayar kepada 2,939 veteran ATM dan waris mereka bermula 19 Mei tahun lalu.

Selain itu, Kementerian Pertahanan turut meneruskan Skim Bayaran Perubatan
kepada Veteran ATM. Setakat ini, sebanyak RM33.4 juta diperuntukkan untuk
menjayakan skim ini. Sebahagian dari peruntukan ini digunakan bagi menampung
perolehan ubat-ubatan yang dinikmati oleh para veteran ATM seperti urologi,

kardiologi dan respiratori serta kos pemeriksaan makmal.

Di bawah Agenda Kos Sara Hidup, Kementerian Pertahanan telah melaksanakan
skim Bayaran Bantuan Bakti Negara (BBN) untuk anggota veteran ATM tidak
berpencen. Melalui skim ini, setiap veteran ATM tidak berpencen akan menerima
bantuan sebanyak RM1,200 setahun manakala veteran ATM tidak berpencen yang
bukan penerima BR1M dan berumur 60 tahun ke atas pada 2017 pula akan

menerima bantuan sebanyak RM600 setahun.

Pembayaran BBN ini mula dilaksanakan pada 4 Disember 2017. Sehingga 29
Januari 2018, seramai 48,739 veteran ATM tidak berpencen telah membuat
permohonan. Setakat ini, seramai 39,155 pemohon yang layak telah menerima
bayaran dengan jumlah pembayaran sebanyak RM46.9 juta. Manakala baki

permohonan masih dalam proses semakan.

Serentak itu, Kementerian Pertahanan juga telah melaksanakan Skim Anuiti
Veteran (Save). Skim ini diperkenalkan bertujuan memberi pendapatan bulanan
seumur hidup kepada bakal veteran ATM tidak berpencen seperti mana veteran
yang mendapat pencen bulanan. Inisiatif ini membolehkan anggota ATM tetap
mendapat insentif walaupun mereka berhasrat untuk berhenti awal daripada
perkhidmatan. Caruman di bawah skim SAVe akan sentiasa berada dalam akaun
simpanan dan memberi manfaat bulanan kepada vetaran serta boleh diserahkan

kepada waris yang layak apabila veteran tersebut meninggal dunia.

Di bawah Agenda Pendidikan, Kementerian Pertahanan telah melaksanakan
penambahbaikan terhadap skim Bantuan Kebajikan dan Pendidikan.
Penambahbaikan tersebut meliputi perluasan Bantuan Persekolahan, Bantuan
Bencana Alam, Bantuan Sara Hidup dan Bantuan Kemasukan ke Universiti Awam.
Untuk tahun 2017, sejumlah RM27.23 juta telah dibelanjakan bagi menjayakan
kesemua program kebajikan tersebut.

Manakala di bawah Agenda Perumahan, Kementerian Pertahanan terus
melaksanakan 1Malaysia Veteran Home Repair Program (1MVHRP) khusus untuk
veteran ATM. Sejak dilancarkan pada tahun 2012, sebanyak 620 buah rumah
veteran ATM telah dibina baru serta dibaik pulih melibatkan kos berjumlah RM15.14
juta. Untuk tahun 2017 sahaja, Kerajaan memperuntukkan sebanyak RM4.46 juta
bagi membina 30 rumah baharu dan membaik pulih 170 rumah veteran ATM.

Selain itu, Kementerian Pertahanan juga sedang giat melaksanakan Projek
Perumahan Mampu Milik. Di bawah inisiatif ini, Kementerian Pertahanan melalui
Lembaga Tabung Angkatan Tentera (LTAT) telah membina dan menjual
sebanyak 1,888 unit rumah di bawah Skim Mampu Milik kepada anggota dan
veteran ATM yang layak di Taman LTAT Bukit Jalil (Kuala Lumpur), Mutiara Rini
(Johor) dan Mutiara Damansara (Selangor).

Malah, LTAT melalui Perbadanan Perwira Harta Malaysia (PPHM) dengan
kerjasama Perumahan Penjawat Awam 1Malaysia (PPA1M) juga telah memulakan
pembinaan 2,000 unit lagi rumah mampu milik di Taman LTAT Bukit Jalil (Kuala
Lumpur) dan 304 unit di Segari (Perak) yang ditawarkan khas kepada anggota dan
veterén ATM yang layak.

Dalam pada itu, Kementerian Pertahanan juga telah memperkenalkan Program
Satu Anggota Satu Rumah (SASaR) bagi mengurangkan kebergantungan anggota
terhadap penempatan kuarters sekali gus memberi galakan kepada mereka untuk
membeli rumah sewaktu dalam perkhidmatan dengan nisbah 70 peratus anggota
dan 30 peratus veteran ATM. Program ini telah dilancarkan pada Disember 2017.

@)



Sementara itu, pada tahun 2017, seramai 400 orang veteran telah diberi
Peruntukan Kouta Khas untuk menunaikan Ibadah Haji berbanding 100 orang
pada tahun sebelumnya. InsyaAllah, jumlah peruntukan yang sama atau lebih akan
diberi agar lebih ramai veteran ATM dapat mengerjakan Rukun Islam kelima ini pada

tahun ini.

Sesungguhnya, saya amat berharap agar segala inisiatif dan pendekatan yang kita
laksanakan ini berupaya membantu menambahbaik aspek kebajikan veteran ATM
serta keluarga mereka. Pihak Kerajaan khususnya Kementerian Pertahanan tidak
akan sesekali berhenti berusaha. Sebaliknya kita akan terus menggembleng tenaga
dan melakukan apa sahaja yang termampu dari semasa ke semasa demi membalas

jasa dan bakti veteran ATM selama ini. Insya-Allah.

=tamat=

MAJLIS PENGHANTARAN TIM OPERASI STARLIGHT-1, KUMPULAN PERTAMA
ANGKATAN TENTERA MALAYSIA BAGI MENGAMBIL ALIH OPERASI HOSPITAL
MEDAN MALAYSIA DI COX’S BAZAR BANGLADESH DARI KEMENTERIAN
KESIHATAN MALAYSIA

Bahagian Hal Ehwal Awam, Markas Angkatan Bersama, Kementerian Pertahanan
mengeluarkan kenyataan berikut:-

Majlis Penghantaran Tim Operasi STARLIGHT-1 iaitu Kumpulan Pertama Angkatan
Tentera Malaysia (ATM) yang akan mengambil alih pengoperasian Hospital Medan
Malaysia (HMM) dari Kementerian Kesihatan Malaysia (KKM) di Cox’s Bazar,
Bangladesh telah diadakan pada 27 Februari 2018 (Selasa) jam 5.00 petang
bertempat di Dewan Tanjung, Wisma Transit ATM, Kuala Lumpur. Majlis telah
disempurnakan oleh Ketua Staf Markas ATM, Leftenan Jeneral Dato’ Abdul Halim bin
Hj Jalal yang mewakili Panglima Angkatan Tentera.

Pengoperasian Hospital Medan Malaysia (HMM) di Cox’s Bazar, Bangladesh yang
sebelum ini dikelolakan oleh Kementerian Kesihatan Malaysia (KKM) sejak 20
November 17 telah ditamatkan pada 17 Februari 18. Pengoperasian HMM Cox’s
Bazar kini akan diambil alih oleh Angkatan Tentera Malaysia (ATM) selaku peneraju
yang baru di bawah penyelarasan Pejabat Perdana Menteri (Projek Khas) hingga
Disember 18.

Tujuan utama pengoperasian HMM Cox’s Bazar adalah untuk menzahirkan hasrat
murni Kerajaan Malaysia dalam memberi bantuan kemanusiaan khususnya kepada
pelarian Rohingya yang sedang berlindung di Bangladesh. Fokus utama bantuan
adalah bagi menyokong usaha perkhidmatan perubatan dan kesihatan kepada
pelarian Rohingya. Keseluruhan operasi akan dilaksanakan dengan kerjasama
kerajaan Bangladesh dan Angkatan Tentera Bangladesh (ATB) serta dibantu oleh
KKM, Pertubuhan Bukan Kerajaan (NGO) dan sukarelawan Malaysia.

Tim Operasi STARLIGHT-1 secara keseluruhannya terdiri daripada 58 orang
Pegawai, anggota lain-lain pangkat dan kakitangan awam ATM. Pecahan
keanggotaan adalah seperti berikut:

DL SALAWATI BINTI YAHAYA
Ketuh Perhubungan Awam
Unit Komunlkasi Strategik

KEMENTERIAN PERTAHANAN MALAYSIA

a. 22 orang pegawai ATM yang terdiri daripada doktor-doktor pakar serta
pegawai perubatan dalam pelbagai bidang.

b. 30 anggota lain-lain pangkat ATM dan 6 orang kakitangan
perubatan awam ATM yang terdiri daripada pembantu perubatan, paramedik,
jururawat, bidan dan staf pentadbiran serta teknikal.

Tim Operasi STARLIGHT-1 telah diaturgerak mulai 23 Februari 18 melibatkan
pergerakan Kumpulan Pendahuluan seramai 23 orang. Baki Tim (Kumpulan Induk)
akan bergerak pada 28 Februari 18. Pergerakan Tim Operasi STARLIGHT-1 adalah
dengan menggunakan pesawat komersil. HMM dijadualkan beroperasi sepenuhnya
mulai 29 Februari 18. Tempoh penugasan Operasi STARLIGHT-1 adalah selama 3
bulan dan akan tertakluk kepada arahan lanjut sekiranya perlu.

Operasi STARLIGHT-1 diketuai oleh Brig Jen Dr Adnan bin Abdullah selaku
Komander Misi (Mission Commander) dan beliau adalah bertanggungjawab terus
kepada Panglima Angkatan Bersama (PAB) mengenai semua aspek operasi,
pentadbiran dan juga disiplin anggota Operasi STARLIGHT-1 di kawasan misi.

Turut hadir pada majlis tersebut adalah Ketua Setiausaha Kementerian Pertahanan
Dato’ Sri Abdul Rahim bin Mohamad Radzi, Panglima Angkatan Bersama Laksamana
Madya Datuk Mohd Reza bin Mohd Sany, Pegawai-pegawai Kanan ATM dan
Pegawai-pegawai Kanan Kementerian Pertahanan serta Kementerian Kesihatan.

Sebarang pertanyaan sila hubungi Pegawai Media Hal Ehwal Awam, Markas
Angkatan Bersama Mej Ali bin Mohamad TUDM di talian 079-2024674/03-
20715122.

“TRANSFORMASI MELALUI INOVASI”

KUALA LUMPUR
27 FEB 2018

Media Handout

DEMONSTRASI KEUPAYAAN ANGKATAN TENTERA UDARA (MALAYSIAN ARMED
FORCES FORCE READINESS DEMONSTRATIONS) PAMERKAN KESIAGAAN ATM
DALAM MEMPERTAHANKAN KEDAULATAN DAN KESELAMATAN NEGARA

Kota Belud - Ketiga-tiga cabang perkhidmatan ATM (Tentera Darat (TDM), Tentera Laut
Diraja Malaysia (TLDM) dan Tentera Udara Diraja Malaysia (TUDM) hari ini mempamerkan
kesiagaan pertahanan darat, maritim dan ruang udara kepada umum khususnya penduduk di
sekitar Kota Belud, Sabah. Demonstrasi Keupayaan ATM (MAF Force Readiness
Demonstrations) disaksikan bersama oleh Menteri Pertahanan, YB Dato’ Seri Hishammuddin
Tun Hussein dan Menteri Komunikasi dan Multimedia Malaysia, Datuk Seri Dr. Salleh Said

Keruak bersama-sama penduduk sekitar.

Demonstrasi keupayaan ini diadakan di Lapangan Udara (AirStrip) Kota Belud, Sabah
melibatkan aset-aset TDM, TLDM dan TUDM seperti yang berikut:

1. TDM - 1 x Agusta 109
4 x kenderaan Perisai AV8 GEMPITA (Demonstrasi)
1 x kenderaan Perisai AV8 GEMPITA — Pameran
1 x kereta perisai 4 x 4 (Lipan Bara) — Pameran
10 x anggota Para (penerjun bebas (free fall))

2. TLDM - 1 x FENNEC
10 x PASKAL (penerjun bebas (free fall))

3. TUDM - 2+1xF/A-18D
2 + 1 x Su-30MKM
4 +1 x HAWK
1 x EC-725
1x C-130
10 x PASKAU (penerjun bebas (free fall))
2 x GFAC

e

Demonstrasi keupayaan ATM ini membuktikan profesionalisme ketiga-tiga
perkhidmatan TDM, TLDM dan TUDM ini dalam kesiagaan mempertahankan kedaulatan dan /
keselamatan negara. Di samping itu juga diharapkan dapat menyuntik dan menyubur nilai-niléi

patriotisme yang seterusnya menjadi entiti kebanggaan rakyat Malaysia keseluruhannya.

Turut serta hadir ialah Panglima Angkatan Tentera, YM Jeneral Tan Sri Raja Mohamed
Affandi bin Raja Mohamed Noor; Ketua Setiausaha Kementerian Pertahanan, YBhg Dato’ Sri
Abdul Rahim bin Mohamad Radzi; Panglima Tentera Udara, Jeneral Tan Sri Dato’ Sri Hj
Affendi bin Buang TUDM selaku Pengerusi Bersama Teras Kesiagaan; Panglima Tentera
Darat, Jeneral Tan Sri Dato’ Sri Zulkiple bin Hj Kassim serta pegawai-pegawai kanan
Kementerian Pertahanan dan ATM.

Selain itu, pihak ATM juga mengadakan Pameran Statik dan Aset di lokasi demonstrasi_
yang dibuka kepada orang ramai bermula pada jam 10.00 pagi sehingga 6.00 petang. bermu./
pada jam 9.00 pagi hingga 6.00 petang. Aset-aset ATM seperti kenderaan perisai dan
persenjataan dipamerkan agar pengunjung yang hadir berpeluang merasai pengalaman baru
untuk melihat dengan lebih dekat aset-aset tersebut. Perkhidmatan Pemeriksaan Kesihatan
dan Pergigian secara PERCUMA juga disediakan kepada pengunjung selain persembahan

Pentarama yang memeriahkan lagi program ini.

Di dalam program ini juga, diadakan Majlis Penyerahan Bantuan kepada Veteran OKU,
anak istimewa dan balu. Kedua-dua menteri turut meluangkan masa mendekati dan beramah
mesra bersama-sama warga tentera, Veteran ATM serta para hadirin yang hadir.
Sesungguhnya program ini diharap dapat menjalinkan hubungan erat di antara ATM dengan
rakyat yang melibatkan sokongan dan penyertaan rakyat dapat dilaksanakan. CS

Untuk keterangan lanjut, sila hubungi Mej Salamah binti Jakaria TUDM di talian 019-3723901.

“PERTAHANAN NEGARA TANGGUNGJAWAB BERSAMA”"

Unit Komunikasi Strategik
Kementerian Pertahanan Malaysia
11 Mac 2018

MAJLIS PERASMIAN PANGKALAN UDARA SENDAYAN
OLEH YAB PERDANA MENTERI MALAYSIA

Sendayan - Perdana Menteri Malaysia, YAB Dato’ Sri Mohd Najib bin Tun Hj Abdul
Razak hari ini merasmikan Pangkalan Udara Sendayan (PU Sendayan) selepas
kunjungan YAB Perdana Menteri pada April tahun lepas bagi meninjau status
pembinaan PU Sendayan yang merupakan pangkalan udara terbaharu bagi Tentera
Udara Diraja Malaysia (TUDM). Kehadiran YAB Perdana Menteri ini amat bererti
kepada TUDM dan warga PU Sendayan khususnya kerana komitmen dan keprihatinan
YAB Perdana Menteri terhadap aspek kebajikan warga TUDM dan Angkatan Tentera
Malaysia (ATM).

Majlis bersejarah hari ini turut dihadiri Menteri Besar Negeri Sembilan, YAB Dato’
Seri Utama Haji Mohamad bin Haji Hassan; Menteri Pertahanan Malaysia, YB Dato’
Seri Hishammuddin Tun Hussein; Ketua Setiausaha Kementerian Pertahanan, YBhg.
Dato’ Sri Abdul Rahim bin Mohamad Radzi; Panglima Angkatan Tentera, YM Jeneral
Tan Sri Raja Mohamed Affandi bin Raja Mohamed Noor; Panglima Tentera Udara,
YBhg Jeneral Tan Sri Dato’ Sri Hj Affendi bin Buang TUDM selaku Pengerusi Bersama
Teras Kesiagaan; Panglima-panglima Perkhidmatan, mantan-mantan Panglima Tentera

Udara serta Pegawai-pegawai Kanan ATM dan awam Kementerian Pertahanan.

Di majlis pada hari ini, YAB Perdana Menteri menandatangani plat perasmian di
Pintu Gerbang Utama seterusnya diberikan taklimat Pembangunan Projek PU
Sendayan oleh Pengarah Kumpulan Urusan Perbadanan Perwira Harta Malaysia
(PPHM), YBhg Tan Sri Dato’ Seri Lodin bin Wok Kamaruddin serta menyempurnakan
Perbarisan Sempena Perasmian PU Sendayan yang diadakan di Padang Kawad
Markas Pemerintahan Pendidikan dan Latihan Udara (MPPLU). YAB Perdana Menteri



turut meluangkan masa melawat Rumah Keluarga Angkatan Tentera (RKAT) dan
bertemu warga TUDM serta keluarga selain dibawa meninjau pembangunan di dalam

kawasan pangkalan.

PU Sendayan menempatkan markas dan pasukan yang beroperasi di PU Kuala
Lumpur serta penempatan beberapa elemen pentadbiran TUDM vyang lain. PU
Sendayan dilengkapi fasiliti dan kemudahan yang lebih moden dan sesuai dengan
keperluan serta cabaran TUDM masa kini berbanding PU Kuala Lumpur. Pembinaan
fasiliti di PU Sendayan bukan sahaja merangkumi fasiliti ketenteraan, tetapi juga
Bangunan Pentadbiran dan sokongan seperti Pusat Islam, Perkhidmatan Pergigian dan
Kesihatan, Kompleks Mahkamah Tentera TUDM, Kompleks Sukan dan Rekreasi serta
kedai PERNAMA dan kedai-kedai untuk kemudahan dan keselesaan warga PU

Sendayan.

Selain itu, PU Sendayan juga dilengkapi kompleks kediaman yang lebih kondusif
dan selesa khusus untuk warga TUDM serta keluarga mereka. Sebanyak 693 unit
pelbagai kelas Rumah Keluarga Angkatan Tentera (RKAT) dibina di atas tapak seluas
750 ekar untuk manfaat pegawai dan anggota tentera. Manakala bagi pegawai dan
anggota bujang serta pelatih kursus akan disediakan kemudahan penginapan dan
sajian di Wisma Perwira (untuk pegawai), Wisma Bintara (untuk anggota berpangkat
Sarjan Udara hingga Pegawai Waren) dan Wisma Ahli Udara (Untuk anggota
berpangkat Laskar Udara hingga Koperal Udara).

Dalam pada itu, PU Sendayan menempa sejarahnya tersendiri menjadi pusat
latihan terbesar dan utama TUDM. Beberapa pusat latihan tentera udara di seluruh
negara berpusat di PU Sendayan. Pemindahan pusat latihan ke PU Sendayan ini turut
membabitkan Markas Pemerintahan Pendidikan dan Latihan Udara (MPPLU) dan
unit/fasiliti latihan yang menjadikan pembangunan PU Sendayan lebih komprehensif,
dinamik dan sistematik sejajar dengan Pelan Transformasi Air Force Next
Generation (AFNG).



Sesungguhnya, Majlis Perasmian PU Sendayan pada hari ini merupakan satu
lagi mercu tanda kecemerlangan dan kegagahan ATM amnya dan TUDM khasnya
sebagai pasukan tentera udara yang disegani di rantau ini dan di peringkat
antarabangsa. Pembangunan PU Sendayan juga turut berupaya menyumbang kepada
pembangunan yang lebih pesat di kawasan Sendayan khasnya dan Seremban amnya.
la bertepatan dengan hasrat Kerajaan untuk membangunkan kawasan luar bandar bagi
memastikan pembangunan negara lebih seimbang dan terancang serta tidak hanya

tertumpu di bandar-bandar utama sahaja.

- tamat-

“PERTAHAHAN NEGARA TANGGUNGJAWAB BERSAMA”

Unit Komunikasi Strategik
Kementerian Pertahanan Malaysia
16hb Mac 2018 (Jumaat)

MEDIA HANDOUT

ACARA PENYERAHAN KUNCI RUMAH KELUARGA ANGKATAN
TENTERA (RKAT) PENGKALAN HULU DI BATALION KE-3 REJIMEN
SEMPADAN OLEH PANGLIMA ANGKATAN TENTERA

1. Lawatan kerja dan acara Penyerahan Kunci Rumah Keluarga
Angkatan Tentera (RKAT) Pengkalan Hulu di Batalion ke-3 Rejimen
Sempadan oleh Panglima Angkatan Tentera, YM Jeneral Tan Sri Raja
Mohamed Affandi bin Raja Mohamed Noor pada 23 Mac 2018 (Jumaat) jam
8.30 pagi bertempat di Dewan Terbuka RKAT Pengkalan Hulu, Kem
Batalion ke-3 Rejimen Sempadan, Pengkalan Hulu, Perak.

2. Majlis penyerahan ini juga akan turut dihadiri oleh Ketua Setiausaha
Kementerian Pertahanan, Dato' Seri Abdul Rahim bin Mohamad Radzi,
Setiausaha Bahagian Pembangunan Kementerian Pertahanan, Dato'
Parang Abai @ Thomas.

3. Keseluruhan RKAT Batalion 3 Rejimen Sempadan mempunyai 215
buah rumah dengan kos keseluruhan RM 67,358,060.00 dan dibina oleh
Syarikat Seri Bumi Makmur Sdn Bhd. Senggaraan dan waranti bermula dari
15 Feb 17 sehingga 15 Feb 19. RKAT ini juga dilengkapi denga fasiliti
seperti Dewan Terbuka,Taman Permainan Kanak-kanak, Tadika, Pos
Pengawal,Rumah Sampah dan Tangki Air berkapasiti 10,000 liter.

4, Untuk keterangan lanjut boleh hubungi - Kapt Muhammad Afifi
Azham bin Mohd, PS 3 Media (Darat), Unit Komunikasi Strategik,
Kementerian Pertahanan di talian 019-2513657.

“TRANSFORMASI MELALUI INOVASI”

Unit Komunikasi Strategik
Kementerian Pertahanan Malaysia
23 Mac 2018

PROGRAM JUALAN SENTUHAN RAKYAT KEMENTERIAN PERTAHANAN

1. Inisiatif Program Jualan Sentuhan Rakyat ini merupakan program one-off dan
merupakan salah satu inisiatif YB Menteri Pertahanan bagi meringankan beban warga
Kementerian Pertahanan dalam menangani kos sara hidup. Selain itu, program ini juga selari
dengan objektif Teras Kebajikan, yang merupakan salah satu Teras dalam Program Halatuju
Mindef 2018, program ini juga julung-julung kalinya diadakan di Kementerian Pertahanan.

2. Program Jualan Sentuhan Rakyat peringkat Mindef ini adalah salah satu inisiatif yang
dilakukan oleh Kementerian Pertahanan dalam usaha untuk membantu mengurangkan beban
warga Kementerian Pertahanan dalam menangani kos sara hidup terutama di Kuala Lumpur.

3. Program ini juga dilakukan betujuan untuk memberi peluang kepada warga
Kementerian untuk memperolehi barang keperluan harian pada harga yang murah dan
berkualiti.

4, Program ini dianjurkan secara bersama dengan KPDNKK melalui Strategi Lautan Biru
Kebangsaan (NBOS) dan juga pelbagai agensi kerajaan lain seperti FAMA, LKIM, DBKL,
Pusat Khidmat Masyarakat Ahli Parlimen Setiawangsa dan syarikat swasta seperti Pasaraya
Giant.

5. Maklumat Program:
@) Tarikh/Masa: 22 Mac 2018 (Khamis) , 1.00 tengah hari sehingga 5.00 petang.

(b) Aktiviti: Cabutan bertuah, jualan barangan harian dan dapur seperti ikan,
barangan proses, sayuran, barangan kawalan, ayam dan telur.

(© Penglibatan: Warga MINDEF sahaja (Awam dan Tentera).
(d) Lokasi: Perkarangan Tempat Letak Kereta di Dewan Seroja, Kem Kementah.

(e) Jualan Foodtrucks:
- Western (Pizza, Pasta, Meatball, Nancos).
- Ayam gunting.
- Air panas, sejuk (MykopiSatu).
- Nasi ayam/daging/sotong/udang goring kunyit.
- Western/spaghetti/wantan mee/cheezy fatty potato/charcoal
sandwich/chicken whole half.
- Salmon burger/lamb mash/pulled lamb fries/cheesy Bolognese/crispy shrimp
poboy
- Jus manga segar.
- Air panas/sejuk.

6. Harga Barangan Promosi Sempena PJSR:
(@) Ikan Kembung Q-Fish 1KG
- Harga Pasaran Semasa : RM10.00

1



- Harga PJSR : RM9.00

(b) Ikan Selayang Q-Fish 1KG
- Harga Pasaran Semasa : RM9.00
- Harga PJSR : RM8.00

(© Ikan Cencaru Q-Fish 1KG
- Harga Pasaran Semasa : RM9.00
- Harga PJSR : RM8.00

(d) Ikan Selar Q-Fish 1KG
- Harga Pasaran Semasa : RM10.00
- Harga PJSR : RM9.00

(e) Beras Faiza Emas 5KG
- Harga Pasaran Semasa : RM13.00
- Harga PJSR : RM11.00

() Beras Faiza Emas 10KG
- Harga Pasaran Semasa : RM26.00
- Harga PJSR : RM22.00

(9) Telur Ayam Gred C 30biji
- Harga Pasaran Semasa : RM10.00
- Harga PJSR : RM8.50

(h) Gula Pasir Kasar 1KG
- Harga Pasaran Semasa : RM2.95
- Harga PJSR : RM2.80

0] Minyak Masak Paket 1KG
- Harga Pasaran Semasa : RM2.50
- Harga PJSR : RM2.40

()] Tepung Gandum GP 1KG
- Harga Pasaran Semasa : RM1.35
- Harga PJSR : RM1.15

(k) Milo Paket 400Gram
- Harga Pasaran Semasa : RM7.99
- Harga PJSR : RM6.99
)] Harga jualan lebih murah sekitar 5% - 20% daripada harga pasaran.
7. Untuk keterangan lanjut boleh hubungi — Lt lliyas bin Idris TLDM bin Mohd, PS 2

Media (Laut), Unit Komunikasi Strategik, Kementerian Pertahanan di talian 014-566
0308.

“TRANSFORMASI MELALUI INOVASI”

Unit Komunikasi Strategik
Kementerian Pertahanan Malaysia
23 Mac 2018

Kenyataan Media

SEMINAR WASATIYYAH PERINGKAT KEMENTERIAN PERTAHANAN 2018

Program Pendekatan Wasatiyyah telah mula dilaksanakan pada tahun 2013 yang lalu
hasil cetusan idea YAB Perdana Menteri Malaysia iaitu merupakan satu usaha
pemahaman Islam yang amat bermanfaat kepada rakyat Malaysia.

Kementerian Pertahanan melalui Jabatan Arah Kor Agama Angkatan Tentera
(KAGAT) dan kerjasama pihak Institut Wasatiyyah Malaysia (IWM) mengadakan
Seminar Wasatiyyah pada tahun ini bertujuan untuk memberi lebih pemahaman dan

pemantapan dalam melestarikan pendekatan Wasatiyyah di kalangan warga ATM.

Seminar Wasatiyyah telah dirasmikan oleh Timbalan Menteri Pertahanan, YB. Dato’
Sri Mohd Johari Bin Baharum, pada 29 Mac 2018 (Khamis) bertempat di Wisma
Perwira ATM dan penglibatan peserta program adalah seramai 1000 orang warga
ATM dan awam Kementerian Pertahanan. Turut hadir Panglima Angkatan Tentera,
YM Jeneral Tan Sri Raja Mohamed Affandi Bin Raja Mohamed Noor serta Ketua
Pengarah KAGAT, Mejar Jeneral Dato’ Haji Kamarudin bin Haji Mamat dan Pengarah
Institut Wasatiyyah Malaysia, YBhg Dato’ Haji Mohd Yusof bin Din.

Tema Seminar Wasatiyyah Peringkat Kementerian Pertahanan pada kali ini ialah
“WASATIYYAH: Memacu Kearah Pemantapan Diri dan Kecemerlangan
Organisasi’.

ni{ Komur.i.!.-..sx Strategik
KEMENTERIAN PERTAHANAN MALAYSIA



Di dalam ucapan perasmian oleh Timbalan Menteri Pertahanan menyatakan,
“Penganjuran Seminar Wasatiyyah dalam pelbagai medium diharap dapat
menonjolkan keindahan islam yang sebenar sebagai agama yang moderate dari segi
akidah, syariah dan akhlak. Hal in sekaligus dapat membendung dan melindungi
warga kementerian ini khususnya warga ATM dari terpengaruh dengan apa sahaja

elemen yang boleh mengancam keselamatan dan pertahanan negara.”

-TAMAT-

"TRANSFORMASI MELALUI INOVASI”

MAJLIS MAKAN MALAM REJIMENTAL ATM DAN PDRM
BERSAMA YAB PERDANA MENTERI

Kuala Lumpur - YAB Dato’ Sri Mohd Najib bin Tun Hj Abdul Razak, Perdana Menteri
Malaysia, hari ini menyempurnakan Majlis Makan Malam Rejimental ATM dan PDRM.
Majlis yang dihoskan bersama oleh Angkatan Tentera Malaysia (ATM) dan Polis Diraja
Malaysia (PDRM) menjadi bukti kerjasama, sokongan dan penghargaan kedua-dua
pasukan keselamatan negara sebagai organisasi yang menjaga pertahanan dan
keselamatan negara kepada kerajaan. Kehadiran YAB Perdana Menteri ini amat bererti
kepada warga ATM dan PDRM khususnya kerana komitmen dan keprihatinan YAB Perdana
Menteri terhadap kedua-dua pasukan keselamatan negara ini.

Maijlis makan malam rejimental ini turut dihadiri YAB Dato’ Seri Dr. Ahmad Zahid
Hamidi, Timbalan Perdana Menteri merangkap Menteri Dalam Negeri; YB Dato’ Seri
Hishammuddin Tun Hussein, Menteri Pertahanan merangkap Menteri Tugas-tugas Khas;
YB Dato’ Sri Mohd Johari bin Baharum, Timbalan Menteri Pertahanan; YB Datuk Nur Jazlan
bin Mohamed, Timbalan Menteri Dalam Negeri |, KDN; YB Dato’ Masir Kujat, Timbalan
Menteri Dalam Negeri Il, KDN; YM Jen Tan Sri Raja Mohamed Affandi bin Raja Mohamed
Noor, Panglima Angkatan Tentera; Yang Dihormati Inspektor Jeneral Tan Sri Dato’ Sri
Mohamad Fuzi bin Harun, Ketua Polis Negara; YBhg. Dato’ Sri Abdul Rahim bin Mohamad
Radzi, Ketua Setiausaha Kementerian Pertahanan; YBhg Dato’ Seri Alwi bin Hj Ibrahim,
Ketua Setiausaha Kementerian Dalam Negeri; Panglima Panglima Perkhidmatan serta para
pegawai kanan ATM dan PDRM.

Di majlis pada malam ini, Angkatan Tentera Malaysia turut meraikan Sambutan Hari
Peringatan PDRM ke-211 yang jatuh pada tanggal 25 Mac 2018 baru-baru ini. Seramai 460
orang anggota Angkatan Tentera Malaysia dan Polis Diraja Malaysia menghadiri majlis kali
ini yang diadakan di Dewan Perkasa, Wisma Perwira ATM. Para tetamu yang hadir juga
berpeluang melihat pameran National Blue Ocean Strategy (NBOS) yang disediakan di
ruang legar Dewan Perkasa menggabungkan kerjasama Kementerian Pertahanan,
Kementerian Dalam Negeri, ATM dan PDRM. - tamat-

“PERTAHAHAN NEGARA TANGGUNGJAWAB BERSAMA”

Tentera Laut Diraja Malaysia (TLDM) mempelawa Warganegara Malaysia lelaki dan
wanita berumur 18 hingga 25 tahun dan keutamaan kepada yang berumur 18 hingga 23
tahun pada 24 Sep 2018, bujang dan sihat tubuh badan untuk berkhidmat sebagai
anggota Lain-Lain Pangkat TLDM. Pemilihan Awal Perajurit Muda TLDM Siri 218/18 akan
diadakan secara terbuka berdasarkan lokasi yang telah ditetapkan di bawah.

Syarat kelayakan terperinci adalah seperti berikut:

C 1

KELAYAKAN AKADEMIK

a. Sijil Pelajaran Malaysia dengan Kepujian dalam mata pelajaran Bahasa
Melayu. Keutamaan akan diberikan kepada pemohon yang mempunyai Kepujian
dalam mata pelajaran Bahasa Melayu, Matematik, Sains dan Bahasa Inggeris pada
peringkat peperiksaan tersebut atau kelulusan yang diiktiraf setaraf dengannya
oleh kerajaan; atau

b. Sijil Vokasional Malaysia dengan Kepujian dalam mata pelajaran Bahasa
Melayu dan Sijil Kemahiran Malaysia Tahap 2 atau Tahap 3 dalam bidang
ketukangan yang berkenaan.

LAIN-LAIN KELAYAKAN

a. Pemohon mestilah Warganegara Malaysia berumur di antara 18 hingga
tidak melebehi 25 tahun. Keutamaan kepada pemohon yang berumur 18 hingga
tidak melebihi 23 tahun pada tarikh 24 Sep 2018.

b. Sihat tubuh badan dan tidak cacat anggota.
G Taraf perkahwinan bujang.
d. Berat badan minima 47.5 kg (Lelaki) 40.5 kg (Wanita), tinggi sekurang-
kurangnya 1.62 meter (Lelaki) 1.60 meter (Wanita), Body Mass Index (BMI)
di antara 18 - 25 (Lelaki) 18 - 23 (Wanita).
Cara pengiraan:
BMI : Berat (kg)
Tinggi(meter) / Tinggi(meter)

e. Ukuran dada biasa 76 sm /kembang 81 sm (lelaki).
I; Penglihatan hendaklah terang dan jelas tanpa cermin mata atau kanta
lekap serta tidak rabun warna.
g. Wajib mempunyai alamat email persendirian (gmail/hotmail/yahoo dan
lain-lain).
LTK WATI BINTI YAHAYA

ua Pe¥hubungan Awam
Unit Komunikasi Strategik
KEMENTERIAN PERTAHANAN MALAYSIA



3. PERMOHONAN

Calon yang berminat dikehendaki hadir di lokasi untuk sesi pemilihan awal berpakaian_sukan.
Pendaftaran dibuka daii jam 8.00 pagi hingga 9.00 pagi (sila rujuk lokasi yang
disertakan dalam jadual di bawah).

4, Sebarang pertanyaan, sila hubungi:

Markas Tentera Laut

Cawangan Pengurusan Sumber Manusia — Sel Pengambilan LLP
Kementerian Pertahanan

Jalan Padang Tembak,

50634 KUALA LUMPUR

(Untuk Perhatian: Sel Pengambilan LLP)

Telefon: 03 - 2071 3303/3177

Laman Web: www.navy.mil.my

Q)

“TRANSFORMASI MELALUI INOVASI”

MAJLIS PELANCARAN GELOMBANG ASKAR WATANIAH ZON TENGAH PADA
30 & 31 MAC 2018 DI SEKOLAH MENENGAH SAINS BAGAN DATOH., BAGAN
DATUK, PERAK

j Program Gelombang Askar Wataniah (GAW) merupakan cetusan idea YB
Menteri Pertahanan untuk membangkitkan semangat patriotisme di kalangan
belia/beliawanis, pelajar dan Briged Sukarela Khidmat Negara (BSKN) melalui
penyertaan Askar Wataniah (AW). Program yang dilaksanakan secara pemukiman
selama 2 hari di Zon Tengah ini merupakan kali kedua diadakan selepas pelancaran
Zon Utara pada 27 Januari 2018 di Tasik Darul Aman, Jitra yang lalu.

2. Program ini juga merupakan salah satu platform untuk menarik minat golongan
belia untuk menyertai AW dan mengemaskini penyertaan anggota AW. Selain itu, ia
bertujuan untuk menggalakkan sesi interaksi bersama pemimpin dan masyarakat
untuk beramah mesra dengan warga AW dan masyarakat setempat serta orang
awam terutamanya apabila melibatkan penyertaan daripada Timbalan Perdana
Menteri, Kementerian Pertahanan serta barisan pemimpin Negeri Perak, Selangor
dan Kuala Lumpur.

3. Perasmian. Majlis perasmian disempurnakan oleh Timbalan Perdana
Menteri, YAB Dato’ Seri Dr Ahmad Zahid Hamidi disaksikan oleh Timbalan Menteri
Pertahanan, YB Dato’ Sri Mohd Johari bin Baharum, Menteri Besar Perak, YAB
C Datuk Seri Diraja Dr Zambry Abdul Kadir, Panglima Tentera Darat, Jeneral Tan Sri
‘ Dato’ Sri Zulkiple bin Hj Kassim, Timbalan Panglima Tentera Darat, Lt Jenaral Dato’
Seri Panglima Hj Ahmad Hasbullah bin Hj Mohd Nawawi, Panglima-Panglima.
Perkhidmatan serta Ahli JAKPAW Negeri Perak, Selangor dan Kuala Lumpur.

4, Penglibatan. Penyertaan seramai 4,000 orang terdiri daripada;

a. Anggota Sukarela AW Zon Tengah (Rejimen 502 AW, Rejimen 503 AW,
Rejimen 515 AW dan Rejimen Jutra DiRaja Pakar.

b.  Kadet PALAPES Zon Tengah (PALAPES UPSI, UM, UPM, UKM dan
UiTM Shah Alam).

C. Briged Sukarela Khidmat Negara (BSKN) Zon Tengah (Perak, Selangor
dan Kuala Lumpur).

ZAVWATI BINTI YAHAYA

d. Anggota Tetap Zon Tengah (Warga 2 Briged) dan staf pengendali
program GAW.

e. Ahli JAKPAW Negeri Perak, Selangor dan Kuala Lumpur.

f. Orang Awam dan Kakitangan Kerajaan Negeri Perak.
Aktiviti. Sepanjang program ini berlangsung, beberapa acara diadakan

untuk menarik minat orang ramai seperti berikut:

6.

5.1. Pelancaran GAW Zon Tengah - Melibatkan perbarisan yang
dianggotai oleh anggota Askar Wataniah, Persembahan Demostrasi Kepakaran
Tentera Darat, Persembahan Mini TATTOO daripada Pasukan Tempur Tanpa
Senjata (TTS) 2 Briged & Rejimen 515 Askar Wataniah, Persembahan Tim
Arkobatik Army Red Warrior (ARW), Pertunjukan Payung Terjun dan Lawatan
ke tapak pameran serta jamuan Hi-Tea YAB TPM bersama warga GAW.

Adalah diharapkan Pelancaran Gelombang Askar Wataniah ini dapat

memberikan impak besar kepada semua belia/beliawanis, pelajar dan Briged
Sukarela Khidmat Negara (BSKN) serta orang awam yang hadir dalam memeriahkan

maijlis.

Diharapkan juga dengan program berkenaan ianya dapat mendekatkan lagi

hubungan antara pemimpin dengan orang awam terutamanya anggota Askar
Wataniah untuk sama-sama menghayati dan mendokong usaha Kerajaan dan
Kementerian dalam memberikan perkhidmatan terbaik dalam aspek kebajikan
warganya dan masyarakat. Sekian, terima kasih.

Untuk sebarang pertanyaan lanjut, sila berhubung dengan Kapt Mohd Arif bin
Ahmad Suparman di talian 017-6269806.

- TAMAT-

Kenyataan Media
YB Dato’ Seri Hishammuddin Tun Hussein
Menteri Pertahanan Malaysia
Merangkap Menteri Tugas-Tugas Khas

Pelancaran Blueprint Perumahan Kementerian Pertahanan

Port Dickson, 03 April 2018 (Selasa)

Buat julung-julung kalinya, hari ini Kementerian Pertahanan melancarkan Blueprint
Perumahan yang cukup menyeluruh dan komprehensif dengan mengambil kira
pandangan semua pihak. Blueprint Perumahan ini diadaptasi daripada aspirasi,
kehendak serta keperluan anggota-anggota, veteran ATM dan ahli keluarga mereka
dari seluruh negara.

Blueprint ini terhasil melalui perbincangan dan perancangan yang rapi melibatkan
semua pihak berkepentingan kira-kira lebih setahun lalu melalui pemukiman khas
selama 2 bulan di bawah seliaan Unit PEMANDU. Pemukiman khas ini disertai
Kementerian Kewangan, Unit Kerjasama Awam dan Swasta, Lembaga Tabung
Angkatan Tentera, Perbadanan Putrajaya, Pejabat Daerah Selangor, Jabatan Tanah
dan Ukur Sabah, Jabatan Ketua Pengarah Tanah dan Galian, Jabatan
Perkhidmatan Awam, Jabatan Kerja Raya serta Bahagian Pengurusan Hartanah. .

Saya bersyukur kerana akhirnya Blueprint ini terhasil jua sebagai manifestasi
perjuangan dan impian saya sejak dilantik sebagai Menteri Pertahanan iaitu bagi
membela nasib dan kebajikan anggota, veteran ATM dan ahli keluarga mereka
khususnya dengan memiliki kediaman yang selesa.

Blueprint Perumahan ini dirangka bertujuan menyediakan satu pelan pembangunan
perumahan untuk anggota-anggota tentera dan keluarga-keluarga mereka sehingga
tahun 2030. la bakal memberi manfaat kepada lebih 200,000 anggota ATM, Veteran
dan ahli keluarga mereka. Blueprint Perumahan dirangka bersandarkan 4 objektif
utama iaitu:

i. Meningkatkan tahap kualiti hidup dan keselesaan anggota-anggota
tentera dan keluarga.



Meningkatkan moral anggota-anggota untuk terus memberi khidmat
dengan lebih cemerlang dan komited di samping dapat mencapai teras
misi nasional dalam membangunkan modal insan yang berkualiti.

Menyediakan kemudahan komuniti yang lebih sistematik dan teratur.

Memastikan kebajikan anggota ATM dan keluarga, Veteran ATM terus
terpelihara tanpa sebarang kompromi.

Terdapat 5 program utama dalam Blueprint Perumahan ini iaitu:

Rumah Keluarga Angkatan Tentera (RKAT) — Sebanyak empat fasa
telah dirancang dalam Blueprint RKAT untuk memenuhi keperluan
perumahan warga ATM. Hasil penemuan sesi pemukiman khas yang
diadakan, mendapati sebanyak 40,627 buah rumah diperlukan untuk
warga ATM. Jangkamasa proses pembinaan rumah bagi kempat-
empat fasa tersebut adalah seperti berikut:

a) Bagi fasa 1, sebanyak 9,096 unit RKAT sedang dibina mulai 2015
dan dijangka siap menjelang tahun 2020.

b) Bagi fasa 2, sebanyak 7,551 unit akan dibina bermula Julai 2017
dan dijangka siap pada Disember 2022.

c) Bagi fasa 3, sebanyak 14,045 unit akan dibina bermula Januari
2021 dan dijangka siap pada Disember 2026.

d) Bagi fasa 4, sebanyak 9,935 unit baharu akan dibina bermula
Januari 2025 dan dijangka siap pada Disember 2030.

Satu Anggota Satu Rumah (SASaR) - Kementerian Pertahanan juga
ingin memastikan setiap anggota dan veteran memiliki rumah sendiri,
bertepatan dengan tema “Mengiktiraf Tentera Mensejahtera Rakyat”.
Selaras dengan itu, SASaR diperkenalkan bagi membantu anggota
untuk memiliki rumah sendiri di lokasi pilihan. Program ini akan
meningkatkan kelangsungan kebajikan para anggota dan keluarga



mereka selepas menamatkan perkhidmatan. Kaedah pelaksanaan
SASaR adalah menggunakan konsep seperti berikut:

a) Kerjasama dengan pihak swasta.
b) Kerjasama dengan kerajaan Negeri.
¢) Pembangunan di tanah milik anggota atau Veteran ATM.

Bagi memberi keselesaan, spesifikasi keluasan rumah SASaR yang
dirancang adalah dari 1000 kaki persegi sehingga 1200 kaki persegi
dengan harga antara RM 150,000.00 sehingga RM 250,000.00 seunit.
Sebagai permulaan, sebanyak 3,500 unit rumah di bawah program ini
akan dibina di tanah seluas 23 ekar di Sungai Besi. Pembahagian
peruntukan perumahan tersebut diperuntukkan sebanyak 70 % kepada
warga tentera dan 30% lagi kepada warga Veteran ATM dan warga
awam Kementerian Pertahanan. Sebanyak 13 lokasi di 10 negeri telah
dirancangkan di bagi pelaksanaan SASaR. Sebanyak 25,000 rumah
dijangka akan dibina sehingga tahun 2030

1Malaysia Veteran Home Repair Programme (1MVHRP) -
Kementerian Pertahanan telah melancarkan sebuah Projek Strategi
Lautan Biru Kebangsaan menerusi Projek 1Malaysia Veteran Home
Repair Programme (1MVHRP) pada tahun 2012 dengan kerjasama
Kementerian Kemajuan Luar Bandar dan Wilayah (KKLW) dan
Kementerian Perumahan dan Kerajaan Tempatan (KPKT). Program ini
bertujuan untuk membaik pulih dan membina rumah baru bagi
membantu Veteran ATM dan balu mereka yang berpendapatan rendah
dengan menyediakan kediaman yang kondusif dan selesa. Sejak tahun
2012 hingga 2017, program ini telah memberi manfaat kepada 961
keluarga Veteran ATM di mana 346 buah rumah baru telah dibina dan
585 buah rumah telah dibaik pulih serta 30 lagi sedang dibaiki dengan
peruntukan berjumlah RM23.02 juta. Program ini akan terus
dilaksanakan pada tahun-tahun akan datang dengan sasaran 200
buah rumah setahun.



Rumah Idaman - adalah rumah mampu milik untuk warga dan Veteran
ATM yang dibina melalui kerjasama dengan Lembaga Tabung
Angkatan Tentera (LTAT). Program Rumah Idaman dilaksanakan
untuk merealisasikan matlamat Kementerian Pertahanan agar semua
anggota dan Veteran ATM mempunyai tempat tinggal yang baik dan
selesa untuk didiami serta menyediakan rumah pada harga yang
mampu untuk dimiliki. Sehingga kini, sebanyak 1,888 unit Rumah
Idaman telah siap dibina dan dijual kepada anggota tentera di Taman
LTAT, Bukit Jalil di Kuala Lumpur, Mutiara Rini di Johor dan Mutiara
Damansara di Selangor. Bagi Rumah Idaman yang sedang dibina,
LTAT telah bekerjasama dengan pihak Perumahan Penjawat Awam 1
Malaysia (PPA1M) bagi pembinaan 2,000 buah rumah mampu milik di
Taman LTAT, Bukit Jalil bagi warga ATM dan veteran dan 304 buah
rumah mampu milik di Segari, Perak untuk ditawarkan kepada veteran
yang layak.

V. Bagi memastikan segala agenda yang telah digariskan di dalam
Blueprint Perumahan ini dapat disampaikan kepada warga ATM dan
Veteran, kita akan mewujudkan one stop centre untuk membantu
mempermudahkan segala urusan berkaitan dengan program-program
di dalam agenda perumahan. Selain daripada itu, pusat ini juga akan "
dapat meningkatkan tahap kesedaran berkaitan kemudahan-
kemudahan yang disediakan oleh Kerajaan dan berfungsi sebagai
pemudah cara kepada semua anggota bagi semua urusan pemilikan
rumah. Satu laman web juga akan dibangunkan untuk membolehkan
warga ATM, Veteran ATM dan warga awam Kementerian Pertahanan
dari seluruh negara untuk berinteraksi dan mendapatkan maklumat
serta bantuan yang diperlukan.

Sesungguhnya, seperti yang telah saya nyatakan sebelum ini, saya mahu semua
pihak berkepentingan memandang serius serta melunaskan amanah dan
tanggungjawab masing-masing dengan telus dan bersungguh-sungguh termasuklah
dalam memastikan segala apa yang telah dirancangkan dalam Blueprint ini dapat
dilaksanakan.

=tamat=

Penjelasan berhubung persoalan dan isu yang dibangkitkan oleh YBhg. Tan Sri
Rafidah Aziz melalui Surat Terbuka kepada PM pada 8 April 2018 khususnya
mengenai pemindahan milik tanah Kementerian Pertahanan kepada syarikat swasta

1. Merujuk kepada kenyataan YBhg. Tan Sri Rafidah Aziz kononnya terdapat sebuah
syarikat yang terdiri daripada tiga individu yang mengawal pelaksanaan projek-projek
mengikut kaedah /and swapping oleh Kementerian Pertahanan adalah tidak benar.

2. Selain itu dakwaan beliau kononnya keseluruhan tanah Persekutuan yang
digunakan oleh Kementerian Pertahanan dipindahmilik kepada sebuah syarikat yang
dimiliki oleh tiga individu ini juga adalah tidak benar.

3. Secara umumnya, Kementerian Pertahanan telah melaksanakan projek-projek
pembangunan melalui pelbagai kaedah termasuklah penswastaan secara /and swap.
Lantikan syarikat-syarikat yang berjaya adalah mengikut prosedur yang telah ditetapkan
oleh pihak Unit Kerjasama Awam Swasta (UKAS). Setiap projek pembangunan
dilaksanakan oleh syarikat yang berlainan dan tidak mempunyai sebarang kaitan di antara
satu sama lain.

4, Secara prinsipnya, pelaksanaan projek-projek Kementerian Pertahanan melalui
kaedah /land swap merupakan mekanisma yang telah digunapakai dalam rangka model
kerjasama awam swasta, PPP (Public Private Partnership) yang telah diselaraskan oleh
Unit Kerjasama Awam Swasta (UKAS).

5. Setiap projek pembangunan melalui kaedah penswastaan secara land swap yang
dilaksanakan oleh Kementerian Pertahanan perlu dibincangkan terlebih dahulu di
peringkat Jawatankuasa Kementerian dan Jawatankuasa UKAS sebelum diangkat kepada
Jemaah Menteri untuk mendapat kelulusan prinsip. Setelah kelulusan prinsip diperolehi,
cadangan projek pembangunan tersebut perlu mendapat perakuan daripada
Jawatankuasa UKAS vyang dipengerusikan oleh Ketua Pengarah UKAS dan
Jawatankuasa Tertinggi Awam Swasta yang dipengerusikan oleh YBhg. Tan Sri KSN.
Proses ini melalui pelbagai peringkat dan saringan sebelum dibawa semula ke Jemaah
Menteri untuk diteliti satu persatu sebelum kelulusan perlaksanaan.

6. Tanah-tanah Kementerian Pertahanan yang terlibat dengan kaedah /and swapping
dilaksanakan setelah mendapat persetujuan ‘end user’ seperti Tentera Darat, TLDM dan
TUDM. Pertimbangan penempatan kem-kem mengambil kira lokasi strategik,
keselamatan kem, kesesuaian dengan tugas-tugas operasi serta keselamatan penduduk

sekitar. Oleh itu, kem-kem tersebut perlu ditempatkan semula di kawasan-kawasan yang
lebih sesuai

-Tamat-

HARI MULA TUGAS MENTERI PERTAHANAN MALAYSIA,
YANG BERHORMAT TUAN HAJI MOHAMAD BIN SABU

Kuala Lumpur - Menteri Pertahanan Malaysia, Yang Berhormat Tuan Haji Mohamad
bin Sabu hari ini secara rasminya memulakan tugas sebagai Menteri Pertahanan
Malaysia yang baharu. Terlebih dahulu, YB Tuan Haji Mohamad bin Sabu telah
mengambil tabik hormat dan menerima Kawalan Kehormatan Utama pada pagi ini

bertempat di Dataran Wisma Pertahanan, Kementerian Pertahanan, Kuala Lumpur.

Kawalan Kehormatan Utama (KKU) yang terdiri daripada tiga pegawai dan 103 anggota
Lain-lain Pangkat (LLP) daripada Batalion Pertama, Rejimen Askar Melayu Diraja yang
diketuai oleh Mejar Juniusabdiah Shah Putra bin Janny diberikan kepada YB Tuan Haiji
Mohamad bin Sabu bersempena hari pertama beliau berkhidmat di Kementerian
Pertahanan sebagai Menteri Pertahanan.

Perdana Menteri, YAB Tun Dr. Mahathir Mohamad telah mengumumkan pelantikan YB
Tuan Haji Mohamad bin Sabu sebagai Menteri Pertahanan dan Istiadat Angkat Sumpah
Jawatan Menteri Kabinet Persekutuan 2018 sebagai Menteri Pertahanan Malaysia telah
selesai disempurnakan pada 21 Mei 2018.

Turut Hadir pada majlis hari ini ialah Panglima Angkatan Tentera, YM Jeneral Tan Sri
Raja Mohamed Affandi bin Raja Mohamed Noor; Ketua Setiausaha Kementerian
Pertahanan, YBhg Dato’ Sri Abdul Rahim bin Mohamad Radzi, Panglima-panglima
Perkhidmatan serta Pegawai-pegawai Kanan Tentera dan awam Kementerian
Pertahanan.

-Tamat-

Unit Komunikasi Strategik
Kementerian Pertahanan Malaysia
22 Mei 2018



Silaran

AKHBAR

UNIT KOMUNIKASI STRATEGIK
KEMENTERIAN PERTAHANAN

MOD.100-2/1/2 Jld 2 - () 02/05

MAJLIS BERBUKA PUASA, YANG BERHORMAT TUAN HAJI MOHAMAD BIN
SABU, MENTERI PERTAHANAN BERSAMA WARGA TUDM

Butterworth — Pangkalan Udara Butterworth menjadi destinasi pertama kunjungan Yang
Berhormat Tuan Haji Mohamad bin Sabu, Menteri Pertahanan Malaysia semenjak
beliau menerajui Kementerian Pertahanan Malaysia pada 22 Mei 2018 baru-baru ini. YB
Tuan Haji Mohamad bin Sabu bersama-sama isteri, Puan Normah binti Alwi hadir bagi
menyempurnakan Majlis Berbuka Puasa bersama Warga Tentera Udara Diraja
Malaysia (TUDM).

Turut serta di dalam maijlis ini ialah YM Jeneral Tan Sri Raja Mohamed Affandi bin Raja
Mohamed Noor, Panglima Angkatan Tentera; YBhg Dato’ Sri Abdul Rahim bin Mohamad
Radzi, Ketua Setiausaha Kementerian Pertahanan; YBhg Jeneral Tan Sri Dato’ Sri Hj
Affendi bin Buang TUDM, Panglima Tentera Udara dan isteri YAM Tengku Puteri Seri
Teja Pahang Puan Sri Hajah Tengku Muhaini bt Sultan Hj Ahmad Shah; pegawai-
pegawai kanan TUDM beserta isteri dan warga TUDM termasuk anggota dari Institut

Kepimpinan dan Pengurusan (INSKEP) dan Kolej Tentera Udara, Alor Setar.

Sememangnya kehadiran YB Tuan Haji Mohamad bin Sabu dinanti-nantikan oleh warga
TUDM dan warga Kementerian Pertahanan khususnya yang berkhidmat di Pangkalan
Udara Butterworth yang ingin mengenali Menteri Pertahanan dengan lebih dekat.
Seramai kira-kira 350 orang menghadiri majlis berbuka puasa yang diadakan di Wisma
Ahli Udara, Pangkalan Udara Butterwoth.

-Tamat-

Penjelasan berhubung persoalan dan isu yang dibangkitkan oleh Peguam Datuk
Abu Backer Sidek yang telah membuat laporan kepada Suruhanjaya Pencegahan
Rasuah Malaysia (SPRM) berkenaan penggunaan pesawat Tentera Udara Diraja
Malaysia (TUDM) atas alasan salah guna kuasa terhadap aset kerajaan yang telah
dilaporkan dalam laman sesawang MalaysiaGazette.com pada 28 Mei 2018.

g 8 Yang Berbahagia Jeneral Tan Sri Affendi Buang selaku Panglima Tentera Udara
telah menjemput Yang Berhormat Tuan Haji Mohamad bin Sabu, Menteri
Pertahanan di Majlis Berbuka Puasa dan juga perjumpaan bersama warga TUDM di
Pangkalan Udara Butterworth. Majlis ini adalah merupakan program rasmi tahunan
TUDM dan adalah perjumpaan pertama anggota TUDM bersama Menteri
Pertahanan.  Majlis berbuka Puasa Bersama Menteri Pertahanan juga akan
diadakan oleh Tentera Darat dan Tentera Laut Diraja Malaysia dalam masa
terdekat.

2 Pada hari penerbangan pesawat pengangkut TUDM A400M membawa delegasi
Menteri Pertahanan dan pegawai-pegawai kanan ATM ke Butterworth,
penerbangan pesawat tersebut juga digunakan bagi memberi manfaat dan
melengkapkan jam penerbangan (flying hours) juruterbang TUDM yang membawa
pesawat berkenaan. Ini kerana setiap juruterbang perlu melengkapkan jumlah jam
penerbangan bagi mengekalkan tahap kompetensi mereka. Sehubungan itu,
pergerakan berkenaan juga dapat menjimatkan kos pengangkutan berbanding
menggunakan pesawat komersial dari aspek masa dan kos penerbangan oleh
Kementerian Pertahanan bagi kedua-dua tujuan yang dinyatakan.

3. Kehadiran Menteri Pertahanan mengikuti penerbangan dengan pesawat A400M
juga bertujuan memberi pendedahan berkenaan keupayaan, prestasi, kredibiliti dan
kemampuan pesawat A400M, pesawat pengangkut pelbagai guna dalam
menjalankan pelbagai operasi ketenteraan disamping mengekalkan tahap
kesiagaan Angkatan Tentera Malaysia. Warga TUDM khasnya dan ATM amnya
amat terharu dan gembira diatas kesudian Menteri Pertahanan meluangkan masa
menghadiri program-program yang dilaksanakan di peringkat perkhidmatan.

-Tamat-
“TRANSFORMASI MELALUI INOVASI”

MAJLIS PENYAMPAIAN SUMBANGAN HARI RAYA AIDILFITRI KEPADA
ANGKATAN TENTERA MALAYSIA

Majlis Penyampaian Sumbangan Hari Raya kepada Angkatan Tentera
Malaysia telah disempurnakan oleh YB Tuan Haji Mohamad bin Sabu, Menteri
Pertahanan Malaysia bertempat di Auditorium Wisma Pertahanan, Kementerian
Pertahanan, Kuala Lumpur pada 31 Mei 2018. Isteri Menteri Pertahanan iaitu YBhg
Puan Normah binti Alwi turut hadir dalam maijlis tersebut.

Pada tahun 2018, seramai 48 agensi penyumbang yang terdiri daripada badan-
badan korporat, badan-badan berkanun, syarikat-syarikat swasta dan persatuan-
persatuan sukarela telah sudi menyumbang dengan jumlah keseluruhan bernilai RM
1,642,500.00 (Rujuk lampiran senarai keseluruhan yang telah menyumbang).

Di majlis ini, para penyumbang-penyumbang dan wakil yang hadir menerima
penyampaian sijil penghargaan dan cenderamata daripada ATM. ATM juga menerima
sumbangan barangan daripada agensi-agensi yang berikut :

. Puspanita Kementerian Pertahanan.

. Perbadanan Perwira Niaga Malaysia (PERNAMA).
. Dewina Holdings Sdn Bhd.

. Pagoda Foods (Malaysia) Sdn Bhd.

. Regal Marketing & Trading Sdn Bhd.

. Percetakan Nasional Malaysia Berhad (PNMB).

. N.A.Z Medical Supplies Sdn Bhd.

. Rukun Tetangga Sikamat Seremban.

. Persatuan Veteran ATM.

10. Utusan Karya.

11. Federal Agricultural Marketing Authority (FAMA).
12. Kumpulan FELDA.

13. Padiberas Nasional Berhad.

OCOoO~NOOOIDAWNPEF

Selain itu, ATM juga turut menerima penyampaian wang zakat daripada
syarikat-syarikat Lembaga Tabung Angkatan Tentera (RM575,000.00), Affin Bank
Berhad (RM500,000.00), Koperasi Angkatan Tentera Malaysia Berhad
(RM350,000.00) dan Affin Hwang Investment Bank Berhad (RM250,000.00).



Saban tahun, tenaga kerja disumbangkan oleh Badan Kebajikan Keluarga
Angkatan Tentera (BAKAT) ATM yang membantu menyediakan 15,000 unit
bungkusan beg hari raya untuk diedarkan kepada setiap perkhidmatan ATM untuk
tujuan pengagihan kepada anggota yang sedang bertugas semasa operasi dalam dan
luar negara (PBB) serta anggota keselamatan kem-kem tentera pada Hari Raya
Aidilfitri nanti.

Hadir pada majlis ini juga, YM Jeneral Tan Sri Raja Mohd Affendi bin Raja
Mohd Noor, Panglima Angkatan Tentera serta isteri, YBhg Dato’ Sri Abdul Rahim bin
Mohamad Radzi, Ketua Setiausaha Kementerian Pertahanan serta isteri, YBhg Jen
Tan Sri Dato’ Sri Zulkiple bin Hj Kassim, Panglima Tentera Darat serta isteri,
Laksamana Tan Sri Ahmad Kamarulzaman bin Hj Ahmad Badaruddin, Panglima
Tentera Laut serta isteri, YBhg Jeneral Tan Sri Dato’ Sri Hj Affendi bin Hj Buang,
Panglima Tentera Udara serta isteri, YBhg Laksamana Madya Datuk Mohd Reza bin
Mohd Sany, Panglima Angkatan Bersama serta isteri dan hampir 500 orang warga
ATM.

-TAMAT-

"PERTAHANAN NEGARA TANGGUNGJAWAB BERSAMA"

KEMENTERIAN PERTAHANAN MALAYSIA
31 MEI 2018

MAJLIS SEND OFF YBHG DATO' SRI ABDUL RAHIM BIN MOHAMAD RADZI,
KETUA SETIAUSAHA KEMENTERIAN PERTAHANAN

Majlis Send Off YBhg Dato' Sri Abdul Rahim bin Mohamad Radzi, Ketua
Setiausaha telah diadakan di Dataran Wisma Pertahanan, Kementerian Pertahanan,
Jalan Padang Tembak, Kuala Lumpur pada 31 Mei 2018 jam 4.00 petang. Majlis ini
diadakan untuk memberi penghargaan terakhir kepada Ketua Setiausaha
Kementerian Pertahanan yang akan menamatkan tempoh perkhidmatannya secara
rasmi pada hari ini.

Majlis dimulakan dengan YBhg Dato' Sri menyentuh e-Rakam di laluan keluar
bangunan Wisma Pertahanan, secara simboliknya menandakan bahawa telah tamat
waktu bertugas sebagai Ketua Setiausaha di Kementerian ini. Beliau turut diberi
penghormatan penuh dengan menerima tabik hormat dari Kawalan Kehormatan
Utama yang terdiri daripada 3 pegawai dan 103 lain-lain pangkat dari Rejimen
Pertama Askar Melayu Diraja diketuai oleh Mejar Mohd Izham bin Ahmad Rashidi.
Kawalan tersebut turut diiringi oleh Pancaragam Pusat Tentera Udara Diraja Malaysia.

Datuk Sri Abd Rahim Mohd Radzi mengambil alih tugas sebagai Ketua
Setiausaha Kementerian Pertahanan bermula 8 Disember 2014 menggantikan Datuk
Seri Ismail Ahmad yang bersara.

Beliau merupakan lulusan ljazah Sarjana Muda Sains dari Universiti Malaya
dan telah berkhidmat dalam perkhidmatan awam selama lebih daripada 35 tahun.
Beliau bermula sebagai seorang Pegawai Tadbir dan Diplomatik pada 3 Januari 1983
dan berpengalaman luas dalam bidang pentadbiran, pengurusan keselamatan dan
hubungan antarabangsa.

Beliau pernah menjawat beberapa jawatan penting antaranya adalah
Setiausaha Kementerian Dalam Negeri dan Timbalan Ketua Setiausaha (Operasi)
Kementerian Dalam Negeri sebelum menjawat jawatan Ketua Setiausaha
Kementerian Komunikasi dan Multimedia dan Ketua Setiausaha Kementerian
Pertahanan.



Hadir pada majlis ini juga, YM Jeneral Tan Sri Raja Mohd Affendi bin Raja
Mohd Noor, Panglima Angkatan Tentera, Panglima-panglima Perkhidmatan,
Timbalan-timbalan Ketua Setiausaha Kementerian, pegawai-pegawai kanan tentera
dan awam serta penjawat-penjawat awam yang lain.

"PERTAHANAN NEGARA TANGGUNGJAWAB BERSAMA"

KEMENTERIAN PERTAHANAN MALAYSIA
31 MEI 2018

KAWALAN KEHORMATAN UTAMA KEPADA KETUA SETIAUSAHA
KEMENTERIAN PERTAHANAN BAHARU

Unit Komunikasi Strategik, Kementerian Pertahanan telah mengeluarkan kenyataan
berikut:

Ketua Setiausaha Kementerian Pertahanan yang baharu dilantik,
Dato' Halimi bin Abd Manaf menerima Tabik Hormat Panglima daripada
Perbarisan Kawalan Kehormatan Utama Batalion Pertama Rejimen Askar
Melayu Diraja di Dataran Wisma Pertahanan. Beliau yang sebelum ini
merupakan Timbalan Ketua Setiausaha (Pembangunan) Kementerian Pertahanan akan
memulakan tugas sebagai Ketua Setiausaha bermula pada 1 Jun 2018 (Jumaat),
menggantikan Dato' Sri Abdul Rahim bin Mohamad Radzi yang telah bersara dan
meninggalkan Wisma Pertahanan pada 31 Mei 2018 (Khamis).

Isitiadat Perbarisan Kawalan Kehormatan Utama ini adalah merupakan tradisi
istiadat oleh Angkatan Tentera Malaysia (ATM) yang dilaksanakan di peringkat
Kementerian Pertahanan sebagai tanda penghormatan kepada Ketua Setiausaha
Kementerian Pertahanan yang baharu. Perbarisan Kawalan Kehormatan Utama ini
kebiasaannya diberikan kepada Ketua Setiausaha pada hari pertama melaksanakan
tugas dan juga hari terakhir meninggalkan Wisma Pertahanan.

Istiadat perbarisan disempurnakan oleh pegawai dan anggota dari Batalion
Pertama Rejimen Askar Melayu Diraja (LRAMD) dengan perincian seperti berikut:

a. Ketua Kawalan : Mejar Ahmad Safuan bin Jaafar.

b. Kekuatan perbarisan : 3 pegawai, 103 Lain - lain Pangkat (LLP).

¢. Kumpulan Pancaragam : Pancaragam Pusat Rejimen Askar Melayu Diraja.

Turut hadir semasa upacara istiadat berlangsung adalah Panglima Angkatan
Tentera Malaysia, Panglima-panglima Perkhidmatan, Timbalan Ketua Setiausaha
Bahagian, Ketua-ketua Bahagian, Pegawai-pegawai ATM dan warga Kementerian
Pertahanan Malaysia.



BIODATA KETUA SETIAUSAHA KEMENTERIAN PERTAHANAN BAHARU

Nama : Dato' Halimi bin Abd. Manaf
Tarikh Lahir : 13 April 1959

Umur : 59 tahun

Tempat Lahir : Pahang

Taraf Perkahwinan : Berkahwin
Kurniaan : Ahli Ahmad Shah Pahang
Darjah Indera Mahkota Pahang

Kelulusan : BA HONS (Universiti Kebangsaan Malaysia, Bangi)

-Tamat-

“TRANSFORMASI MELALUI INOVASI”

UNIT KOMUNIKASI STRATEGIK
KEMENTERIAN PERTAHANAN MALAYSIA
KUALA LUMPUR

1 JUN 2018 (Dikeluarkan jam 9.45 pagi)

MAKLUM BALAS MENTERI PERTAHANAN MENGENAI KETIRISAN DAN
KEBOCORAN MAKLUMAT MESYUARAT MAJLIS ANGKATAN TENTERA

Pihak Kementerian Pertahanan mengambil serius akan dakwaan Persatuan Patriot
Kebangsaan (Patriot) bahawa berlakunya kebocoran dokumen sulit berhubung
pelantikan dan kenaikan pangkat pegawai kanan tentera seperti yang disiarkan oleh

pihak media.

Kementerian ini melalui Markas Angkatan Tentera Malaysia (ATM) akan mengarahkan
supaya satu siasatan dijalankan oleh Cawangan Provos Marsyal, Markas ATM -
Bahagian Perkhidmatan Anggota (BPA) bagi menyiasat kesahihan dakwaan tersebut.
Sekiranya dakwaan berkenaan terbukti benar, tindakan sewajarnya akan diambil

berdasarkan peruntukan undang-undang.

Selaku Pengerusi Majlis Angkatan Tentera (MAT), saya memberi jaminan bahawa setiap
Mesyuarat MAT yang dilaksanakan akan menitikberatkan pemeliharaan yang tinggi
terhadap aspek kerahsiaan serta segala perkara yang dibincang dan diputuskan dalam

mesyuarat te rsebut.

Saya difahamkan bahawa perihal menjaga kerahsiaan ini telah diamalkan sejak MAT
ditubuhkan lagi. Selain itu, pihak Kementerian tidak akan berkompromi terhadap sebarang

ketirisan dan kebocoran maklumat sulit, sekiranya ada.

YB Tuan Haji Mohamad Bin Sabu
Pengerusi Majlis Angkatan Tentera
Menteri Pertahanan

04 Jun 2018

- TAMAT-

MALAYSIA MENLAI SEMULA KEDUDUKAN
ANGKATAN TENTERA MALAYSIA DI ARAB SAUDI

Sejak dari awal, Malaysia merupakan sebuah negara yang mengamalkan
dasar berkecuali dan tidak memihak kepada mana-mana ideologi politik
kuasa-kuasa besar dunia. Malahan kerajaan Malaysia terlibat secara aktif
dalam Pergerakan Negara-negara berkecuali (NAM) dan pernah

mempengerusikannya.

Kerajaan sedang menilai semula keputusan kerajaan terdahulu yang
menempatkan satu pasukan Angkatan Tentera Malaysia (ATM) ke Arab
Saudi bagi tujuan siapsiaga untuk evakuasi rakyat Malaysia di Yaman.
Malaysia sama sekali tidak pernah terlibat dalam operasi menyerang
Yaman yang juga sebuah negara Islam. Sungguhpun begitu, kehadiran
ATM di Arab Saudi secara tidak langsung menyebabkan Malaysia
terperangkap dengan konflik di Timur Tengabh.

Kerajaan akan membuat keputusan dalam masa terdekat mengenai

perkara ini selepas penilaian semula selesai dijalankan.

YB Tuan Haji Mohamad Bin Sabu
Menteri Pertahanan Malaysia

20 Jun 2018

ISU LAYANAN TERHADAP MEDIA

Kementerian Pertahanan mengambil maklum semua teguran dari pihak
media khususnya berhubung layanan dan kesukaran mendapatkan akses
dan jawapan daripada Menteri Pertahanan.

Sejak dilantik sebagai Menteri Pertahanan Malaysia yang baharu, pihak
Kementerian menerima banyak permohonan dari pihak media untuk
mengadakan wawancara khas bersama Yang Berhormat Tuan Haiji
Mohamad bin Sabu.

Memandangkan jadual Menteri Pertahanan yang agak padat dan bagi
mempercepatkan proses, pihak Kementerian Pertahanan melalui Unit
Komunikasi Strategik terpaksa mengatur sesi wawancara dengan pihak
media secara berkumpulan.

Sejak 28 Mei 2018 sehingga 12 Jun 2018, sebanyak lima siri wawancara
telah diadakan yang melibatkan 18 agensi media termasuk media cetak,
elektronik dan media atas talian.

Beberapa siri wawancara bersama agensi media yang masih berbaki akan
menyusul, namun tertakluk kepada jadual Menteri Pertahanan.

Berhubung isu kawalan keselamatan yang ketat, pihak Kementerian telah
memaklumkan kepada pengiring rapat (close escort) untuk membenarkan
rakyat bergambar dengan Menteri Pertahanan, namun masih
menitikberatkan faktor keselamatan.

Mengulas isu jawapan balas daripada Menteri Pertahanan terhadap soalan
melalui aplikasi whatsapp peribadi beliau, pihak kami ingin memaklumkan
bahawa terdapat isu yang perlu diteliti dan mendapatkan pandangan dari
pihak berkaitan terlebih dahulu sebelum sebarang reaksi dikeluarkan.



Pihak media adalah dinasihatkan untuk memaklumkan lebih awal dan
menggunakan saluran yang betul sekiranya mahu menemubual Menteri
Pertahanan.

Pihak Kementerian sentiasa bersedia dan terbuka untuk membantu pihak
media bagi memastikan setiap agensi media dapat memberikan laporan
yang terbaik.

Bagi tujuan itu juga, pihak Kementerian Pertahanan akan menganjurkan
Majlis Hari Raya Kementerian Pertahanan dalam masa terdekat dan

semua media akan dijemput untuk memeriahkan majlis tersebut bersama-
sama Menteri Pertahanan.

-tamat-

“TRANSFORMASI MELALUI INOVASI”

Unit Komunikasi Strategik
Kementerian Pertahanan Malaysia
21 Jun 2018

MENTERI PERTAHANAN UCAP TAKZIAH EKORAN INSIDEN ANGGOTA
TENTERA DARAT DIHEMPAP POKOK KETIKA MENJALANKAN
OPERASI DI HUTAN BELUM, GERIK

Ekoran dari insiden anggota tentera darat yang dihempap pokok ketika
menjalani operasi kawalan sempadan di Hutan Belum, Tasik Banding,
Gerik serta mengakibatkan kematian dua anggota serta kecederaan parah
kepada dua lagi anggota pada 25 Jun 2018. Kesemua mangsa tersebut
adalah dari Batalion 8 Rejimen Renjer Diraja (8 RRD), Kem Terendak,

Melaka dan dijangka menamatkan operasi pada 2 Julai 2018.

Saya selaku Menteri Pertahanan dan seluruh warga Kementerian
Pertahanan ingin merakamkan ucapan takziah kepada ahli keluarga
Allahyarham 1161385 Koperal Mohamad Safuan bin Hassan dan
Allahyarham 1146141 Lans Koperal Fahrurozi bin Abd Manaf dan berharap
keluarga mangsa dapat menerima dugaan ini dengan tabah dan semoga
Allahyarham ditempatkan dikalangan orang-orang yang beriman. Saya
juga mendoakan agar anggota yang cedera dan sedang menerima rawatan
di Hospital Gerik, 1161095 Koperal Mohd Haizol bin Kamsiran dan

1191227 Renjer William Nisau diberi kesembuhan seperti sediakala.

Saya akan akan mengutus surat peribadi kepada ahli keluarga mangsa-
mangsa berkenaan dalam masa terdekat. Untuk makluman, saya juga
telah mengarahkan Panglima Angkatan Tentera, Yang Berbahagia Jeneral
Tan Sri Dato’ Seri Haji Zulkifli bin Haji Zainal Abidin untuk memberi segala

1



bantuan kebajikan dan kelayakan-kelayakan yang boleh diperolehi
mengikut peraturan sedia kepada ahli anggota keluarga mangsa-mangsa

berkenaan.

Haji Mohamad Bin Sabu
Menteri Pertahanan Malaysia

27 Jun 2018

-tamat-

PENJELASAN TERHADAP ISU KAJIAN SEMULA
AKTA MAJLIS KESELAMATAN NEGARA

Pihak kami ingin merujuk kepada kekeliruan yang berlaku dalam laporan
media berhubung kenyataan Menteri Pertahanan dalam sesi wawancara
bersama media pada 28 Jun 2018 (Khamis) bahawa Akta Majlis Keselamatan
Negara (MKN) akan dikaji semula sama ada untuk dikekalkan atau

dimansuhkan.
Pihak kami ingin menjelaskan bahawa, kajian semula yang dinyatakan
oleh Menteri Pertahanan adalah merujuk kepada Program Latihan Khidmat

Negara (PLKN) dan bukannya Akta MKN seperti yang dilaporkan.

Program PLKN sedang dikaji semula dan akan diputuskan oleh kabinet

dalam tempoh terdekat.

Terima kasih.

atua Pernukbungan Awam

Unit Komunikasi Strategik

ERIAN PERTAHANAN MALAYSIA
Unit Komunikasi Korporat

Kementerian Pertahanan

01 Julai 2018

- TAMAT -

Kementerian Pertahanan Malaysia Membantu Angkatan Pertahanan New
Zealand Membawa Pulang Rangka Anggota Yang Terkorban

KUALA LUMPUR - Kementerian Pertahanan Malaysia akan membantu Tentera New
Zealand (NZDF) yang akan memulakan penghantaran pulang 28 rangka anggota tentera
New Zealand dan seorang kanak-kanak dari tanah perkuburan di Malaysia. Rangka
anggota yang terkorban akan dibawa pulang ke New Zealand pada 20 Ogos dan
diserahkan kepada keluarga mereka dalam satu upacara di Auckland. Misi perlaksanaan
penghantaran pulang (repatriation) rangka ini dinamakan Operasi Te Auraki yang
bermaksud pulang atau The Return. Pemilihan nama ini sebagai ikon komitmen
Kementerian Pertahanan Malaysia dan kerajaan Malaysia dalam membantu hasrat
kerajaan New Zealand untuk mengembalikan wira-wira New Zealand kepada negara dan
keluarga.

Pemindahan adalah melibatkan mereka yang meninggal dunia semasa berkhidmat di
Vietnam dan Malaysia. Terdapat 34 anggota dan keluarga Tentera New Zealand yang
terkorban di Malaysia mulai tahun 1955 sehingga 1971. Walau bagaimanapun, 6 rangka
anggota belum mendapat persetujuan keluarga untuk dibawa pulang. 27 rangka askar
Tentera Darat New Zealand dan seorang kanak-kanak yang merupakan ahli keluarga
anggota Tentera New Zealand yang berkhidmat di Malaysia akan digali.

Mengambil kira kejayaan Malaysia membantu kerajaan British dalam Operasi Dakota pada
tahun 2008, Operasi Gangga bersama kerajaan Amerika Syarikat pada tahun 2015 dan
Operasi Reunites bersama Australia pada tahun 2016. Perlaksanaan Operasi Te Auraki
secara professional diantara Malaysia dan New Zealand ini akan membuka lembaran
kerjasama baru khususnya dalam bidang archaeological forensic.

Kementerian Pertahanan turut melibatkan Muzium Tentera Darat Port Dickson, Bahagian
Perkhidmatan Kesihatan Angkatan Tentera Malaysia bersama Kementerian Kesihatan
Malaysia, Agensi Nuklear Malaysia, Pusat Penyelidikan Arkeologi Global dan Institiut Alam
Tamadun Melayu dari Kementerian Pengajian Tinggi serta universiti-universiti tempatan
yang mempunyai kepakaran Anthropology, Pathology, Odontology dan Radiology forensik
dan disiplin arkeologi bagi kerja-kerja victim identification dan verification.

Proses penggalian akan dilaksanakan selama 48 hari bermula pada 3 Julai 2018 di Tanah
Perkuburan Komanwel Terendak. Antara tempat lain yang akan dilakukan kerja-kerja
penggalian adalah di Tanah Perkuburan Kristian Taiping dan Tanah Perkuburan Komanwel
Cheras. Pasukan penggalian turut melibatkan ahli bio-arkeologi dan ahli antropologi
forensik dari universiti di New Zealand, serta NZDF odontologi forensik untuk membantu
mengenal pasti rangka anggota yang diketuai oleh pegawai perubatan NZDF.

-TAMAT-

Unit Komunikasi Korporat
Kementerian Pertahanan
3 Julai 2018



Silaran

AKHBAR

UNIT KOMUNIKASI STRATEGIK
KEMENTERIAN PERTAHANAN

MOD.100-2/1/2 JLD 2 - () 03/07

LAWATAN MENTERI PERTAHANAN KE HOSPITAL MEDAN MALAYSIA
DAN KEM PELARIAN ROHINGYA COX’S BAZAR

Menteri Pertahanan Malaysia YB Haji Mohamad bin Sabu akan membuat
lawatan ke Hospital Medan Malaysia dan Kem Pelarian Rohingya di Cox’s
Bazar Bangladesh pada 12 Julai 2018.

Lawatan ini adalah anjuran Kementerian Pertahanan dengan kerjasama
pasukan sukarelawan Amal Relief Malaysia dan beberapa Badan Bukan
Kerajaan (NGO) lain bagi meninjau operasi hospital berkenaan di samping
menghantar keperluan kepada warga Rohingya yang mendapatkan
perlindungan di kem pelarian berkenaan.

Justeru, Kementerian Pertahanan mengalu-alukan warga Malaysia yang
prihatin untuk turut serta memberi sumbangan khususnya dalam bentuk
kewangan yang boleh disalurkan ke nombor akaun 5623 6664 7559
(MAYBANK) atas nama Persatuan Amal Kemanusiaan Malaysia.
Untuk sebarang pertanyaan boleh menghubungi En. Bahar Kassim di
talian 019-6239858.

Sumbangan murni anda amat kami hargai.

Unit Komunikasi Strategik
Kementerian Pertahanan
4 Julai 2018

TAMAT -

MAJLIS SAMBUTAN HARI RAYA AIDILFITRI
KEMENTERIAN PERTAHANAN MALAYSIA TAHUN 2018

Unit Komunikasi Strategik, Kementerian Pertahanan telah mengeluarkan kenyataan
berikut:

Menteri Pertahanan, YB Tuan Haji Mohamad bin Sabu dan isteri
meraikan 28 orang anak - anak yatim dari Rumah Amal Asnaf Al-Barakh dan
12 orang ibu-ibu tunggal PUSPANITA serta meluangkan masa bersama
warga ATM dan awam Kementerian Pertahanan serta wakil media yang
hadir dalam Majlis Sambutan Hari Raya Aidilfitri Peringkat Kementerian Pertahanan
Malaysia pada 10 Julai 2017 di Dewan Seroja, Kem Kementah, Jalan Padang Tembak,
Kuala Lumpur.

Majlis ini dianggarkan menerima kunjungan seramai 5000 orang warga
Kementerian Pertahanan dan tetamu-tetamu yang memeriahkan Majlis.

Hadir sama semasa Majlis berlangsung adalah Ketua Setiausaha Kementerian
Pertahanan Malaysia, Dato' Halimi bin Abd Manaf dan isteri, Panglima Angkatan
Tentera, Tan Sri Dato' Seri Panglima Haji Zulkifli bin Haji Zainal Abidin dan isteri,
Panglima - panglima Perkhidmatan, Timbalan-timbalan Ketua Setiausaha serta

pegawai-pegawai kanan ATM dan awam Kementerian Pertahanan.

-Tamat-
“TRANSFORMASI MELALUI INOVASI”
UNIT KOMUNIKASI STRATEGIK o
KEMENTERIAN PERTAHANAN MALAYSIA “‘hmmm

KUALA LUMPUR
10 JULAI 2018 (Dikeluarkan jam 3.15 petang)

ogik
NTERIAN PERTAHANAN MALAYSIA

ISU KEMATIAN PEGAWAI KADET TLDM SEMASA LATIHAN DI LUMUT

Ekoran dari tuntutan keluarga Pegawai Kadet Graduan (PKG) J
Soosaimanicckam kepada Tentera Laut Diraja Malaysia (TLDM) untuk
memberi penjelasan terperinci berhubung insiden kematian mendiang

semasa menjalani latihan di KD Sultan Idris, Lumut pada 19 Mei 2018 lalu.

Selaku Menteri Pertahanan, saya mengambil maklum dan akan meminta
pihak TLDM melakukan siasatan segera dan mengeluarkan laporan
terperinci mengenai kejadian tersebut. Saya memberi jaminan bahawa
siasatan ini akan dijalankan secara bebas dan adil serta tiada sebarang

“cover up”akan dilakukan.

Saya juga merayu agar pihak keluarga mendiang bersabar dan menunggu
sehingga siasatan selesai dijalankan. Tindakan tegas akan diambil
sekiranya terbukti ada pihak yang terlibat dalam salah laku sehingga

menyebabkan kematian PKG J Soosaimanicckam.

Haji Mohamad Bin Sabu
Menteri Pertahanan Malaysia

13 Julai 2018

-tamat-

LAWATAN MENTERI PERTAHANAN, YB. HJ. MOHAMAD BIN SABU
KE HOSPITAL MEDAN MALAYSIA (HMM) DI COX’S BAZAR, BANGLADESH
PADA 12 JULAI 2018

Kuala Lumpur, 13 Julai 2018 - Menteri Pertahanan Malaysia YB Haji Mohamad bin Sabu
telah membuat lawatan ke Hospital Medan Malaysia di Cox’s Bazar, Bangladesh pada 12
Julai 2018. Lawatan ini bertujuan untuk meninjau pengoperasian Hospital Medan Malaysia
serta serta melihat penambahbaikan yang boleh dilakukan dalam perlaksanaan misi ini
untuk masa hadapan.

Lawatan ini juga merupakan kerjasama Kementerian Pertahanan bersama pasukan
sukarelawan Amal Relief Malaysia (ARiF) dan beberapa Badan Bukan Kerajaan (NGO)
bagi menghantar keperluan kepada warga Rohingya yang mendapatkan perlindungan di
kem pelarian berkenaan. Antara sumbangan untuk kegunaan kem pelarian tersebut
adalah seperti berikut:

a. 4 unit Sistem Rawatan Air Medan SafeWhere bernilai RM 167,000. la

merupakan sistem rawatan air medan berkapasiti dan berteknologi tinggi yang

direka serta dihasilkan sendiri melalui satu projek kolaborasi antara ATM dan

IMARET (Islamic Medical Association Relief Team).

b. 1 unit Mesin X-Ray Mudah Alih

c. 1000 helai t-shirt dewasa dan kanak-kanak.

d. 300 kain batik.

e. 300 helai selimut thermal.

f. 50 guni selimut single (1.6 x 2.0 mtr)

g. 300 unit hygene kid.

h. 10 kotak water filter.

i. Pelbagai makanan — biskut, roti dan sardin. Disshkan daripada salt

WATI BINTI YAHAYA
Ketua Perhubungan Awam
Unit Komunikasi Strategik
KEMENTERIAN PERTAHANAN MALAYSIA



Pengoperasian Hospital Medan Malaysia (HMM) di Cox’s Bazar yang dikelolakan oleh
ATM sejak 20 November 2017 mendapat bantuan tenaga pakar dan staf perubatan
Kementerian Kesihatan Malaysia sehingga 17 Februari 2018. Selepas itu, ATM
mengambil alih sepenuhnya operasi ini yang dinamakan sebagai Operasi STARLIGHT -1
dengan menggunakan 100% tenaga pakar dan staf perubatan ATM di bawah kelolaan
Pejabat Perdana Menteri dan Kementerian Pertahanan.

Tim Operasi STARLIGHT-1 telah memulakan pengoperasian HMM pada 1 Mac 2018 dan
berlaku pertukaran tim pakar pada 21 Mei 2018. Tim ini secara keseluruhannya adalah
seramai 56 orang Pegawai, anggota Lain-Lain Pangkat dan kakitangan awam ATM.
Pecahan keanggotaan adalah seperti berikut:

a. 18 Pegawai ATM yang terdiri daripada Doktor-Doktor Pakar, Pegawai
Perubatan dalam pelbagai bidang, Pegawai Farmasi, Pegawai Kewangan, dan
Pegawai Tadbir.

b. 38 anggota Lain-Lain Pangkat ATM dan kakitangan perubatan awam
ATM yang terdiri daripada pembantu perubatan, paramedik, jururawat, bidan dan
staf pentadbiran serta teknikal.

Tujuan utama pengoperasian HMM adalah untuk menzahirkan hasrat murni Kerajaan
Malaysia dalam memberi bantuan kemanusiaan khususnya kepada pelarian Rohingya
yang sedang berlindung di Bangladesh. Fokus utama bantuan adalah bagi menyokong
usaha perkhidmatan perubatan dan kesihatan kepada pelarian Rohingya. Keseluruhan
operasi dilaksanakan dengan kerjasama kerajaan Bangladesh dan Angkatan Tentera
Bangladesh (ATB) serta dibantu oleh KKM, Pertubuhan Bukan Kerajaan (NGO) dan
sukarelawan Malaysia.

Setelah hampir 5 bulan HMM beroperasi, tim Operasi STARLIGHT-1 telah merawat
seramai 17,849 orang pesakit yang terdiri daripada pelarian Rohingya dan juga
sebilangan rakyat tempatan Bangladesh. Sebanyak 600 pembedahan telah berjaya
dilakukan di hospital ini.

Menteri Pertahanan, YB Haji Mohamad bin Sabu telah bertolak dari Pangkalan Udara
Subang ke Lapangan Terbang Antarabangsa Hazrat Shahjalal, Dhaka dengan
menggunakan pesawat TUDM (A400M). Beliau telah disambut oleh Pesuruhjaya Tinggi
Malaysia Bangladesh TYT Nur Ashikin binti Mohd Taib sebelum dibawa untuk sesi
Kunjungan Hormat ke atas TYT Sheikh Hasina Wazed, Perdana Menteri merangkap
Menteri Pertahanan Bangladesh di Old Sangsad Bhaban, Tejgaon, Dhaka.

Selesai kunjungan hormat, beliau bergerak ke Lapangan Terbang Antarabangsa Shah
Amanat, Chittagong untuk ke Cox’s Bazar dan telah disambut oleh Komander Operasi
STARLIGHT-1, Brig Jen Dr Adnan bin Abdullah. Beliau terus dibawa ke Daerah Ukhiya di
mana Hospital Medan Malaysia (HMM) ditempatkan dan dibawa meninjau ke persekitaran



penempatan kem pelarian berkenaan. Beliau dan isteri yang turut serta dalam lawatan ini,
telah menyampaikan bantuan kepada pelarian Rohingya di Pusat Komuniti Balukhali
Extension yang merupakan barangan hasil sumbangan rakyat Malaysia dari usaha
beberapa NGO di Malaysia.

Setiba kembali di lokasi HMM, beliau mengambil kesempatan untuk bersolat dan beramah
mesra dengan penduduk tempatan di Masjid Jamek Khatamulnabi berhampiran lokasi
HMM berkenaan dan diteruskan dengan sesi penyerahan beg Aidilfitri kepada para
petugas Operasi STARLIGHT-1. Sebelum diberi taklimat dan meninjau persekitaran
pengoperasian HMM tersebut, beliau telah menyempurnakan simbolik penyerahan Sistem
Rawatan Air iaitu 2 unit water treatment plants dan 1 unit generator 60KVA. Simbolik
penyerahan ini telah disempurnakan bersama Puan Yang Terutama Pesuruhjaya Tinggi
Negara Brunei Darussalam di Bangladesh, Puan Yang Terutama Hajah Masurai binti Haji
Masri.

Sistem rawatan air ini merupakan sumbangan Kerajaan Brunei Darussalam melalui
Kementerian Pertahanan mereka yang turut mencerminkan keakraban hubungan dua
hala antara dua negara serumpun yang telah dibina sejak sekian lama di samping
keperihatinan Kerajaan Brunei Darussalam terhadap pelarian Rohingya ini. Peralatan ini
akan diurus selia olen Hospital Medan Malaysia. Semasa sesi lawatan di kawasan
pengoperasian HMM, Menteri Pertahanan dan isteri turut melawat beberapa pelarian
Rohingya yang mendapatkan rawatan di hospital berkenaan.

Di samping ditemani isteri beliau iaitu YBhg Puan Normah binti Alwi, lawatan ini turut
disertai oleh Pesuruhjaya Tinggi Malaysia Bangladesh, TYT Nur Ashikin binti Mohd Taib,
Timbalan Ketua Setiausaha (Dasar) Kementerian Pertahanan, YBhg Dato’ Junaidah binti
Kamaruddin, Panglima Angkatan Bersama, Laksamana Madya Dato' Syed Zahiruddin
Putra bin Syed Osman, Ketua Pengarah Bahagian Perkhidmatan Kesihatan ATM, Lt Jen
Dato (Dr) Hj Ya'akop bin Koming dan wakil-wakil ATM serta wakil Kementerian
Pertahanan.

-tamat-

‘TRANSFORMASI MELALUI INOVASI’

Unit Komunikasi Strategik
Kementerian Pertahanan Malaysia
13 Julai 2018

KEBAJIKAN VETERAN ATM SENTIASA DIBELA DAN DISALURKAN
MENGIKUT PERATURAN SEDIA ADA

Merujuk kepada kenyataan yang dikeluarkan oleh Presiden PVATTBM,
En. Ismail Abidin di akhbar Berita Harian dan Kosmo pada
13 Julai 2018 (Jumaat) berhubung bantuan sara hidup bekas tentera yang
tidak berpencen.

Kementerian Pertahanan menerusi Jabatan Hal Ehwal Veteran (JHEV)
sentiasa membela dan menjaga kebajikan Veteran ATM dengan menyediakan
pelbagai bentuk bantuan kebajikan kepada Veteran ATM sama ada yang
berpencen atau tidak berpencen. Antara bantuan-bantuan yang disediakan
oleh JHEV adalah seperti Bantuan Sara Hidup (BSH), Bantuan
Persekolahan/Kolej Vokasional Kebangsaan (KVK), Bantuan Kemasukan Ke
IPTA/Politeknik, Bantuan Perubatan, Bantuan Peralatan Pesakit, Bantuan
Bencana Alam, Bantuan Pengurusan Jenazah dan Bantuan Perumahan (baik
pulih dan bina baharu). Perincian bagi bantuan-bantuan yang disediakan
adalah seperti di Lampiran A.

Oleh yang demikian, Kementerian Pertahanan ingin menegaskan
bahawa segala bentuk bantuan yang selayaknya diperolehi oleh semua
golongan lapisan Veteran ATM di seluruh Malaysia, tidak mengira sama
ada Veteran ATM yang berpencen atau tidak berpencen masih diteruskan
seperti biasa mengikut garis panduan dan peraturan-peraturan yang
ditetapkan. Kementerian Pertahanan sentiasa menjaga kebajikan Veteran
ATM dan akan membuat penambahbaikan kepada bantuan sedia ada dari
semasa ke semasa dengan mengambil kira kemampuan kewangan dan
ekonomi Kerajaan semasa.

-Tamat-

TRANSFORMASI MELALUI INOVASI

Unit Komunikasi Strategik
Kementerian Pertahanan Malaysia
14 Julai 2018

ISTIADAT PERBARISAN SEMPENA SAMBUTAN HARI PAHLAWAN TAHUN 2018

Putrajaya - Seri Paduka Baginda Yang di-Pertuan Agong Ke-XV, Duli Yang Maha Mulia
Sultan Muhammad V berkenan mencemar duli menyempurnakan Istiadat Perbarisan
Sempena Sambutan Hari Pahlawan Tahun 2018 pada hari ini, Selasa, 31 Julai 2018
(18 Zulka’edah 1439H) jam 10.30 pagi di Dataran Pahlawan Negara, Putrajaya.

Istiadat Perbarisan pada pagi ini adalah gabungan daripada Angkatan Tentera Malaysia
(ATM) dan Polis Diraja Malaysia (PDRM) iaitu perbarisan statik tanpa senjata yang terdiri
daripada 6 detasmen,dengan kekuatan seramai 46 pegawai dan 823 Anggota Lain-
lain Pangkat (LLP) iaitu:

1. Detasmen Tentera Darat Malaysia

2. Detasmen Tentera Laut Diraja Malaysia

3. Detasmen Tentera Udara Diraja Malaysia

4. Detasmen Polis Diraja Malaysia

5. Detasmen Persatuan Veteran ATM (PV ATM) - termasuk 10 orang wanita

6. Detasmen Pesara Polis Diraja Malaysia yang diwakili oleh Persatuan Skuad 69

Komposisi keseluruhan perbarisan sempena Sambutan Hari Pahlawan tahun 2018 terdiri
daripada:

- Angkatan Tentera Malaysia (ATM) - 38 pegawai dan 619 anggota LLP.

- Polis Diraja Malaysia (PDRM) - 4 pegawai dan 144 anggota LLP.

- Persatuan Veteran Angkatan Tentera Malaysia (PV ATM) - 2 pegawai dan 30 anggota.

- Pesara Polis Diraja Malaysia, diwakili oleh Persatuan Skuad 69 — 2 Pegawai dan 30
anggota.

Ketua Perbarisan adalah Leftenan Kolonel Samhasri bin Samah. Pancaragam yang
mengiringi perbarisan pada pagi ini adalah gabungan Pancaragam ATM dan PDRM di
bawah pimpinan Leftenan Mohd Shamram bin Ramli TLDM dan Inspektor Muhammad
Farhan bin Muhammad Safirudin serta dibantu oleh Drum Major ATM, Pegawai Waren
Udara Il Mohd Fairul bin Mahad dan Drum Major PDRM, Koperal Mohamad Fahrul Redza
bin Ramlan




O)

Istiadat sambutan dimulakan dengan perarakan masuk dua (2) Panji-panji iaitu Paniji-
panji Seri Paduka Baginda Yang di-Pertuan Agong dan Panji-panji Rejimen dari Batalion
Pertama, Rejimen Askar Melayu Diraja oleh Kawalan Kehormatan Utama yang terdiri
daripada 4 pegawai dan 103 anggota Lain-Lain Pangkat yang diketuai oleh Mejar Janius
Abdiah Shahputra bin Janny. Pancaragam yang mengiringi Kawalan Kehormatan Utama
ialah Pancaragam Pusat Rejimen Askar Melayu Diraja (RAMD) yang diketuai oleh Mejar
Muhammad Nur Azizan Bin Yahya.

Sejurus keberangkatan tiba Seri Paduka Baginda Yang di-Pertuan Agong, perbarisan
turut disertai dengan 21 Das Tembakan Meriam Kehormatan yang disempurnakan oleh
41 Bateri Istiadat, Rejimen Atrtileri Diraja diketuai oleh Mejar Mohd Asri bin Che Wil.

Di dalam acara sambutan pagi ini, hadirin dipersembahkan dengan deklamasi sajak
berjudul “Pahlawan” oleh Leftenan Farahanina binti Ismail TUDM dan ASP Rahimi bin
Hamzah dari PDRM serta Persembahan Pantomim, “Operasi Iblis 1971". Persembahan
Pantomim dijayakan oleh 6 pegawai dan 98 anggota LLP dari Batalion Pertama Rejimen
Renjer Diraja diketuai oleh Leftenan Kolonel Mohd Khairulnizam bin Suliman, Pegawai
Memerintah Bn 1 RRD.

Turut hadir pada acara tersebut adalah Perdana Menteri Malaysia, YAB Tun Dr Mahathir
bin Mohamed; Timbalan Perdana Menteri, YAB Dato’ Seri Dr Wan Azizah bin Dr. Wan
Ismail; Menteri Pertahanan, YB Tuan Haji Mohamad bin Sabu; Timbalan Menteri
Pertahanan, YB Senator Liew Chin Tong; Panglima Angkatan Tentera YBhg Jeneral Tan
Sri Dato’ Sri Panglima Hj Zulkifli bin Hj Zainal Abidin; Ketua Polis Negara, Yang Dihormati
Inspektor Jeneral Tan Sri Dato’ Sri Mohamad Fuzi bin Harun, para pegawai kanan dan

anggota tentera serta orang awam.

Sambutan Hari Pahlawan adalah kalendar tahunan di peringkat Kebangsaan. la adalah
antara satu usaha dan keperihatinan kerajaan menetapkan satu hari yang khas bagi
mengenang jasa-jasa perwira tanah air yang terkorban untuk mempertahankan
kedaulatan ibu pertiwi. Sejak tahun 1968, acara ini telah dianjurkan secara bergilir-gilir
antara ATM dan PDRM dan pada tahun ini, ATM menjadi penganjur. -tamat-

Unit Komunikasi Strategik
Kementerian Pertahanan Malaysia
31 Julai 2018

SINOPSIS OPERASI IBLIS

Operasi IBLIS (Op IBLIS) telah dilancarkan oleh Markas Briged Kedua Infantri Malaysia
pada tahun 1971. Op ini dilaksanakan berikutan terjumpanya kesan yang menunjukkan
kehadiran pengganas di kawasan Hutan Korbu, Sg Siput dan Tanah Hitam, Perak pada
31 Mei 1971. Op ini bertujuan untuk mencari dan memusnahkan Unit Penggempur ke-5
Pasukan Gerakan Komunis (PGK) yang beroperasi merangkumi kawasan Bukit Berapit,
Air Kala, Hutan Simpan Kinta, dan Slim River, Perak.

Pada 3 Jun 1971, satu Kumpulan Tinjau Khas berkekuatan 23 orang anggota
campuran daripada Batalion Keempat Rejimen Renjer Diraja (4 RRD), Special
Government Agent (SGA), Cawangan Khas Polis (SB) dan Rejimen Ketiga Kor Armor
Diraja (3 KAD) telah ditubuhkan. Kumpulan tersebut diketuai oleh Kapten Mohana
Chandran a/l Velayuthan dari 4 RRD. Mereka telah diaturgerakkan dan menuju ke
kawasan Tanah Hitam Chemor melalui Hutan Rizab Bukit Kinta, Perak. Objektif utama
pasukan tersebut adalah untuk mengesan pengganas komunis di kawasan Hutan Ulu
Kinta, Perak.

Setelah beberapa hari kumpulan berkenaan diaturgerak, hasil daripada rondaan
dan tinjauan, mereka telah berjaya mengesan kem musuh yang berkekuatan 25 hingga
30 orang komunis. Pada 13 Jun 1971 iaitu hari ke-10 diaturgerak, maklumat hasil tinjauan
telah dihantar ke Markas Batalion (MK Bn) 4 RRD mengenai kedudukan dan aktiviti
musuh. Pegawai Memerintah 4 RRD telah mengarahkan supaya kumpulan berkenaan
melaksanakan operasi menggempur kedudukan musuh.

Kapten Mohana Chandran menyedari bahawa musuh mungkin berkekuatan lebih
besar berbanding kumpulan beliau. Justeru beliau telah memohon bantuan daripada
Markas Batalion. Walaubagaimanapun, beliau diarahkan agar menggunakan keperluan
dan keanggotaan yang sedia ada. Bantuan tambahan akan menyusul. Atas dasar taat
setia, keberanian dan semangat cintakan tanah air, Kapten Mohana Chandran
melaksanakan serangan terhadap kedudukan kem musuh.

Keberanian Kapten Mohana Chandran jelas terbukti bilamana beliau meneruskan
serangan ke arah kedudukan pihak musuh walaupun menyedari kekuatan pasukan beliau
lebih kecil berbanding pihak musuh. Kapten Mohana Chandran telah membuat tipu helah
dengan menjerit memberikan arahan seolah-olah serangan dilaksanakan berkekuatan
satu platun. Dalam keadaan berbalas tembakan itu, peluru musuh telah menembusi
Kapten Mohana Chandran namun tidak dihiraukannya dan terus menembak ke arah
musuh. Salah seorang anggotanya iaitu Rjr Bajau, pada ketika itu berlari naik ke bukit
untuk memasang LMGnya bagi memberikan tembakan perlindungan kepada Kapten
Mohana Chandran. Tanpa disedari sebutir lagi peluru musuh telah hinggap di kepalanya.
Beliau terus menembak sebagai tindakbalas refleks sehinggalah tubuhnya kaku.
Walaupun beliau hanya bersama dengan sekumpulan kecil anggota, keberaniannya telah
berjaya mengelirukan musuh tentang kekuatan sebenar pasukan mereka.

Dalam pertempuran tersebut, Kapten Mohana Chandran telah terkorban manakala
Rjr Bolhi dan Rjr Bajau mengalami kecederaan. Di pihak musuh, 3 pengganas komunis
telah berjaya ditembak. Berikutan dari pertempuran tersebut, Kapten Mohana Chandran
telah dianugerahkan Pingat Seri Pahlawan Gagah Perkasa (S.P) pada 7 Jun 1972 oleh
Seri Paduka Baginda Yang Dipertuan Agong secara Posthumous. Sementara Rjr Bajau
ak Ladi dan Kpl Osman bin Sharif dianugerahkan pingat Panglima Gagah Berani (P.G.B)
manakala Rjr Abang Bolhi bin Abang Doladi diberi penganugerahan Kepujian Perutusan
Keberanian (K.P.K).

3

PELANCARAN KEMPEN TABUNG PAHLAWAN

Unit Komunikasi Strategik, Kementerian Pertahanan mengeluarkan kenyataan seperti
berikut:

Majlis pelancaran Kempen Tabung Pahlawan disempurnakan oleh
Menteri Pertahanan, YB Tuan Haji Mohamad bin Sabu di The Royale Chulan
Kuala Lumpur pada 31 Julai 2018 (Selasa). Kempen ini adalah merupakan kerjasama
antara Kementerian Pertahanan dan Persatuan Veteran ATM yang bertujuan untuk
mengumpul dana bagi membantu Bekas Tentera yang kurang bernasib baik, balu dan
anggota perkhidmatan lain yang memerlukan. Selain itu, kempen ini juga adalah bagi
memperingati para pejuang yang bermati-matian dalam memperolehi kemerdekaan
Negara.

Bermula Tahun 1950, Kerajaan British telah melantik Persatuan Veteran ATM
sebagai kastodian Tabung Pahlawan. Tabung ini diwujudkan bagi menjaga kebajikan
ahli persatuan bekas tentera yang memerlukan. Sehubungan itu, Kempen Tabung
Pahlawan telah mengkoordinasikan beberapa inisiatif bagi menghulurkan bantuan.
Senarai Inisiatif Bantuan Kebajikan seperti di Lampiran A. Senarai Penerima
Sumbangan Veteran Kurang Upaya (VKU) seperi di Lampiran B.

Kempen Tabung Pahlawan Tahun 2018, diteruskan bermula dari 31 Julai
sehingga 31 Disember 2018 dengan sasaran maksimum RM 5 Juta dan telah menerima
sumbangan sebanyak RM 1.0 Juta daripada Lembaga Tabung Angkatan Tentera
(LTAT).

Turut hadir Penaung Tabung Pahlawan, YABhg. Tun Dr. Siti Hasmah binti Haji
Mohamad Ali, Timbalan Menteri Pertahanan, YB. Senator Liew Chin Tong,
Presiden Persatuan Veteran, Laksamana Tan Sri Dato Setia Mohd Anwar Haji Md Nor,
Panglima Angkatan Tentera, Jeneral Tan Sri Dato Seri Panglima Haji Zulkifli bin
Haji Zainal Abidin, Ketua Setiausaha Kementerian Pertahanan, Dato’ Halimi bin
Abd Manaf, panglima-panglima perkhidmatan dan isteri.

“DEMI PERWIRAKU, SEKECIL MANAPUN BESAR PENGERTIANNYA”
-TAMAT-

“"PERTAHANAN NEGARA TANGGUNGJAWAB BERSAMA"

Unit Komunikasi Strategik
Kementerian Pertahanan Malaysia
31 Julai 2018

LAMPIRAN A

SENARAI INISIATIF BANTUAN KEBAJIKAN TERKORDINASI

4 - 5 i

BIL INISIATIF BAN_]’UAN KEBAJIKAN CATATAN
@ | NON ©
1 | Bantuan Kebajikan Orang Kelainan Upaya (VKU)
2 | Bantuan Kebajikan Balu Veteran Kategori OKU
3 | Bantuan Kebajikan Anak-anak Veteran OKU
4 | Bantuan segera bagi bencana alam seperti banjir, ribut
taufan dan kebakaran tempat tinggal.
5 | Bantuan Pengurusan jenazah kepada Bekas Tentera
yang tidak layak menerima bantuan kerajaan.
6 |[Bantuan Peruntukan Geran Tahunan (bawah
pengurusan dan seliaan PVATM Cawangan Kulim)
7. | Bantuan Perubatan Kerusi Roda dan tongkat kepada
veteran, balu dan bekas tentera yang memerlukan.
8. | Bantuan Kebajikan Khas kepada anak-anak veteran

dalam kategori OKU (AVOKU)

N

LAMPIRAN B

SENARAI PENERIMA SUMBANGAN VETERAN KURANG UPAYA (VKU)

BIL

NAMA

CATATAN

(b)

(c)

Mejar Fauziah binti Mohd Ariffin

Negeri Selangor

Encik Abdul Razak bin Mohd Saman

Encik Zulkifli bin Hussin

Encik Mohd Yunus bin Abdullah

Encik Sharif bin Peral

Encik Muhammad bin Sular

Wilayah Persekutuan KL

Encik Hanafiah bin Mahmud

Encik Janudin bin Nordin

Encik Atan bin Bagon

ole|x|Nlo|a| s~

Encik Safaruddin bin Suhaimi

Upacara Send Off 16 Rangka Anggota Tentera New Zealand
(Op Te Auraki) Ke Kem Wardieburn, Kuala Lumpur

Melaka — Satu upacara penghormatan terakhir sesmpena Send Off 16 rangka anggota
tentera New Zealand ke Kem Wardieburn, Kuala Lumpur oleh warga Angkatan Tentera
Malaysia (ATM) yang bertugas di Kem Terendak, Melaka telah diadakan pada hari ini,
bertempat di Dewan Serbaguna Kem Terendak, Melaka.

Turut hadir memberikan penghormatan ialah Panglima 10 Briged, Brigedier Jeneral
Dato’ Tengku Muhammad Fauzi Tengku Ibrahim, Komander Artileri 3 Divisyen, Brigedier
Jeneral Ahmad bin Abu Bakar dan wakil New Zealand Group Captain Carl Nixon.

Upacara penghormatan ini diadakan sebagai simbolik penghormatan daripada pihak
ATM kepada anggota tentera New Zealand yang telah dikebumikan di Commonwealth
War Grave (CWG) Terendak, Melaka mulai pada tahun 1964 sehingga tahun 1969.

Seramai 300 anggota dan wakil Kementerian Kesihatan menghadiri upacara ini. Tim
Istiadat diketuai oleh seorang pegawai dan 36 angota Lain-Lain Pangkat daripada
Batalion ke - 8 Rejimen Renjer Diraja (Para). Dengan upacara ini, menandakan
selesainya proses ekskavasi rangka anggota tentera New Zealand di Melaka yang telah
bermula pada 3 Julai sehingga 26 Julai 2018. Kerja-kerja ekskavasi, analisis forensik,
reconciliation process dan identification board di Terendak diketuai oleh Mejar Jeneral
Dato’ Dr Mohd Ilham bin Haron melibatkan seramai 112 petugas dari ATM, 110 petugas
dari Agensi Kerajaan serta universiti tempatan bersama 29 petugas dari New Zealand.

Kesemua keranda tersebut akan ditempatkan sementara di Dewan Wardieburn, Kem
Wardieburn, Kuala Lumpur sebelum diserahkan kepada Kerajaan New Zealand pada 20
Ogos 2018 dalam Upacara Rasmi Penyerahan 28 rangka anggota tentera New Zealand
(Op Te Auraki) daripada kerajaan Malaysia kepada kerajaan New Zealand di Kompleks
Bunga Raya, Kuala Lumpur.

-tamat-

Lawatan Timbalan Menteri Pertahanan ke Commonwealth War Grave
(CWG) Cheras, Kuala Lumpur Sempena Op Te Auraki

Kuala Lumpur — Timbalan Menteri Pertahanan, YB Senator Liew Chin Tong telah
mengadakan lawatan ke Commonwealth War Grave (CWG) Cheras, Kuala Lumpur dan
Hospital Kuala Lumpur (HKL) bagi meninjau kerja-kerja ekskavasi 5 rangka anggota
tentera dan keluarga New Zealand yang telah bermula pada 2 Ogos 2018.

Lawatan ini adalah susulan pelaksanaan Upacara Send Off 16 rangka anggota tentera
New Zealand dari CWG Terendak, Melaka ke Kem Wardieburn, Kuala Lumpurpada 1
Ogos 2018 yang lepas dan kelangsungan kerja-kerja ekskavasi di dua CWG yang lain
iaitu di Cheras, Kuala Lumpur dan Kamunting, Perak.

Lawatan oleh Timbalan Menteri Pertahanan ini menggambarkan kesungguhan
Kementerian, Angkatan Tentera Malaysia dan Kerajaan Malaysia dalam pelaksanaan
Op Te Auraki serta komitmen Agensi-agensi Kerajaan yang terlibat kepada anggota
tentera New Zealand yang telah terkorban dan berjasa kepada Tanah Melayu semasa
Perang Dunia ke dua

Taklimat dan lawatan telah diadakan di tanah perkuburan CWG Cheras dan Institut
Perubatan Forensik Negara (IPFN) di HKL. Ketibaan delegasi disambut oleh Pengarah
HKL, Dr. Heric Corray a/l Solomon Corray bersama Pengarah IPFN, Datuk Dr. Mohd
Shah bin Mahmood.

Kerja-kerja ekskavasi, analisis dan pengecaman 5 rangka anggota tentera New Zealand
di CWG Cheras dijangka selesai pada 11 Ogos 2018 seterusnya akan ditempatkan
sementara di Kem Wardieburn, Kuala Lumpur bersama-sama 16 rangka anggota tentera
New Zealand dari CWG Terendak dan baki 7 rangka dari CWG Kamunting yang
dijangka selesai pada 12 Ogos 2018.

Kesemua 28 keranda akan diserahkan secara rasmi dalam Upacara Istiadat Penyerahan
Rangka Warga New Zealand oleh Kerajaan Malaysia kepada Kerajaan New Zealand
pada 20 Ogos 2018 di Kompleks Bunga Raya, Lapangan Terbang Antarabangsa Kuala
Lumpur.

-tamat-

TERIMA KASIH ATAS TEGURAN
TAPI JANGAN SAMPAI MEMFITNAH

Saya berterima kasih kepada sesiapa sahaja yang mengkritik, menegur
bahkan mengecam prestasi saya sebagai Menteri Pertahanan Malaysia.

Saya menerima kritikan daripada bekas Perdana Menteri, bekas Menteri
Pertahanan dan bekas Menteri Belia dan Sukan baru-baru ini terhadap saya
dan Kementerian Pertahanan sebagai satu teguran untuk menilai dan
memperbaiki prestasi serta kesungguhan untuk menerajui kementerian ini.

Akan tetapi saya tidak boleh terima sekiranya fitnah atau unsur fithah
dilemparkan terhadap saya.

Kritikan dan pandangan sinis adalah perkara biasa yang perlu kita ambil
perhatian sebagai menteri atau sebagai pemimpin kepada satu organisasi
yang besar.

YB MOHAMAD SABU,
MENTERI PERTAHANAN MALAYSIA

-TAMAT-

UPACARA SEND OFFOP TE AURAKI DI MARKAS STAF STESEN TAIPING, PERAK

TAIPING - Satu upacara penghormatan terakhir sempena Send Off 7 rangka anggota
tentera New Zealand ke Kem Wardieburn, Kuala Lumpur telah diadakan pada hari ini,
bertempat di Markas Staf Stesen (MSS) Taiping , Perak.

Turut hadir memberikan penghormatan ialah Panglima 2 Briged, Brigedier Jeneral
Datuk Mohd Nizam bin Hj Jaffar, Ketua Pakar Hospital Ipoh, Dr Mohd Shafie bin Othman
dan wakil New Zealand Comander Trevor Leslie.

Upacara penghormatan ini diadakan sebagai simbolik penghormatan daripada pihak
ATM kepada anggota tentera New Zealand yang telah dikebumikan di Commonwealth
War Grave (CWG) Kamunting, Perak mulai tahun 1958 sehingga tahun 1960.

Seramai 235 anggota turut menghadiri upacara ini bersama wakil dari Kementerian
Kesihatan Ipoh. Tim Istiadat diketuai oleh seorang pegawai dan 39 anggota Lain-lain
Pangkat daripada Garison Taiping. Dengan upacara ini, menandakan selesainya proses
ekskavasi rangka anggota tentera New Zealand di Perak yang telah bermula pada 23
Julai sehingga 12 Ogos 2018. Kerja-kerja ekskavasi dilakukan di CWG Kamunting
manakala proses analisis forensik dan reconciliation di Hospital Taiping dan identification
board dilakukan di MSS Taiping. Keseluruhan proses ini dikendalikan oleh 55 petugas
dari ATM, 40 petugas dari Agensi Kerajaan serta universiti tempatan bersama 23
petugas dari New Zealand.

Kesemua keranda tersebut akan ditempatkan sementara di Dewan Wardieburn, Kem
Wardieburn, Kuala Lumpur sebelum diserahkan kepada Kerajaan New Zealand pada 20
Ogos 2018 dalam Upacara Rasmi Penyerahan 27 rangka anggota tentera New Zealand
(Op Te Auraki) daripada kerajaan Malaysia kepada kerajaan New Zealand di Kompleks
Bunga Raya, Lapangan Terbang Antarabangsa Kuala Lumpur.

-tamat-

PROGRAM DIALOG YB MENHAN BERSAMA KOMUNITI NELAYAN SEKINCHAN

SELANGOR - Menteri Pertahanan Malaysia YB Haji Mohamad bin Sabu diiringi Tan Sri Ahmad
Kamarulzaman bin Hj Ahmad Badaruddin, Panglima Tentera Laut dan Ahli Parlimen Sungai
Besar, YB Tuan Muslimin bin Yahaya telah menghadiri program Dialog Bersama Komuniti
Nelayan Sekinchan. Program ini dianjurkan oleh ADUN Sekinchan, YB Ng Suee Lim bertempat
di Pantai Redang Sekinchan, Selangor yang merupakan tapak bagi Projek Jiwa Murni,
memperbaiki dinding dan bumbung di Tapak Pengumpulan Hasil Tangkapan oleh Pusat
Hidrografi National (PHN) dilaksanakan.

Program ini pertama kali diadakan yang melibatkan YB Menteri Pertahanan bersama-sama 200
orang nelayan serta pengusaha-pengusaha ikan daripada pelbagai daerah di Selangor dan
Perak. Tujuan program ini adalah untuk membicarakan isu kebajikan, keselamatan dan
mengetengahkan peranan agensi keselamatan seperti Tentera Laut Diraja Malaysia (TLDM),
Agensi Penguatkuasaan Maritim Malaysia (APMM), JabatanPerikanan Malaysia, Jabatan
Imigresen, Lembaga Kemajuan lkan Malaysia (LKIM) dan Pasukan Gerakan Marin (PGM) bagi
mencari mekanisma yang sesuai untuk membantu menyelesaikan permasalahan yang dialami
oleh komuniti nelayan.

YB Menteri Pertahanan turut memperkenalkan aplikasi Kesedaran, Keselamatan dan Komuniti
Maritim (K3M) yang berfungsi sebagai medium membantu mempercepatkan proses pelaporan
kecemasan sama ada kes kemalangan, pencerobohan, pencemaran serta pelbagai kesalahan
maritim. Aplikasi ini merupakan sebuah inisiatif daripada pihak TLDM dengan kerjasama
daripada pelbagai agensi maritim bagi meningkatkan kesedaran pengguna maritim di Malaysia.

Antara acara lain yang telah diadakan ialah Pameran Kerjaya TLDM dan APMM serta pameran
aplikasi K3M bagi memberi pemahaman kepada para pengunjung berkenaan tugas dan peranan
TLDM dan APMM disamping menarik minat golongan belia bagi menyertai badan beruniform.
Disamping itu juga, sesi dialog yang diadakan selama satu jam setengah telah berjaya
mengangkat permasalahan yang dihadapi oleh komuniti nelayan seperti isu keselamatan, isu
imigresen serta subsidi bahan bakar yang diperuntukkan kepada nelayan selama ini.

-tamat-

TIADA HALANGAN UNTUK SIASATAN SPRM

Seperti kenyataan saya di Parlimen sebelum ini dalam siasatan terhadap Kementerian
Pertahanan yang diketuai bekas Ketua Audit Negara Tan Sri Ambrin Buang, saya juga
mengalu-alukan siasatan Suruhanjaya Pencegahan Rasuah Malaysia (SPRM) terhadap
sesiapa sahaja di Kementerian Pertahanan mahupun di pejabat saya.

Saya juga bersedia memberikan komitmen dan kerjasama penuh kepada pihak SPRM.
Bagi saya, tiada kompromi dalam soal integriti.

Sekiranya terdapat apa-apa kes, SPRM bolehlah mendakwa individu yang terlibat
mengikut saluran undang-undang sedia ada.

YB MOHAMAD SABU

MENTERI PERTAHANAN MALAYSIA

-TAMAT-

Maijlis Perhimpunan Kementerian Pertahanan dan Pelancaran
Sambutan Bulan Kebangsaan 2018

KUALA LUMPUR - Buat julung kalinya, Menteri Pertahanan, YB Tuan Haji Mohamad
bin Sabu menghadiri Perhimpunan Kementerian Pertahanan dan Pelancaran Sambutan
Bulan Kebangsaan 2018 bertempat di Dewan Perkasa, Wisma Perwira ATM, hari ini.

Perhimpunan ini diadakan adalah untuk memberi peluang kepada Menteri dan warganya
beramah mesra selepas beliau dilantik menjadi Menteri Pertahanan secara rasminya
pada 21 Mei 2018 yang lalu. lanya juga adalah salah satu platform bagi Menteri dan
warganya berkumpul sekaligus menyampaikan amanat beliau sepanjang menyandang
jawatan sebagai Menteri Pertahanan.

Sempena menyambut bulan kemerdekaan, Kementerian Pertahanan turut mengadakan
Maijlis Pelancaran Sambutan Bulan Kebangsaan di peringkat Kementerian. la bagi
menyahut saranan kerajaan untuk semarakkan semangat kibarkan jalur gemilang di
seluruh negara. Justeru, tema kemerdekaan telah diangkat sebagai tema perhimpunan
kali ini dengan slogan “Sayangi Malaysiaku”.

Seramai 1500 orang warga terlibat dalam perhimpunan ini melibatkan 750 orang tentera
manakala selebihnya adalah kakitangan awam Kementerian.

Turut hadir, Timbalan Menteri Pertahanan, YB Senator Liew Chin Tong, Ketua
Setiausaha Kementerian Pertahanan, Dato' Halimi bin Abd Manaf, Panglima-panglima
dari ketiga-tiga cabang perkhidmatan serta pihak Pengurusan Tertinggi Kementerian.

-TAMAT-

“"PERTAHANAN NEGARA TANGGUNGJAWAB BERSAMA”

PENGAMBILALIHAN SISTEM PENGUATKUASAAN AUTOMATIK (AES) /

AUTOMATED AWARENESS SAFETY SYSTEM (AwAS) OLEH
KERAJAAN

Jemaah Menteri pada 14 Januari 2015 (Rabu) telah bersetuju supaya
Lembaga Tabung Angkatan Tentera (LTAT) mengambil alih projek Sistem Penguatkuasaan
Automatik (AES) / Automated Awareness Safety System (AWAS) daripada Syarikat Beta
Tegap Sdn. Bhd. dan ATES Sdn. Bhd. Konsesi yang diuruskan oleh LTAT ini berkuatkuasa
bermula pada 14 Januari 2015 sehingga 31 Ogos 2018.

Kerajaan pada 17 Ogos 2018 (Jumaat), telah memutuskan agar perjanjian konsesi
AES / AWAS yang dikendalikan olen LTAT ditamatkan mengikut tarikh luput kontrak.
Pengoperasian, pembangunan, penyelenggaraan dan penguatkuasaan Sistem AES /
AWAS akan diambil alih sepenuhnya oleh Kementerian Pengangkutan dan Jabatan
Pengangkutan Jalan (JPJ).

Memandangkan LTAT telah mengeluarkan sejumlah besar pelaburan dalam
pelaksanaan AES / AWAS tersebut, Kerajaan bersetuju supaya perbincangan lanjut
melibatkan Kementerian Pengangkutan, Kementerian Kewangan, Kementerian Pertahanan
dan Jabatan Peguam Negara dengan LTAT diadakan bagi membincangkan isu-isu
berbangkit susulan daripada keputusan tersebut meliputi aspek perundangan dan implikasi
kewangan berdasarkan obligasi kontrak.

Oleh kerana pencarum-pencarum LTAT adalah daripada kalangan anggota Tentera
Malaysia, Kementerian Pertahanan memberi jaminan bahawa kepentingan pencarum LTAT

akan tetap terpelihara berikutan penamatan kontrak ini.

Kementerian Pertahanan mengambil maklum polemik di kalangan netizen mengenai
kewajaran LTAT terlibat dalam pelaburan projek AES / AWAS dan saranan agar siasatan
terperinci dijalankan. Kementerian Pertahanan sentiasa terbuka terhadap sebarang
siasatan oleh pihak berkuasa sekiranya terdapat sebarang isu tadbir urus (governans)
berkaitan pelaburan LTAT ini.

-TAMAT-

“PERTAHANAN NEGARA TANGGUNGJAWAB BERSAMA”

28 Ogos 2018

Perhlbungan Awam
t Komunikas| Str

ERIAN PERTAHANAN MALAYSIA



Siaran

AKHBAR

KEMENTERIAN PERTAHANAN MALAYSIA

@

MOD.100/2/1/2 JLD 2 - ( 3%) 01/09

MAJLIS PENYAMPAIAN ANUGERAH KECEMERLANGAN PENDIDIKAN
ANGKATAN TENTERA MALAYSIA (ATM) KE — 28

Menteri Pertahanan Malaysia, YB Tuan Haji Mohamad bin Sabu menyempurnakan
penyampaian anugerah kecemerlangan pendidikan ATM kepada 505 anak-anak anggota ATM
yang cemerlang bagi tahun 2017 di Auditorium Wisma Pertahanan, Kementerian Pertahanan.

Sejajar dengan hasrat kerajaan untuk mewujudkan the caring and closely-knit society,
anugerah ini diwujudkan secara tahunan bermula dari 25 April 1991 untuk memberi
pengiktirafan kepada anak-anak anggota ATM yang cemerlang dalam PT3, SPM dan berjaya
melanjutkan pelajaran ke IPTA tahun 2017. Program ini diteruskan sehingga kini bagi
menjadikan ia sebagai satu insentif kepada anak-anak anggota ATM untuk lebih berazam dan
berusaha mencapai kecemerlangan dalam pendidikan.

Melalui kerjasama strategik Kementerian Pertahanan dan Lembaga Tabung Angkatan
Tentera (LTAT), anugerah kecemerlangan pendidikan dapat berjalan dengan lancar melalui
Anugerah Kecemerlangan Akademik (AKA) ATM dan Skim Biasiswa Yayasan Warisan
Perajurit (YWP) yang telah dijenamakan semula kepada Anugerah Kecemerlangan Pendidikan
ATM — Yayasan LTAT (AKP ATM - Yayasan LTAT) oleh LTAT pada tahun 2016.

LTAT adalah merupakan penyumbang utama dan tunggal kepada kewangan anugerah
kecemerlangan yang diberi berdasarkan kepada jumlah pencalonan pelajar cemerlang pada
setiap tahun. Pencalonan adalah berdasarkan kepada Jawatankuasa Pemilihan yang
dipengerusikan oleh Asisten Ketua Staf Perkhidmatan Anggota (AKSPA) dengan jumlah
peruntukan kecemerlangan bagi tahun 2017 sebanyak RM 513,200.

Turut hadir adalah Panglima Angkatan Tentera, Jeneral Tan Sri Dato’ Seri Panglima
Hj Zulkifli bin Hj Zainal Abidin, Panglima Tentera Darat, Jeneral Dato’ Seri Panglima Hj Ahmad
Hasbullah bin Hj Mohd Nawawi, Panglima Tentera Laut, Laksamana Tan Sri
Ahmad Kamarulzaman bin Hj Ahmad Badaruddin, Panglima Tentera Udara, Jeneral Tan Sri
Dato’ Sri Hj Affendi bin Buang TUDM, pegawai-pegawai kanan tentera dan awam kementerian,
dan ibu bapa penerima Anugerah Kecemerlangan Pendidikan ATM ke 28.

-tamat-

‘PERTAHANAN NEGARA TANGGUNGJAWAB BERSAMA’

RAPTAI PENUH ISTIADAT MENGARAK PANJI-PANJI KEBAWAH DULI YANG MAHA
MULIA SERI PADUKA BAGINDA YANG DI-PERTUAN AGONG SEMPENA SAMBUTAN
ULANG TAHUN HARI KEPUTERAAN RASMI KEBAWAH DULI YANG MAHA MULIA
SERI PADUKA BAGINDA YANG DI-PERTUAN AGONG

Putrajaya - RAPTAI Penuh Istiadat Mengarak Panji-Panji Kebawah Duli Yang Maha Mulia
Seri Paduka Baginda Yang di-Pertuan Agong Sempena Sambutan Ulang Tahun Hari
Keputeraan Rasmi Kebawah Duli Yang Maha Mulia Seri Paduka Baginda Yang di-Pertuan
Agong dilaksanakan hari ini di Dataran Pahlawan Negara, Presint 1, Putrajaya.

Raptai istiadat perbarisan pada pagi ini adalah daripada Angkatan Tentera Malaysia (ATM)
di mana Lima Panji-Panji Kebawah Duli Yang Maha Mulia Seri Paduka Baginda Yang di-
Pertuan Agong akan diarak iaitu Panji-Panji Rejimen Askar Melayu Diraja, Rejimen Renjer
Diraja, Kor Armor Diraja, Tentera Laut Diraja Malaysia dan Panji-Panji Tentera Udara
Diraja Malaysia. Perbarisan ini diketuai oleh Leftenan Kolonel Mohd Radzi bin Othman,
Pegawai Memerintah, Batalion Pertama Rejimen Askar Melayu Diraja, terdiri daripada 28
pegawai dan 550 anggota Lain-lain Pangkat (LLP).

Persiapan dan latihan sempena istiadat ini telah bermula pada 3 September hingga kini.
Antara acara istiadat lain semasa raptai dan hari sebenar di majlis ini ialah Tembakan
Kehormatan 21 Das akan disempurnakan oleh 41 Bateri Rejimen Artileri Diraja serta
Formasi Terbang Lintas Hormat oleh 5 buah pesawat helikopter ATM yang membawa
bendera Jalur Gemilang, Angkatan Tentera Malaysia, Tentera Darat Malaysia, Tentera
Laut Diraja Malaysia dan Tentera Udara Diraja Malaysia.

Pancaragam yang mengiringi istiadat perbarisan pada pagi ini adalah gabungan
Pancaragam Pusat ATM di bawah pimpinan Mejar Muhammad Nor Azizan bin Yahya.

Istiadat Mengarak Paniji-Panji merupakan satu penghormatan dan lambang kemegahan,
semangat dan ketaatsetiaan yang tidak berbelah bahagi oleh ATM terhadap Raja dan
Negara. Istiadat ini dilaksanakan pada setiap tahun di peringkat Persekutuan.

-tamat-

ISTIADAT MENGARAK PANJI-PANJI KEBAWAH DULI YANG MAHA MULIA SERI

PADUKA BAGINDA YANG DI-PERTUAN AGONG SEMPENA SAMBUTAN ULANG

TAHUN HARI KEPUTERAAN RASMI KEBAWAH DULI YANG MAHA MULIA SERI
PADUKA BAGINDA YANG DI-PERTUAN AGONG

Putrajaya — Kebawah Duli Yang Maha Mulia Seri Paduka Baginda Yang di-Pertuan
Agong Ke-XV, Sultan Muhammad V berkenan mencemar duli menyempurnakan Istiadat
Mengarak Panji-Panji Kebawah Duli Yang Maha Mulia Seri Paduka Baginda Yang di-
Pertuan Agong pada hari ini, Rabu, 12 September 2018 bersamaan 2 Muharam 1440
Hijrah, jam 10.30 pagi di Dataran Pahlawan Negara, Putrajaya.

Istiadat sambutan dimulakan dengan Pengawal Medan dan Perbarisan masuk padang.
Perbarisan turut disertai dengan 21 Das Tembakan Meriam Kehormatan yang
disempurnakan oleh 41 Bateri Istiadat, Rejimen Artileri Diraja diketuai oleh Mejar Mohd
Asri bin Che Wil dan Terbang Lintas oleh 5 buah helikopter ATM yang membawa
bendera Jalur Gemilang, Angkatan Tentera Malaysia, Tentera Darat Malaysia, Tentera
Laut Diraja Malaysia dan Tentera Udara Diraja Malaysia diketuai oleh Mejar Narul Nizam
bin Ismail TUDM. Lima Panji-Panji Kebawah Duli Yang Maha Mulia Seri Paduka Baginda
Yang di-Pertuan Agong akan diarak iaitu Panji-Panji Rejimen Askar Melayu Diraja,
Rejimen Renjer Diraja, Kor Armor Diraja, Tentera Laut Diraja Malaysia dan Panji-Paniji
Tentera Udara Diraja Malaysia.

Perbarisan ini diketuai oleh Leftenan Kolonel Mohd Radzi bin Othman, Pegawai
Memerintah, Batalion Pertama Rejimen Askar Melayu Diraja, terdiri daripada 28 pegawai
dan 550 anggota Lain-lain Pangkat (LLP). Turut dipersembahkan adalah pancaragam
yang mengiringi istiadat perbarisan dari gabungan pancaragam Pusat ATM di bawah
pimpinan Mejar Muhammad Nor Azizan bin Yahya, dibantu oleh Staf Sarjan Mohd Adib
bin Hashim, Bintara Kanan PGM lewan lezani bin Johari dan Flait Sarjan Suhaimi bin

Husin. Manakala Drum Major ialah Bintara Kanan PGM Azumie bin Zainal.

ATI BINTI YAHAYA
Btua Perhkbungan Awam

Unit Komur. iasi Strategik

MENTERIAN FERTAHANAN MALAYSIA



Istiadat ini dilaksanakan pada setiap tahun di peringkat Persekutuan. Sambutan ulang
tahun Hari Keputeraan Rasmi Kebawah Duli Yang Maha Mulia Seri Paduka Baginda
Yang di-Pertuan Agong adalah satu upacara istiadat gilang gemilang di mana Panji-Panji
ini merupakan satu penghormatan dan lambang kemegahan, semangat dan

ketaatsetiaan yang tidak berbelah bahagi oleh ATM terhadap Raja dan Negara.

Turut hadir ke majlis istiadat adalah Timbalan Perdana Menteri, YAB Dato’ Seri Dr Wan
Azizah binti Dr. Wan Ismail; Timbalan Menteri Pertahanan, YB Senator Liew Chin Tong,
mewakili Menteri Pertahanan; Panglima Tentera Darat, YBhg Jeneral Dato' Seri Panglima
Hj Ahmad Hasbullah bin Hj Mohd Nawawi, mewakili Panglima Angkatan Tentera dan

Ketua Polis Negara, Tan Sri Mohamad Fuzi bin Harun.

-tamat-

Kementerian Pertahanan Malaysia
12 September 2018

OFFICIAL VISIT OF MINISTER OF DEFENCE MALAYSIA
FROM 12 - 14 SEPTEMBER 2018

The Honorable Mohamad bin Sabu, Minister of Defence of Malaysia undertook an
Official Visit to the Republic of the Philippines from 12" to 14" September 2018. During his
visit, the Defence Minister and his counterparts, Minister of Defence of the Republic of
Indonesia, H.E. Ryamizard Ryacudu and Secretary of National Defence of the Republic of
the Philippines, H.E. Delfin Lorenzana co-chaired the Trilateral Meeting among the Defence
Ministers of Indonesia, Malaysia and the Philippines held in Camp General Emilio
Aguinaldon, Quezon City.

During the meeting, the Honorable Mohamad reaffrmed Malaysia’s strong
commitment towards ensuring the continued implementation of the Trilateral Cooperative
Arrangement (TCA) that the three countries have established. The three Defence Ministers
were also updated on the latest development of TCA and discussed on the ways ahead to
further intensify cooperation among the three countries. The Defence Ministers agreed to
look into strengthening the ground forces through the conduct of military trainings as an
added initiative to solidify the arrangement.

As part of his official visit to the Philippines, the Honorable Mohamad also visited the
Marawi City in Southern Mindanao. He was briefed on the situation on the ground by Brig.
Gen. Ramiro Rey, the Commander of the Joint Task Force Ranao. During the session, Hon.
Mohamad stressed that although the battle of Marawi has physically defeated the IS threats
within the city, but Philippines and her surrounding neighbors must consolidate efforts and
strive to identify and defeat the bigger enemy — the DAESH ideology that has gained
foothold in many areas of the Southeast Asia. He was also escorted to witness the
extensive damage suffered from the 5-month battle to liberate Marawi City.

The visit by the Honorable Mohamad to the Philippines for the Trilateral Ministerial
Meeting has successfully provided a platform for Malaysia, Indonesia and the Philippines to
take stock of the progress of their trilateral relations. This would facilitate efforts to promote
better relations, which is a key requisite of establishing a region of stability, peace and

prosperity.
- END-

'PERTAHANAN NEGARA TANGGUNGJAWAB BERSAMA'
KUALA LUMPUR
14" September 2018

LAWATAN KERJA MENTERI PERTAHANAN KE PUSASDA,
PORT DICKSON

Port Dickson - Yang Berhormat Mohamad bin Sabu, Menteri Pertahanan telah
mengadakan lawatan kerja ke Port Dickson bagi bertemu dengan anggota Pusat
Asas Tentera Darat (PUSASDA) dan meninjau sendiri keadaan Rumah Keluarga
Angkatan Tentera (RKAT) di Port Dickson.

Dalam sesi perjumpaan Menteri Pertahanan dengan anggota PUSASDA
berkekuatan seramai 1100 anggota di Perkarangan Hangar, beliau telah
menyampaikan ucapan antaranya memberi semangat dan nasihat kepada anggota
agar sentiasa sedar dengan tanggungjawab untuk memelihara keluarga serta
mempertahankan tanah air yang tercinta dan tidak terlibat dengan najis dadabh.

Beliau juga menekankan agar setiap anggota tentera terus setia berkhidmat dalam
perkhidmatan sehingga umur persaraan dan tidak berhenti separuh jalan
memandangkan dunia luar tidak semestinya menjanjikan kejayaan.

Sebagai Menteri Pertahanan, beliau berikrar akan terus memastikan kebajikan
setiap anggota dan Veteran ATM sentiasa terpelihara.

Terdahulu sebelum itu, beliau turut menunaikan solat Jumaat bersama anggota
PUSASDA di Masjid Depot RAMD. Beliau juga berkesempatan melawat keadaan
rumah keluarga angkatan tentera khususnya di blok anggota yang berpangkat
Koperal ke bawah dan melihat adanya keperluan untuk baik pulih tangki air, saluran
paip, kumbahan serta elektrik.

Sehubungan itu, beliau turut mengumumkan bahawa Kementerian Pertahanan
akan menyalurkan peruntukan kewangan sebanyak RM500,000 untuk membaiki
kerosakan rumah dan prasarana yang perlu.

Beliau jJuga memberi komitmen akan sentiasa melihat dan mengambil perhatian soal
kebajikan anggota dari semasa ke semasa walaupun keadaan kewangan yang
terhad.

Turut hadir mengiringi lawatan kerja Menteri Pertahanan adalah YBhg Jeneral Dato Seri
Panglima Hj Ahmad Hasbullah bin Hjf Mohd Nawawi, Panglima Tentera Darat, Brigadier
Jeneral Dato Hj Hashim bin Jabar, Pengarah Pengurusan Latihan Markas
Pemerintahan Latihan dan Doktrin Tentera Darat, Brigadier Jeneral Dato Hj Reduan
bin Omar, Panglima Briged Pertama Infantri Tentera Darat, Puan Mastura Ahmad

1



Mustafa, Timbalan Ketua Setiausaha (Pembangunan) dan pegawai-pegawai tertinggi
ATM serta Kementerian Pertahanan.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
21 September 2018

LAWATAN KERJA KETUA SETIAUSAHA KEMENTERIAN PERTAHANAN MALAYSIA
KE LUBNAN PADA 20 HINGGA 28 SEPTEMBER 2018

Kuala Lumpur — Yang Berbahagia Dato' Halimi bin Abd Manaf, Ketua Setiausaha
Kementerian Pertahanan Malaysia (KSU) dalam rangka lawatan kerja ke Lubnan selama
9 hari mulai 20 September hingga 28 September 2018. Lawatan kerja beliau turut diiringi
oleh YBhg Laksamana Madya Dato’ Syed Zahiruddin Putra bin Syed Osman, Panglima
Angkatan Bersama, Dr. Karminder Singh Dhillon, Timbalan Ketua Setiausaha
(Pengurusan) dan pegawai-pegawai dari ATM serta Kementerian Pertahanan Malaysia.

Beliau dan delegasi telah selamat tiba bersama-sama kumpulan terakhir MALBATT 850-6
di Lapangan Terbang Antarabangsa Rafiq Hariri, Beirut pada 20 September 2018 dan
disambut oleh Komander MALBATT 850-5 dan Komander MALBATT 850-6.

Pada keesokan harinya, beliau telah diberi taklimat mengenai pengoperasian MALBATT
di bawah misi PBB oleh Komander MALBATT-5, Kolonel Khairul Anuar bin Abd Aziz di
Kem Ma’rakah, Lubnan. Beliau dan rombongan delegasi dijangka akan melawat ke UNP
6-43 Kem Tibnin, UNP 6-40 Kem Hariss dan Blue Line sebagai sebahagian daripada
jadual lawatan beliau ke Lubnan. Beliau juga akan diberikan taklimat serta sejarah
ringkas di kawasan sebenar Blue Line iaitu garis pemisah antara Lubnan dan Israel oleh
Komander MALBATT-5, Kolonel Khairul Anuar bin Abd Aziz. KSU dan rombongan
delegasi juga akan menyaksikan Majlis Transfer of Authority (TOA) di antara MALBATT
850-5 dan MALBATT 850-6 yang akan dilaksanakan di UNP 2-1 Kem Ma’rakah.

Beliau juga akan membuat Kunjungan Hormat kepada Major General Stefano Del Col,
Komander Pasukan UNIFIL di Ibu Pejabat UNIFIL, Naqoura dan Brigadier General
Beshara Al Khoury, President of the Military Chamber serta melawat Duta Besar Malaysia
ke Lebanon, Mohd. Aznor Mahat.



Semoga lawatan ini akan meningkatkan kerjasama dan hubungan yang erat di antara

Malaysia dan PBB serta Lubnan.

-Tamat -

“PERTAHANAN NEGARA TANGGUNGJAWAB BERSAMA”

KUALA LUMPUR
22 September 2018

LAWATAN KERJA YANG BERHORMAT MENTERI PERTAHANAN
KE AMERIKA SYARIKAT

Washington D.C. - Yang Berhormat Haji Mohamad bin Sabu dan isteri tiba di Lapangan
Terbang Antarabangsa Washington Dulles dalam rangka lawatan kerja YB Menteri
Pertahanan Malaysia ke Amerika Syarikat bermula 23 hingga 29 September 2018. YB
Menteri dijadualkan bertemu dengan rakan sejawat beliau iaitu Setiausaha Pertahanan
Amerika Syarikat, His Excellency James Norman Mattis diikuti lawatan kerja ke New York
bagi menghadiri Mesyuarat Peringkat Tinggi berhubung dengan Action For Peacekeeping
dan mengiringi YAB Perdana Menteri ke Sesi-73 Perhimpunan Agung Pertubuhan
Bangsa-bangsa Bersatu (UNGA) pada 25 hingga 29 September 2018.

Lawatan kerja YB Menteri Pertahanan ke Washington DC adalah merupakan susulan
kepada pertemuan beliau dengan Setiausaha Pertahanan Amerika Syarikat di Singapura
pada Jun 2018. Tujuan lawatan kerja ini ialah untuk menyambung perbincangan berkaitan
dengan kerjasama pertahanan antara kedua-dua negara di samping mengekalkan
hubungan dua hala Malaysia - Amerika Syarikat.

Turut hadir mengiringi lawatan kerja YB Menteri Pertahanan adalah YBhg Jeneral Tan Sri
Dato’ Seri Panglima Hj Zulkifli bin Hj Zainal Abidin, Panglima Angkatan Tentera dan

Pegawai-pegawai Kementerian Pertahanan.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
24 September 2018

MESYUARAT DUA HALA ANTARA MENTERI PERTAHANAN
MALAYSIA DENGAN SETIAUSAHA PERTAHANAN AMERIKA SYARIKAT

Washington DC - Menteri Pertahanan YB Mohamad Sabu mengadakan mesyuarat dua
hala dengan Setiausaha Pertahanan Amerika Syarikat TYT James Norman Mattis di
Pentagon, Washington DC hari ini.

Perbincangan antara lain menyentuh isu keamanan di Laut China Selatan di mana
Malaysia akan kekal berpendirian sebagai negara berkecuali. Perbincangan hampir
sejam itu turut membincangkan isu bagi menangani ancaman pengganas ISIS dan
membendung pemikiran terorisme.

Malaysia juga turut membangkitkan isu penghapusan etnik Rohingya kepada perhatian
Amerika Syarikat agar kuasa besar itu segera campur tangan memandangkan ia bukan
lagi isu domestik di Myanmar malah isu kemanusiaan sejagat.

Malaysia berpandangan jika isu Rohingya tidak ditangani segera ia bakal mengulangi apa
yang terjadi di negara Palestin apabila rakyatnya dibunuh dan tanah dijajah sekaligus
dibimbangi akan mampu menyuburkan fahaman Daesh.

Turut serta dalam pertemuan itu, Panglima Angkatan Tentera Jeneral Tan Sri Dato' Seri
Panglima Haji Zulkifli bin Haji Zainal Abidin dan pegawai-pegawai Kementerian
Pertahanan.

Pertemuan hari ini adalah sebahagian daripada lawatan kerja YB Menteri Pertahanan ke
Amerika Syarikat bermula 23 - 29 September 2018. YB Menteri juga dijadualkan
menghadiri Mesyuarat Peringkat Tinggi berhubung dengan Action For Peacekeeping di
New York dan akan mengiringi YAB Perdana Menteri ke Sesi-73 Perhimpunan Agung
Pertubuhan Bangsa-bangsa Bersatu (UNGA) pada 25 hingga 29 September 2018.
Lawatan kerja YB Menteri Pertahanan ke Washington DC adalah merupakan susulan
kepada pertemuan beliau dengan Setiausaha Pertahanan Amerika Syarikat di Singapura
pada Jun 2018.

-Tamat-

“PERTAHANAN NEGARA TANGGUNGJAWAB BERSAMA”

KUALA LUMPUR
25 September 2018

BILATERAL MEETING BETWEEN THE MALAYSIAN MINISTER OF DEFENCE AND
THE US SECRETARY OF DEFENSE

Washington DC — The Defence Minister, YB Mohamad Sabu recently met with the US
Secretary of Defence, His Excellency James Norman Mattis at the Pentagon, Washington
DC to discuss several bilateral issues concerning both nations. These issues include
peace and stability in the South China, the threat posed by ISIS and radical terrorist
thoughts, as well as the confluence of terror and the escalating humanitarian crisis in
Myanmar due to its policy of ethnic cleansing against the Rohingya ethnic group.

On the issue of the continued peace and stability in the South China Sea region, the
Minister has reiterated Malaysia’s non-alignment principle in foreign affairs. On the issues
of terrorism and ISIS, the two defence leaders also discussed strategies in combating
radicalization.

Specifically on the issue of the Rohingya minority group, the Minister has stressed to his
counterpart the importance of United States actions on the issue. The crisis has escalated
beyond Myanmar’s borders and is no longer solely a domestic affair for that country.
Furthermore, the systematic oppression of the Rohingya will in turn make them
susceptible to radical ideas such as Daesh; such an outcome would be a major setback in
the fight against terrorism in the region.

He was escorted to these meetings by the Chief of the Defence Forces, General Tan Sri
Dato’ Seri Panglima Haiji Zulkifli bin Haji Zainal Abidin, and several senior aides from the
Ministry of Defence.

This bilateral meeting with the Secretary of Defence is part of the Minister's broader
agenda in the United States that lasts from the 23 - 29t of September 2018. Following
this, the Minister will attend a High Level Meeting with the Action for Peacekeeping
initiative in New York, as well as escort the Prime Minister, YAB Tun Dr. Mahathir, to the
73 United Nations General Assembly which begins on the 25" of September until the 29t
of September. The Minister’s bilateral meeting with the Secretary of Defence at the
Pentagon is a follow up to their previous meeting in Singapore in June 2018, during this
year’s Shangri-La Dialogue.
-Ends-

“PERTAHANAN NEGARA TANGGUNGJAWAB BERSAMA”

KUALA LUMPUR
25 September 2018

THE MINISTER OF DEFENCE’S PLENARY ADDRESS AT THE 8TH XIANGSHAN
FORUM, 25th OCTOBER 2018

Beijing — The Minister of Defence YB Tuan Haji Mohamad bin Sabu delivered the plenary
address titled “Global Terrorism: Threats & Countermeasures” during the 2" Plenary
Session of the 8™ Xiangshan Forum hosted by the Chinese Association for Military
Science and the China Institute of International Strategic Studies at Beijing International
Convention Centre today. Among others he mentioned:

1) The contemporary trends in global terrorism, the impediments to combatting those
threats, and Malaysia’s experiences and efforts towards establishing a united front in
the fight against terror.

2) Although today’s terrorists do not differ significantly in terms of violent expression and
combative nature, their intentions and objective have changed. Where Al-Qaeda was
merely a dedicated propaganda effort to draw the world’s attention, ISIS / Daesh are
engaged in a state-building exercise to control territory, practise governance, and
enforce law and order. Additionally, the highly decentralized nature of Daesh makes
them more adept at avoiding complete destruction.

3) The international system has in turn reverted to its pre-9/11 ways, devolving to inter-
state competition and regional conflicts rather than being focused on a common threat.
Meanwhile, the trans-border nature of terror, enabled by social media and the internet,
makes it much easier for terror groups to recruit members, gather support and
sympathy, as well as accumulate funds from anywhere in the world. Where the world is
divided, the terrorists are linked and united.

4) In the efforts against terrorism, Malaysia has been actively engaged in multilateral
platforms to foster an understanding of a common strategy. The world must not defeat
terrorism solely through hard power policies; soft power applications in the form of

good governance, practical diplomacy, and civil participation must complement military



actions in order to eliminate the root causes of terrorist appeal: injustice, unfairness,

and inequality. We must win hearts and minds, not just gun fights.

-End-

“PERTAHANAN NEGARA TANGGUNGJAWAB BERSAMA”

KUALA LUMPUR
20 Oktober 2018

PAMERAN DAN PERSIDANGAN PENGURUSAN KESELAMATAN DAN
KRISIS PERTAHANAN ASIA KE-3 (ADAS 2018)

Filipina — Timbalan Menteri Pertahanan, YB Senator Liew Chin Tong menghadiri Pameran
dan Persidangan Pengurusan Keselamatan dan Krisis Pertahanan Asia ke-3 (ADAS
2018) yang bermula pada 26 hingga 29 September 2018 di Pusat Dagangan Dunia
Metro, Manila.

((‘ ) Dalam acara pada 27 September 2018, Timbalan Menteri Pertahanan telah melancarkan
Sesi Rangkaian Pavilion Malaysia (Malaysia Pavilion Networking Session) dengan
menandatangani plaka serta beramah mesra bersama syarikat pempamer tempatan.
Syarikat tempatan menyertai pameran pada tahun ini ialah Dayatech Marine Sdn Bhd,
Weststar Defence Industries, Heitech Padu Bhd, DSA Exhibition and Conference Sdn Bhd
dan EN Projects (M) Sdn Bhd. Pavillion Malaysia ini adalah merupakan usaha Kerajaan
untuk memacu industri tempatan untuk terus berkembang dan maju ke arah bertaraf
antarabangsa.

Selain itu, Timbalan Menteri Pertahanan turut melawat beberapa tapak pameran yang
lain. Antara tapak pameran yang dilawati adalah Armscorr Global Defence, Korean
Defence Industries Associations dan KIA Motors, Hanwha Systems, LIG Next1, MBDA,
Rosoboront Export, Hytera, Kestral, Otokar dan Arsenal.

Malaysia melalui Kementerian Pertahanan buat pertama kalinya menyertai pameran dan

(@\ persidangan ini sejak ia dimulakan pada tahun 2014 yang lalu. ADAS 2018 adalah acara
dwi tahunan yang mempromosikan produk pertahanan dan keselamatan terkini dari
pelbagai negara di dunia. Tujuan Kementerian menyertai ADAS 2018 edisi ketiga adalah
sebagai menyokong pameran pertahanan yang dianjurkan oleh negara ASEAN,
mengukuhkan diplomasi pertahanan melalui kerjasama industri dan juga bagi
mempromosikan keupayaan syarikat tempatan dengan meluaskan jaringan pemasaran
serta memberi keyakinan kepada syarikat antarabangsa terhadap kemampuan industri
pertahanan negara.

Pameran ini menerima sokongan daripada beberapa agensi kerajaan Filipina seperti The
Philippine Department of National Defence, Armed Forces of the Philippines dan agensi
Kerajaan Filipina yang terlibat dengan pengurusan bencana. Penyertaan Malaysia akan
memberi nilai tambah kepada keupayaan syarikat tempatan dengan meluaskan jaringan
pemasaran serta keyakinan syarikat antarabangsa terhadap kemampuan industri
pertahanan negara seperti MRO aeroangkasa, automotif (pembuatan dan bekalan),

LT \WATI BINTI YAHAYA

maritime (pembinaan dan selenggaraan kapal) dan barangan gunasama (dual use;
pembuatan dan bekalan).

Penyertaan Malaysia juga boleh membantu mengenalpasti peluang-peluang perolehan
aset dan perkhidmatan memandangkan Kerajaan Filipina telah meluluskan Revised
Armed Forces of the Philippines Modernization Programme (RAFPMP) untuk
memperolehi aset-aset pertahanan sekaligus merupakan peluang terbaik untuk syarikat
Malaysia meneliti pasaran pertahanan di rantau Asia Tenggara khususnya Filipina. lanya
juga bagi menyokong Pelan Induk Perindustrian Ketiga (IMP3) di bawah Transport
Equipment Industry — Teras Pemasaran Antarabangsa.

Untuk rekod, seramai 143 pempamer antarabangsa daripada 25 negara telah terlibat
dalam ADAS yang diadakan pada tahun 2016.

Turut serta dalam acara itu, Panglima Tentera Darat, YBhg Jeneral Dato' Seri Ahmad
Hasbullah bin Mohd Nawawi, Panglima Angkatan Kapal Selam TLDM, YBhg Laksamana
Muda Dato’ Zulhelmy bin Ithnain, Panglima Pendidikan dan Latihan Udara, YBhg Leftenan
Jeneral Dato’ Kamalruzaman bin Mohd Othman TUDM dan pegawai-pegawai
Kementerian Pertahanan.

-Tamat-

“PERTAHANAN NEGARA TANGGUNGJAWAB BERSAMA"

KUALA LUMPUR

MAJLIS PENGANUGERAHAN PINGAT JASA MALAYSIA (PJM) KEPADA VETERAN
ATM ZON PORT DICKSON, NEGERI SEMBILAN

Port Dickson — YB Tuan Haji Mohamad bin Sabu, Menteri Pertahanan Malaysia telah
menyempurnakan Penganugerahan Pingat Jasa Malaysia (PJM) kepada Veteran
Angkatan Tentera Malaysia Zon Port Dickson, Negeri Sembilan bertempat di Dewan
Auditorium Muzium TD - PD pada hari ini.

Menteri Pertahanan telah menyempurnakan upacara penganugerahan Pingat Jasa
Malaysia (PJM) kepada 110 veteran yang pernah berkhidmat di 22 Rejimen Askar
Melayu Diraja dan 9 darinya diwakili oleh balu veteran.

Kriteria penerima PJM ini diberikan kepada anggota tentera atau bekas anggota tentera
yang memenuhi syarat-syarat kelayakan seperti berikut:

a. Telah berkhidmat atau terlibat dalam operasi secara berterusan selama 3 bulan
dan ke atas atau telah bertugas secara langsung tidak kurang dari 6 bulan di
mana-mana pasukan atau formasi ATM bagi tempoh dari 1 Januari 1969 hingga
2 Disember 1989 bagi operasi menentang Parti Komunis Malaya (PKM) atau,

b. Telah berkhidmat atau terlibat dalam operasi secara berterusan selama 3 bulan
dan ke atas atau telah bertugas secara tidak langsung tidak kurang dari 6 bulan
di mana-mana pasukan atau formasi ATM bagi tempoh 1 Januari 1969 hingga
17 Oktober 1990 bagi operasi menentang Parti Komunis Kalimantan Utara
(PKKU) atau, '

c. Telah terkorban, cedera atau menjadi kurang upaya disebabkan oleh tugas
menentang Pengganas Komunis Malaya (PKM) bagi tempoh 1 Januari
1969 hingga 2 Disember 1989 atau Pengganas Komunis Kalimantan Utara
(PKKU) bagi tempoh 1 Januari 1969 hingga 17 Oktober 1990.

Di majlis ini juga, Menteri Pertahanan turut menyampaikan sumbangan Skim Bantuan
Kebajikan JHEV ATM kepada 2 veteran dan seorang isteri veteran. Sumbangan berupa
sebuah kerusi roda setiap seorang bagi mengurangkan bebanan perubatan veteran.

Turut hadir ialah YBhg Mejar Jeneral Dato’ Mohamad Khir bin Abdullah, Ketua Pengarah
Jabatan Hal Ehwal Veteran ATM, Pegawai Kanan Tentera dan Awam Kementerian
Pertahanan serta Yang Dipertua Persatuan yang terlibat. -Tamat-

“"PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
3 Oktober 2018

MAJLIS PENGANUGERAHAN PINGAT JASA MALAYSIA (PJM) KEPADA VETERAN
ATM ZON NEGERI KELANTAN

Kelantan — YB Tuan Haji Mohamad bin Sabu, Menteri Pertahanan Malaysia telah
menyempurnakan Penganugerahan Pingat Jasa Malaysia (PJM) kepada Veteran
Angkatan Tentera Malaysia Zon Negeri Kelantan bertempat di Hotel Perdana Kota Bharu,
Kelantan pada hari ini.

Menteri Pertahanan telah menyempurnakan upacara penganugerahan Pingat Jasa
Malaysia (PJM) kepada 2@0 veteran dari Persatuan Veteran ATM (Kelantan), Kelab
Veteran Semboyan Kelantan, Kelab Veteran 302 Saem Sahabat, Persatuan Veteran
Tentera Tidak Berpencen (PVTTB) Kelantan serta seluruh veteran ATM di sekitar
" Kelantan termasuk 8 darinya diwakili oleh balu veteran.

Kriteria penerima PJM ini diberikan kepada anggota tentera atau bekas anggota tentera
yang memenuhi syarat-syarat kelayakan seperti berikut:

a. Telah berkhidmat atau terlibat dalam operasi secara berterusan selama 3 bulan
dan ke atas atau telah bertugas secara langsung tidak kurang dari 6 bulan di
mana-mana pasukan atau formasi ATM bagi tempoh dari 1 Januari 1969 hingga
2 Disember 1989 bagi operasi menentang Parti Komunis Malaya (PKM) atau,

b. Telah berkhidmat atau terlibat dalam operasi secara berterusan selama 3 bulan
dan ke atas atau telah bertugas secara tidak langsung tidak kurang dari 6 bulan
di mana-mana pasukan atau formasi ATM bagi tempoh 1 Januari 1969 hingga
17 Oktober 1990 bagi operasi menentang Parti Komunis Kalimantan Utara
(PKKU) atau,

c. Telah terkorban, cedera atau menjadi kurang upaya disebabkan oleh tugas

menentang Pengganas Komunis Malaya (PKM) bagi tempoh 1 Januari
1969 hingga 2 Disember 1989 atau Pengganas Komunis Kalimantan Utara
(PKKU) bagi tempoh 1 Januari 1969 hingga 17 Oktober 1990.

Penganugerahan pingat ini merupakan satu manifestasi perjuangan golongan veteran
terhadap keamanan dan kemerdekaan negara.

Turut hadir ialah YBhg Mejar Jeneral Dato’ Mohamad Khir bin Abdullah, Ketua Pengarah
Jabatan Hal Ehwal Veteran ATM, Pegawai Kanan Tentera dan Awam Kementerian
Pertahanan serta Yang Dipertua Persatuan yang terlibat. -Tamat-

“"PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
12 Oktober 2018

HARI SUKAN NEGARA 2018 PERINGKAT KEMENTERIAN PERTAHANAN

Kuala Lumpur - Hari Sukan Negara 2018 Peringkat Kementerian Pertahanan telah
disempurnakan oleh Yang Berhormat Menteri Pertahanan, YB Tuan Haji Mohamad Bin
Sabu pada 13 Oktober 2018 (Sabtu) pada jam 7.00 pagi bertempat di Padang Kawad
Kem KEMENTAH, Kementerian Pertahanan. Hari Sukan Negara merupakan acara yang
disambut secara serentak dengan sambutan Hari Sukan Negara Peringkat Kebangsaan.
Inisiatif yang dibuat oleh Kementerian Belia dan Sukan bertujuan membudayakan
masyarakat Malaysia yang sentiasa cergas dan sihat dengan menjadikan aktiviti senaman
sebagai rutin riadah harian telah disokong sepenuhnya oleh Kementerian Pertahanan.

Penganjuran Hari Sukan Negara peringkat Kementerian Pertahanan dipenuhi dengan
aktiviti yang disertai oleh semua warga Kementerian Pertahanan dan agensi-agensi serta
bahagian di bawah naungannya termasuk ahli keluarga. Antara aktiviti yang dijalankan
ialah senamrobik, Fun Walk, Fun Run dan Fun Ride. Di samping itu juga, PUSPANITA
Kementerian Pertahanan telah mengambil inisiatif bagi memeriahkan lagi program dengan
aktiviti mewarna dan sukaneka untuk anak-anak warga Kementerian Pertahanan.

Selain daripada Kementerian Pertahanan, semua Kementerian /Agensi Kerajaan yang lain
juga turut menganjurkan Hari Sukan Negara yang disertai oleh kakitangan, keluarga dan
komuniti mereka bagi menyahut dan menyokong inisiatif daripada Kementerian Belia dan
Sukan. Secara amnya, konsep Hari Sukan Negara yang dijalankan ini adalah
berlandaskan Prinsip 3M (Menarik, Mudah dan Murah). Program dan aktiviti yang
dijalankan merangkumi semua jenis sukan dan kecergasan yang melibatkan pergerakan
fizikal termasuk pertandingan, pertunjukan, riadah, sesi mencuba dan juga program
berbentuk pengetahuan seperti bengkel, seminar dan lain-lain yang berkaitan.

Turut hadir ke program ini adalah Ketua Setiausaha Pertahanan (KSU), YBhg. Dato'
Halimi bin Abd Manaf, Panglima Angkatan Tentera Malaysia, Jeneral Tan Sri Dato’ Seri
Panglima Hj Zulkifli bin Hj Zainal Abidin, Panglima-panglima Perkhidmatan , Ahli Majlis
Pengurusan Tertinggi Kementerian Pertahanan dan Pegawai-pegawai Kanan awam dan
tentera Kementerian Pertahanan serta ahli keluarga masing-masing. Pada kali ini juga,
turut diperkenalkan lkon Sukan Asia 2018, Mej (K) Dr. Suwaibah Mohd Nasir yang juga
merupakan Ikon TUDM, lkon Misi Keamanan Dunia Sejagat dan pemegang rekod Pelari
Solo Wanita Negara. Seramai 1000 orang warga Kementerian Pertahanan terlibat
menjayakan program ini.

- Tamat -

“PERTAHANAN NEGARA TANGGUNGJAWAB BERSAMA”

KUALA LUMPUR
13 Oktober 2018

LAWATAN YB MENTERI PERTAHANAN KE SINGAPURA SEMPENA MESYUARAT
KE 12™ ASEAN DEFENCE MINISTERS’ MEETING (ADMM) DAN 5™ ADMM-PLUS,
MULAI 19 - 20 OKTOBER 2018

Singapura - Menteri Pertahanan YB Tuan Haji Mohamad bin Sabu telah mengetuai
delegasi Malaysia bagi menghadiri mesyuarat 12™ ASEAN Defence Ministers’ Meeting
(ADMM) dan 5™ ADMM-Plus (ADMM-Plus) mulai 19- 20 Oktober 2018 di Singapura.

Semua Menteri Pertahanan negara ASEAN telah menandatangani dokumen Joint
Declaration of the ASEAN Defence Ministers, yang menyatakan komitmen untuk
melaksanakan beberapa inisiatif seperti penubuhan Virtual Network of ASEAN Chemical,
Biological and Radiological (CBR) Defence Experts, cadangan inisiatif menangani
keganasan melalui konsep Resilience, Response, Recovery (3R) dan inisiatif pertukaran
maklumat yang dikenali sebagai “Our Eyes”.

Ketiga-tiga inisitiatif ini mempamerkan kerjasama strategik antara negara-negara ahli
ASEAN dalam usaha memerangi ancaman keselamatan bukan tradisional (non-traditonal
security threats), khususnya isu ekstremisme dan keganasan.

Resilience, Menteri-Menteri Pertahanan negara ASEAN sebulat suara turut bersetuju
dengan dokumen yang dicadangkan oleh Malaysia iaitu Terms of Reference for the
Military Representative to the ASEAN Coordinating Centre for Humanitarian Assistance on
Disaster Management (AHA Centre) for the ASEAN Militaries Ready Group on
Humanitarian Assistance and Disaster Relief (AMRG on HADR). AMRG on HADR
merupakan satu pasukan gabungan tentera-tentera negara ASEAN yang bersedia untuk
digerakkan pada bila-bila masa bagi memberikan bantuan kemanusiaan pada kadar
segera kepada negara-negara ahli ASEAN yang dilanda bencana besar. Persetujuan atas
dokumen ini membolehkan Wakil Tentera dari negara Pengerusi ASEAN ditempatkan di
AHA Centre, Jakarta bagi tujuan penyelarasan bantuan bencana ke mana-mana negara di
rantau ASEAN yang dilanda bencana.

Beberapa inisiatif lain  turut dipersetujui di dalam mesyuarat ini termasuk inisiatif
Guidelines For Air Military Encounters yang berperanan sebagai panduan kepada
pesawat tentera apabila berlaku pertembungan di udara bagi memastikan keselamatan
pesawat-pesawat tentera. Turut dipersetujui adalah cadangan pelaksanaan ASEAN-China
Maritime Exercise in 2018 dan ASEAN-US Maritime Exercise in 2019.

Di samping itu, kesemua Menteri Pertahanan juga telah bersetuju supaya ASEAN Chiefs
of Defence Forces Informal Meeting (ACDFIM) dijadikan platform rasmi di bawah sektor
pertahanan. Selaras dengan pendekatan “terbuka, fleksibel dan outward-/looking”, ADMM
juga telah bersetuju supaya negara-negara selain dari negara rakan dialog ASEAN boleh
memohon untuk menjadi pemerhati dalam ADMM-Plus Experts’ Working Groups (EWGS).



Malaysia turut memberikan pandangan mengenai isu kemanusiaan di wilayah Rakhine,
Myanmar, di mana kegagalan menangani isu tersebut telah menyebabkan kemasukan
pelarian Rohingya ke negara jiran seperti Malaysia dan Bangladesh dan akan membuka
peluang kepada kewujudan ancaman pengganas. Seterusnya memberi impak kepada
keselamatan dan kestabilan serantau. Justeru, Malaysia telah menyeru agar isu ini diberi
perhatian serius dan dibincangkan di peringkat ADMM agar satu persefahaman dan
resolusi dapat dicapai kelak.

Mesyuarat 5" ADMM-Plus yang melibatkan lapan rakan negara Plus telah bersetuju untuk
meningkatkan kerjasama serantau di antara ASEAN dan rakan dialog Plus dalam usaha
memastikan kestabilan dan keselamatan serantau terjamin dan bebas daripada ancaman
pengganas. Komitmen ini dinyatakan dalam dua Kenyataan Bersama (Joint Statements:
Preventing and Countering the Threat of Terrorism dan on Practical Confidence-Building
Measures).

Selain dari menghadiri mesyuarat 12" ADMM dan 5™ ADMM-Plus, YB Menteri
Pertahanan turut menghadiri tiga sesi mesyuarat ASEAN+1 Defence Ministers’ Informal
Meeting, iaitu dengan Amerika Syarikat, China dan Jepun. Tujuh sesi pertemuan dua hala
juga telah berlangsung, iaitu dengan Australia, Brunei Darussalam, India, Indonesia,
Myanmar, Thailand dan Vietnam. Antara perkara yang dibincangkan adalah mengenai
hubungan pertahanan dua hala dengan negara-negara berkenaan, isu keselamatan
serantau, khususnya ancaman ekstremisme dan keganasan, krisis kemanusiaan
melibatkan pelarian Rohingya, serta isu keselamatan maritim.

Menteri Pertahanan, YB Tuan Haji Mohamad bin Sabu juga telah meluangkan masa
mengadakan Kunjungan Hormat ke atas rakan sejawat beliau, Dr Ng Eng Hen di
Kementerian Pertahanan Singapura dan Timbalan Perdana Menteri Singapura yang
sedang memangku jawatan Perdana Menteri, Teo Chee Hean. Beliau juga telah
berkesempatan untuk melawat Information Fusion Centre (IFC) di Pangkalan Tentera Laut
Republik Singapura di Changi serta 3™ Singapore Combined Arms Division pada hari
pertama di Singapura.

YB Menteri Pertahanan juga menggunakan platform mesyuarat 12th ADMM dan 5th
ADMM-Plus untuk menyampaikan jemputan Pameran Antarabangsa Maritim dan
Aeroangkasa 2019 (LIMA’19) yang akan bermula pada 26 hingga 30 Mac 2019 di
Langkawi kepada semua Menteri Pertahanan yang hadir dalam mesyuarat tersebut.

ADMM dan ADMM-Plus merupakan satu platform bagi Menteri-menteri Pertahanan rantau
ASEAN dan negara dialog Plus untuk membincangkan isu-isu keselamatan dan
pertahanan serantau dan antarabangsa di samping membina kepercayaan dan keyakinan
antara negara-negara ahli. Malaysia mengucapkan tahniah kepada Singapura atas
kejayaan sebagai pengerusi ASEAN bagi tahun 2018 dan mengalu-alukan Thailand
selaku pengerusi ASEAN 2019.

-Tamat-

“PERTAHANAN NEGARA TANGGUNGJAWAB BERSAMA”

KUALA LUMPUR
20 Oktober 2018

DAKWAAN PEMBABITAN ANGGOTA TENTERA
DALAM PEMILIHAN PARTI POLITIK DI SELANGOR

Kementerian Pertahanan mengambil maklum berhubung Ilaporan media yang
mendakwa 30 individu dihalang daripada mengundi ketika proses pemilihan sebuah
parti politik kerana dipercayai memegang kad pengenalan tentera pada 21 Oktober
2018 (Ahad).

Hasil daripada penelitian yang dijalankan, maklumat laporan yang dinyatakan didapati
bercanggah dengan laporan polis yang dibuat oleh petugas parti politik tersebut.
Seramai tujuh (7) individu yang didakwa pemegang kad pengenalan tentera atau
‘pengundi hantu’ telah disiasat oleh pihak polis. Maklumat awal yang diperolehi, didapati

tujuh (7) individu tersebut bukanlah terdiri dari anggota tentera.

Bagaimanapun, Kementerian Pertahanan memandang serius dakwaan tersebut yang
melibatkan anggota tentera. Memandangkan laporan polis telah dibuat, pihak
Kementerian Pertahanan akan menunggu hasil siasatan oleh PDRM. Sekiranya
didapati benar terdapat anggota tentera terlibat dalam insiden yang dinyatakan,
tindakan disiplin sewajarnya akan diambil ke atas mereka berdasarkan perkara yang
termaktub di dalam Perintah Majlis Angkatan Tentera (PMAT) Bil 3/1972 serta arahan
semasa dari markas setiap perkhidmatan yang melarang penglibatan anggota ATM

dalam kegiatan politik dan pilihanraya.

-tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
22 Oktober 2018

LAWATAN KERJA YANG BERHORMAT MENTERI PERTAHANAN
KE REPUBLIK RAKYAT CHINA 23-26 OKTOBER 2018

China - YB Tuan Haji Mohamad bin Sabu, Menteri Pertahanan Malaysia berada di
Republik Rakyat China (RRC) mulai 23 hingga 26 Oktober 2018 bagi lawatan kerja
selama 4 hari.

Semasa lawatan tersebut, YB Menteri Pertahanan telah melakukan upacara Keel Laying
Littoral Mission Ship 1 (LMS 1) dan First Steel Cutting LMS 2 di limbungan pembuatan
kapal di Wuhan, China. Malaysia dengan kerjasama China terlibat dalam pembinaan
empat buah kapal LMS untuk kegunaan Tentera Laut Diraja Malaysia (TLDM) yang mana
dua buah kapal di bina di China dan dua buah di bina di Malaysia melibatkan perkongsian
serta perpindahan teknologi diantara kedua negara. Ini merupakan projek perolehan aset
pertahanan TLDM daripada negara China bagi merealisasikan Program Transformasi
Armada 15t05.

YB Menteri Pertahanan juga dijadual menghadiri 8th Beijing Xiangshan Forum di Beijing,
RRC. Penglibatan YB Menteri Pertahanan ke forum ini adalah bagi memenuhi jemputan
pihak RRC serta menghargai hubungan baik yang telah terjalin antara Kementerian
Pertahanan Malaysia dengan Kementerian Pertahanan Nasional, RRC. YB Menteri
Pertahanan diberi penghormatan menyampaikan ucapan bertajuk “Terrorism Threats and
Countermeasures” yang dijadualkan pada 25 Oktober 2018 di forum tersebut.

YB Menteri Pertahanan juga akan mengadakan pertemuan dengan TYT Xu Qiliang, Naib
Pengerusi Suruhanjaya Tentera Pusat, RRC dan Jeneral Wei Fenghe, Menteri
Pertahanan Nasional RRC. Pertemuan yang telah dijadualkan ini akan memberi peluang
kepada YB Menteri Pertahanan untuk berinteraksi dengan lebih terbuka dengan pemimpin
tinggi RRC sebagai salah satu usaha bagi mengukuhkan kerjasama pertahanan antara
Malaysia dan RRC.

Lawatan kerja ini dilihat sebagai salah satu platform penting serta komitmen kedua-dua
negara dalam mengukuhkan lagi jaringan kerjasama menerusi diplomasi pertahanan
dalam memastikan kedaulatan negara dan kestabilan di rantau ini sentiasa terpelihara.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
23 Oktober 2018

WORKING VISIT OF YB HAJI MOHAMAD BIN SABU, MINISTER OF DEFENCE
MALAYSIA TO THE PEOPLE’S REPUBLIC OF CHINA, 23-26 OCTOBER 2018

China — YB Tuan Haji Mohamad bin Sabu, the Defence Minister of Malaysia, will be in the
People’s Republic of China (PRC) from the 23" until the 26" of October 2018 for a four-
day work visit.

During the trip, the Defence Minister will attend the Keel Laying Ceremony for Littoral
Mission Ship 1 (LMS 1) and the First Steel Cutting ceremony for LMS 2 that will be held at
the Wuhan Shipyard, China. Malaysia’s cooperation with China involves the construction
of four LMS’s for the Royal Malaysian Navy (RMN), two of which are being built in China
and the remainder of which will be built in Malaysia; the program will also involve
technology transfers between the two countries. The entire is an effort by the RMN to
procure equipment from China in line with the 15-to-5 Naval Transformation Program.

The Defence Minister is also scheduled to attend the 8™ Beijing Xiangshan Forum. The
YB’s attendance to the forum is intended to be a gesture of good will to the People’s
Republic of China, as well as a sign of appreciation for the good relations between the
Ministry of Defence Malaysia and the Ministry of National Defence of the PRC. In
reciprocation, the forum hosts have granted the YB the honour of presenting the opening
speech during the second plenary session, titled “Terrorism Threats and
Countermeasures,” on the 25™ of October 2018.

The Defence Minister will also meet with HE Xu Qiliang, the Vice-Chairman of the Central
Military Commission of the PRC, and General Wei Fenghe, the Minister of National
Defence of the PRC. The meeting will give YB an opportunity to interact more openly with
the highest leaders of the PRC in an effort to strengthen cooperation between Malaysia
and the PRC.

This visit should be seen as an important platform as well as a commitment by both nations
to strengthen the channels for cooperation through defence diplomacy in order to preserve
national sovereignty and regional stability.

-end-

“PERTAHANAN NEGARA TANGGUNGJAWAB BERSAMA”

Strategic Communication Unit
Ministry of Defence
23rd October 2018

UCAPAN MENTERI PERTAHANAN DI FORUM XIANGSHAN KE-8
25th OCTOBER 2018

Beijing — Menteri Pertahanan YB Tuan Haji Mohamad bin Sabu telah menyampaikan
ucapan bertajuk “Global Terrorism: Threats & Countermeasures” ketika sesi plenari kedua
Xiangshan Forum Ke-8 anjuran Chinese Association for Military Science dan China
Institute of International Strategic Studies pada hari ini.

Pertama sekali, YB telah menyatakan bagaimana gejala keganasan merupakan satu
ancaman kepada keamanan sejagat dunia pada zaman sekarang. la menjadi satu aspek
yang sangat penting dalam perancangan keselamatan dan pertahanan semua negara.

Lanjutan daripada itu, YB telah mengulaskan trend terbaru dalam kegiatan keganasan
global, kepincangan dalam usaha pembasmian gejala keganasan, pengalaman dan usaha
pelbagai negara lain, dan keperluan masyarakat antarabangsa bersatu untuk melawan
gejala tersebut.

Seterusnya, YB turut menekankan ancaman keganasan ini turut bersifat ideologi dan
fizikal yang seterusnya membolehkannya melangkaui sempadan antarbangsa dan had-
had biasa. Kini, ancaman keganasan ini bertambah lebih ketara, berterusan, dan
berbahaya.

Masyarakat antarabangsa belum lagi mencapai kata sepakat dan strategi bersatu dalam

menangani gejala ini kerana terlalu berpaksikan isu-isu yang lain. YB telah menggesa
negara-negara lain untuk bekerjasama dalam menggiatkan tindakan balas sewajarnya.

-TAMAT-

“PERTAHANAN NEGARA TANGGUNGJAWAB BERSAMA”

KUALA LUMPUR
25 Oktober 2018

WATI BINTI YAHAYA
etua Perhufungan Awam
Unit Kemuriiasi Strategik
ENTERIAR FURTAHANAN MALAYSIA

LT K



Press

RELEASE

MINISTRY OF DEFENCE MALAYSIA

MOD.100/2/1/2 JLD 3 (% ) 07/10

THE MINISTER OF DEFENCE’S PLENARY ADDRESS AT THE 8TH XIANGSHAN
FORUM, 25th OCTOBER 2018

Beijing — The Minister of Defence YB Tuan Haji Mohamad bin Sabu delivered a plenary
address titled “ The Global Terrorism: Threats & Countermeasures” during the 2" Plenary
Session of the 8th Xiangshan Forum hosted by the Chinese Association for Military

Science and the China Institute of International Strategic Studies today.

He started by elaborating that international terrorism continues to be a thorn in global
peace today. It forms the background of many today’'s security and defence scenarios

" which resulted policy makers to consider the threats of terrorism in their policies.

He further discussed the challenges and way-forward for counterterrorism namely: the
trends in global terrorism, the impediments in combatting the threats of terrorism,
individual countries’ experiences and efforts; and common international stand against

terrorism.

He further added that the terror threat today is both ideological and physical which is able
to transcend traditional limitations. The scale and degree of threat have also evolved to

achieve more presence, continuity and damage.

The world community has yet to achieve a common stand and strategy against terror due
to other issues are being given priority. He concluded by urging nations to work within, with

and amongst each other to present a sound countermeasure against terror.

-End-

“PERTAHANAN NEGARA TANGGUNGJAWAB BERSAMA”

KUALA LUMPUR
25 Oktober 2018

ISU PAKAIAN TIMBALAN MENTERI PERTAHANAN
YB SENATOR LIEW CHIN TONG

Kementerian Pertahanan mengambil maklum isu yang tular di media sosial berhubung
pemakaian Timbalan Menteri Pertahanan, YB Senator Liew Chin Tong semasa
Pemeriksaan Kawalan Kuarter di Markas Pemerintahan Medan Timur Tentera Darat di

Kuching pada 26 Oktober lalu, yang didakwa menyerupai pakaian seragam Komunis.

Tuduhan bahawa Timbalan Menteri Pertahanan ‘dengan sengaja’ memakai pakaian
menyerupai tentera Komunis ketika membuat Pemeriksaan Kawalan Kuarter tersebut

adalah tidak benar.

Untuk makluman, pakaian yang dipakai oleh Timbalan Menteri Pertahanan pada waktu
tersebut adalah baju korporat rasmi (Bush Jacket) yang disediakan oleh Kementerian
Pertahanan kepada Menteri dan Timbalan Menteri Pertahanan untuk lawatan kerja

khususnya melibatkan lawatan ke markas formasi dan kem-kem.

lanya juga sebagai mematuhi arahan Menteri Pertahanan YB Tuan Hj Mohamad bin
Sabu bahawa pakaian seragam tentera tidak boleh dipakai oleh orang awam dan hanya
boleh dipakai oleh anggota tentera sahaja yang telah melalui fasa latihan ketenteraan.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
31 Oktober 2018

PELETAKAN LUNAS (KEEL LAYING) KAPAL LITTORAL COMBAT
KEEMPAT (LCS4) TENTERA LAUT DIRAJA MALAYSIA (TLDM)

LUMUT - Upacara peletakan lunas (keel laying) Kapal Littoral TLDM ke-empat (LCS4)
telah disempurnakan oleh Yang Berhormat Senator Liew Chin Tong; Timbalan Menteri
Pertahanan Malaysia bertempat di premis Boustead Naval Shipyard (BNS), di Hangar
Lokasi 77, Limbungan BNS, Lumut.

Upacara itu turut disaksikan oleh Panglima Tentera Laut, YBhg. Laksamana Tan Sri
Panglima Ahmad Kamarulzaman bin Hj Ahmad Badaruddin; Ketua Setiausaha
Kementerian Pertahanan YBhg. Dato’ Halimi bin Abd Manaf ; Pengarah Urusan Boustead
Heavy Industries Berhad, YBhg. Laksamana Madya Tan Sri Dato' Seri Ahmad Ramli
" Mohd Nor (Bersara). '

Peletakan lunas merupakan aktiviti permulaan penyambungan blok kapal secra modular
di atas keel line pembinaan. Tradisi ini adalah simbolik permulaan pembinaan badan
sesebuah kapal sekaligus memberi gambaran bahawa projek nasional yang sedang
dilaksanakan dan merupakan salah satu agenda di bawah Rancangan Pembangunan

Pertahanan Maritim.

LCS4 ini adalah daripada jenis kelas Gowind yang dilengkapi keupayaan persenjataan
yang memiliki kuasa tempur dan sistem pertahanan empat dimensi peperangan iaitu
udara, darat, air serta elektronik. Kapal ini juga dilengkapi ciri-ciri serang hendap yang
membuatkan ia sukar dikesan. la mampu menampung 118 anak kapal termasuk sebuah
ceraian helikopter dan pasukan khas.

Pembinaan LCS4 merupakan projek nasional yang direka bentuk dan dibina sepenuhnya
oleh warga tempatan dengan bantuan perundingcara daripada Naval Group (NG),
Perancis. Kerjasama di antara TLDM dan BNS melalui pembinaan enam (6) buah Littoral
Combat Ship (LCS) ini secara tidak langsung membuktikan kemampuan industri

pertahanan tempatan umumnya dan BNS khasnya dalam menyumbang kepada

keupayaan pertahanan maritim negara.

la juga secara tidak langsung membuktikan komitmen kerajaan dalam merealisasikan
program Transformasi 15 to 5 bagi memodenkan Armada TLDM. LCS pertama,
MAHARAJA LELA telah berjaya dilancarkan pada 24 Ogos 2017 dan dijangka akan
ditauliahkan ke dalam perkhidmatan TLDM pada pertengahan tahun 2019. Disusuli
dengan kapal-kapal lain secara berperingkat dan kesemua LCS dijangka akan beroperasi
sepenuhnya menjelang pertengahan tahun 2023.

la juga memberi keyakinan bahawa limbungan tempatan mampu membina kapal perang
bertaraf nasional dan secara tidak langsung membuktikan Malaysia berkebolehan dalam
menguasai teknologi pembinaan kapal perang dan seterusnya menjana kepada
peningkatan ekonomi negara. Penglibatan firma dan industri tempatan juga dilihat mampu
menyediakan peluang pekerjaan tambahan kepada rakyat Malaysia terutamanya belia
yang berkepakaran atau mahir dalam industri marin untuk turut serta dalam pembinaan
projek LCS ini.

Kehadiran LCS dalam inventori TLDM merupakan hasil perancangan strategik TLDM
dalam memastikan Armada mempunyai aset yang canggih dan lengkap berikutan
peranan dan tanggungjawab yang digalas oleh TLDM semakin mencabar dalam
memastikan keselamatan dan kedaulatan perairan Negara sentiasa terpelihara. LCS
kelak akan ditempatkan bagi melaksanakan rondaan dan pematauan di perairan Malaysia
terutamanya di Zon Ekonomi Eksklusif (ZEE). la juga diharap dapat menyokong tugas
penguatkuasaan undang-undang maritim dan membantu agensi penguatkuasaan yang
lain seperti Agensi Penguatluasaan Maritim Malaysia (APMM), Polis Marin dan Jabatan
Laut. Kapal ini juga bertindak sebagai platform bagi latihan lanjutan di laut untuk

peperangan maritim, navigasi dan kejuruteraan berdasarkan peluang yang sedia ada.

Untuk rekod, upacara ini merupakan salah satu aktiviti yang telah dirancang dalam rangka
lawatan Timbalan Menteri Pertahanan ke Pangkalan TLDM, Lumut di mana ini merupakan
lawatan pertama beliau sejak memegang portfolio ini. Semalam beliau telah dibawa
melawat keadaan Rumah Keluarga TLDM, 96 Hospital Angkatan Tentera, Kapal Kelas
Laksamana-di Tambatan Pangkalan Lumut dan seterusnya dibawa menaiki helikopter

Super Lynx menuju ke kapal KD JEBAT untuk menyertai Eksesais Pangkor War bersama
KD MAHAWANGSA. Beliau turut berpeluang merasai pengalaman menyertai eksesais
’ sebenar di kapal operasi dan bekesempatan beramah mesra bersama warga KD JEBAT
dan KD MAHAWANGSA yang sedang menjalankan operasi di laut demi memastikan
keselamatan perairan Malaysia sentiasa terpelihara dan dijaga setiap masa.

-Tamat-

“PERTAHANAN NEGARA TANGGUNGJAWAB BERSAMA”

KUALA LUMPUR
31 Oktober 2018

MAJLIS PERASMIAN PAVILION MALAYSIA SEMPENA PAMERAN INDO DEFENCE
2018 EXPO & FORUM DI JAKARTA, INDONESIA

JAKARTA — Menteri Pertahanan Malaysia, Yang Berhormat Tuan Haji Mohamad bin
Sabu hari ini berada di Republik Indonesia dalam rangka lawatan empat hari sempena
Pameran Pertahanan Indo Defence 2018 yang diadakan di Jakarta International Expo
Kemayoran. Pameran Indo Defence edisi ke-8 ini yang diadakan dua tahun sekali dengan
objektif bagi mempromosi industri pertahanan di peringkat antarabangsa.

Menteri Pertahanan turut serta bersama delegasi Malaysia di Upacara Perasmian Indo
Defence 2018 yang telah disempurnakan oleh Naib Presiden Republik Indonesia, Jusuf
Kalla.

Menteri Pertahanan Malaysia diiringi oleh delegasi Malaysia turut membuat lawatan ke
ruang-ruang pameran yang terdapat di Indo Defence 2018. Pameran tahun ini memilih
tema 'Bolstering Defence Industri Coorperation: Archieving a Global Maritime Fulcrum and
Secure World'.

Kementerian Pertahanan Malaysia dengan kerjasama Majlis Industri Pertahanan,
Penguatkuasaan dan Keselamatan Malaysia (MIDES) turut mengambil bahagian dalam
Pameran Indo Defence 2018 dengan penyertaan Pavilion Malaysia yang melibatkan
sembilan pemain industri pertahanan tempatan. la terdiri daripada syarikat EN Projects
(M) Sdn Bhd, DSA Exhibition & Conference Sdn. Bhd., Deftech, Sapura, Weststar,
Systematic Aviation, Aerospace Technology Systems Corporation dan Advanced Defence
Systems.

Penyertaan Pavilion Malaysia dalam Pameran Indo Defence kali ini merupakan Kkali
keempat sejak penyertaan kali pertama pada tahun 2012. Perasmian dan Resepsi
Pavilion Malaysia ini juga telah disempurnakan oleh Menteri Pertahanan Malaysia.

Pada majlis ini juga, Menteri Pertahanan turut menyaksikan majlis penyerahan kontrak
penyertaan oleh syarikat BAE Systems, Thales, Hindustan Aeronautics Limited (HAL),
Leonardo dan Ukrspecexport kepada Pengerusi EN Projects (M) Sdn Bhd, YBhg.
Laksamana Tan Sri Dato’ Setia Mohd Anwar bin Hj Mohd Nor (Bersara) sempena
Pameran Antarabangsa Maritim dan Aeroangkasa Langkawi 2019 (LIMA ‘19) yang akan
berlangsung mulai 26 hingga 30 Mac 2019.

Manakala Pengerusi DSA Exhibition & Conference Sdn. Bhd., YBhg. Tan Sri Asmat
Kamaludin menerima penyerahan persetujuan penyertaan DSA 2020 dari syarikat dalam
dan luar negara. Syarikat yang terlibat adalah AVP Engineering (M) Sdn. Bhd., Advanced
Defence Systems Sdn. Bhd., MBDA, Milkor, Republic Czech Pavilion, Sapura Secured
Technologies dan Weststar Defence sempena Pameran Perkhidmatan Pertahanan Asia
2020 (DSA 2020/NATSEC Asia 2020) yang bakal diadakan di Kuala Lumpur pada April
2020.



Pavilion Malaysia merupakan usaha kerajaan membangunkan syarikat industri
pertahanan tempatan yang berpotensi menyumbang kepada pengukuhan aspek
pertahanan serta keselamatan negara. Penyertaan syarikat tempatan dalam pameran
pertahanan ini juga bertujuan memberi keyakinan kepada para pemain industri
antarabangsa terhadap keupayaan serta kemampuan syarikat tempatan Malaysia.
Lawatan Menteri Pertahanan ini juga merupakan antara usaha merancakkan aktiviti-
aktiviti publisiti dan promosi dua pameran pertahanan utama di Malaysia iaitu LIMA 19
yang dianjurkan oleh EN Projects (M) Sdn. Bhd. serta DSA 2020/NATSEC Asia 2020
yang dianjurkan oleh DSA Exhibition & Conference Sdn. Bhd.

Selain menghadiri Pameran tersebut, Menteri Pertahanan juga akan terlibat dalam
program Greet & Meet Networkingersama MATRADE dan Indonesian Business Persons
dan akan menerima kunjungan hormat dari delegasi syarikat-syarikat pertahanan luar
negara serta bakal menyaksikan demonstrasi ‘Penculikan VIP’ oleh Komando Cadangan
Strategis Angkatan Darat Indonesia (Army Strategies Reserve Command).

Pada hari terakhir rangka lawatan, YB Tuan Haji Mohamad bin Sabu dijangka
mengadakan Kunjungan Hormat ke atas rakan sejawat beliau, Ryamizad Ryacudu,
Menteri Pertahanan Republik Indonesia di pejabat sementara Pameran Indo Defence
2018.

Turut hadir dalam lawatan ini adalah Ketua Setiausaha Kementerian Pertahanan, YBhg.
Dato’ Halimi bin Abd Manaf; Panglima Tentera Darat, YBhg. Jeneral. Dato’ Seri Panglima
Hj Ahmad Hasbullah bin Hj Mohd Nawawi; Panglima Tentera Laut, YBhg. Laksmana Tan
Sri Ahmad Kamarulzaman bin Ahmad Badarudin dan Panglima Operasi Udara, YBhg.
Leftenan Jeneral Dato’ Sri Hj Abdul Mutalib bin Datuk Hj Ab Wahab TUDM.

-Tamat-

PERTAHANAN NEGARA TANGGUNGJAWAB BERSAMA”

KUALA LUMPUR
7 November 2018

PROMOSI LIMA “19 DI ZHUHAI AIR SHOW, GUANGDONG CHINA

GUANGDONG, CHINA - Panglima Tentera Udara, Jeneral Tan Sri Dato’ Sri Hj Affendi bin
Buang TUDM telah menghadiri Zhuhai Airshow yang sedang berlangsung di Guangdong,
China bermula 6 hingga 11 November 2018. YBhg. Panglima Tentera Udara telah
mengambil kesempatan yang ada untuk melawat ruang-ruang pameran yang
mempamerkan peralatan, sistem pertahanan, drone dan teknologi pesawat-pesawat
udara terkini yang dikeluarkan syarikat industri Republik Rakyat China.

Peluang keemasan turut diambil oleh Panglima Tentera Udara untuk menjemput syarikat
pempamer-pempamer di Zhuhai Airshow seperti CETC, AECC, BAIC group, COMAC,
CAAC, Dong Feng Group dan juga Tianhe Defense untuk turut menyertai dan
mempamerkan produk - produk mereka sempena Pameran Antarabangsa Maritim dan
Aeroangkasa Langkawi 2019 (LIMA ‘19). Beliau juga diberi taklimat mengenai pesawat-
pesawat yang dihasilkan oleh Aviation Industries China.

Lawatan ini adalah sebahagian daripada rangka promosi Pameran Antarabangsa Maritim
dan Aeroangkasa Langkawi 2019 (LIMA ‘19) di luar negara. Delegasi dari LIMA ‘19 juga
turut mengambil bahagian di Pameran Indo Defence 2018 Edisi ke-8 yang sedang
berlangsung di Jakarta mulai 7 — 10 November 2018.

Hadir bersama ialah Ketua Pegawai Eksekutif EN Projects untuk LIMA ‘19, Leftenan
Jeneral Dato’ Sri Sabri Adam TUDM (Bersara) dan Asisten Ketua Staf Kejuruteraan
TUDM, Mejar Jeneral Dato’ (IR) Razali Abd. Ghani TUDM.

LIMA ‘19 akan berlangsung mulai 26 hingga 30 Mac 2019 di Mahsuri International
Exhibition Centre (MIEC) bagi tapak pameran utama, pertunjukan udara dan pameran

statik udara dan Resort World Langkawi sebagai tapak pameran kapal perang,
demonstrasi maritim dan pameran statik maritim.

-Tamat-

PERTAHANAN NEGARA TANGGUNGJAWAB BERSAMA”

KUALA LUMPUR
7 November 2018

Pix 1 - Panglima Tentera Udara, Jeneral Tan Sri Dato’ S| Hj ffendi bin uang TUDM bersalm;n dengan
En. Zhu Chongjin, Pengerusi CETIC diperhatikan oleh Leftenan Jeneral Dato’ Sri Sabri Adam TUDM
(Bersara), Ketua Pegawai Eksekutif EN Projects (M) Sdn Bhd (gambar kiri) iaitu penganjur LIMA ‘19.

Pix 2 - Panglima Tentera Udara, Jeneral Tan Sri Dato’ Sri Hj Affendi bin Buang TUDM melawat pameran di

Zhuhai Airshow 2018.

MAJLIS SAMBUTAN HARI INOVASI KEMENTERIAN PERTAHANAN 2018

KUALA LUMPUR, 13 November 2018 — Majlis Sambutan Hari Inovasi peringkat
Kementerian Pertahanan Tahun 2018 telah disempurnakan oleh Timbalan Menteri
Pertahanan, YB Senator Liew Chin Tong yang bertempat di Auditorium, Wisma
Pertahanan.

Sambutan Hari Inovasi Peringkat Kementerian Pertahanan Tahun 2018 merupakan
program tahunan yang bertujuan untuk memberi pengiktirafan kepada warga kerja
yang memperkasakan budaya inovasi dan kreatif. Ini sekaligus dapat menjana idea
dari penciptaan produk yang boleh menyumbang dalam perkhidmatan serta
pembangunan ekonomi negara melalui Pertandingan Kumpulan Inovatif dan Kreatif
(KIK) — Horizon Baharu.

Bagi menyahut seruan Kerajaan ke arah memartabatkan pembudayaan dan
pemerkasaan Inovasi dalam Sektor Awam, sebanyak 58 kumpulan yang terdiri
daripada warga Kementerian Pertahanan dan Angkatan Tentera Malaysia (ATM)
telah mengambil bahagian dalam pertandingan Kumpulan Inovatif dan Kreatif (KIK)
Peringkat Kementerian Pertahanan yang telah diadakan pada 19 hingga 20
September 2018.

Selain itu, pertandingan ini juga dapat memupuk budaya kreatif dan inovatif secara
berterusan bagi melahirkan pekerja yang lebih dedikasi, berdisplin dan
bertanggungjawab serta memperbaiki sistem dan cara bekerja.

Turut hadir Ketua Setiausaha Kementerian Pertahanan, YBhg. Dato' Halimi Bin Abd
Manaf, Panglima Angkatan Tentera, YBhg. Jeneral Tan Sri Dato' Seri Panglima Haji
Zulkifli Bin Haji Zainal Abidin, Panglima-panglima Perkhidmatan dan Pegawai-
pegawai Kanan Kementerian dan ATM serta warga Kementerian Pertahanan.

Untuk keterangan lanjut, sila hubungi LtM Addy Azizul Jeffry bin Kaili TUDM,
Pegawai Staf 3 Media, Unit Komunikasi Strategik (UKS) di talian 011-60762610.

-Tamat-

“PERTAHANAN NEGARA TANGGUNGJAWAB BERSAMA”

KUALA LUMPUR
13 November 2018

etua Pefthubungan Awam
Unit Komur/kasi Strategik
KEMENTERIAN PERTAHANAN MALAYSIA

LAWATAN KERJA MENTERI PERTAHANAN MALAYSIA
YB HAJI MOHAMAD BIN SABU KE REPUBLIK INDONESIA SEMPENA
MESYUARAT KE-41 JAWATANKUASA AM SEMPADAN MALAYSIA - INDONESIA
(GENERAL BORDER COMMITTEE MALAYSIA - INDONESIA (GBC MALINDO))
14-15 NOVEMBER 2018 BALI, INDONESIA

Kuala Lumpur - Menteri Pertahanan Malaysia, YB Tuan Haji Mohamad bin Sabu akan
mengadakan Lawatan Kerja ke Republik Indonesia pada 14 - 15 November 2018
sempena Mesyuarat ke-41 Jawatankuasa Am Sempadan Malaysia - Indonesia.
Mesyuarat ini akan dipengerusikan buat julung-julung kalinya oleh YB Tuan Haji
Mohamad bin Sabu bersama Menteri Pertahanan Republik Indonesia, TYT Jeneral (B)
Ryamizard Ryacudu.

Jawatankuasa Am Sempadan Malaysia - Indonesia merupakan mesyuarat dua hala yang
diadakan setiap tahun secara bergilir-gilir antara Malaysia dan Indonesia. Jawatankuasa
ini bertanggungjawab dalam memantau serta mentadbir kerjasama persempadanan bagi
Malaysia dan Indonesia di samping memastikan kestabilan di kawasan sempadan
Malaysia dan Indonesia sentiasa terkawal. YB Tuan Haji Mohamad bin Sabu akan diiringi
oleh Panglima Angkatan Tentera, YBhg Jeneral Tan Sri Dato’ Seri Panglima Hj Zulkifli bin
Hj Zainal Abidin; Ketua Setiausaha Kementerian Pertahanan, YBhg Dato' Halimi bin Abd
Manaf; Ketua Pengarah Majlis Keselamatan Negara, YM Tuan Haji Engku Hamzah bin
Tuan Mat dan pegawai-pegawai kanan dari pelbagai agensi yang berkepentingan.

Dalam mesyuarat tersebut, kedua-dua Menteri Pertahanan akan mendengar laporan
berhubung kegiatan yang telah dilaksanakan dan kemajuan bersama yang telah dicapai
sejak Mesyuarat ke-40 yang telah diadakan di Kuala Lumpur pada 28 September 2017.

Di samping itu, kedua-dua Menteri Pertahanan dijangka akan membincangkan secara
khusus usaha-usaha ke arah meningkatkan tahap keselamatan di kawasan sempadan
yang akan menjurus kepada peningkatan tahap sosio-ekonomi dan memperbaiki taraf
hidup demi kesejahteraan rakyat di sempadan kedua-dua negara.

Selain daripada mempengerusikan Mesyuarat ke-41 Jawatankuasa Am Sempadan
Malaysia - Indonesia, YB Tuan Haji Mohamad bin Sabu akan turut mengadakan
pertemuan tertutup dengan rakan sejawat beliau dari Republik Indonesia.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
14 November 2018

GBC MALINDO TINGKAT KERJASAMA KESELAMATAN DAN SOSIO EKONOMI

Bali, Indonesia - Menteri Pertahanan, YB Tuan Haji Mohamad bin Sabu hari ini telah
mempengerusikan Mesyuarat ke-41 Jawatankuasa Sempadan Am Malaysia-Indonesia
(General Border Committee Malaysia-Indonesia - GBC MALINDO) bersama rakan
sejawatnya, Menteri Pertahanan Republik Indonesia, TYT Jeneral (B) Ryamizard
Ryacudu.

Kedua-dua Menteri Pertahanan turut memberi komitmen untuk terus meningkatkan
kerjasama keselamatan dan sosio ekonomi di sepanjang kawasan sempadan kedua-dua
negara. Antara isu penting yang dibincangkan ialah peningkatan operasi bersama dan
pertukaran maklumat untuk memberi keyakinan kepada penduduk di kawasan sempadan.

Turut dibincangkan adalah usaha-usaha untuk meningkatkan kerjasama dan memperkasa
hubungan dua hala untuk mengelakkan kawasan sempadan bersama dieksploitasi, dan
menangani apa-apa masalah keselamatan bersama.

Mesyuarat tersebut turut berpuas hati terhadap kemajuan semua aktiviti yang dijalankan
oleh Jawatankuasa Tertinggi (High Level Committee), Jawatankuasa Kawalan Operasi
Bersama (Coordinated Operations Control Committee), Jawatankuasa Latihan Bersama
(Joint Training Committee), Jawatankuasa Sosioekonomi, dan Jawatankuasa Kerjasama
Polis (Joint Police Cooperation Committee).

Di akhir mesyuarat tersebut kedua-dua Menteri Pertahanan telah menandatangani
Risalah Sidang ke-41 GBC MALINDO.

Lawatan kerja oleh YB Tuan Haji Mohamad bin Sabu sempena mesyuarat ke-41 GBC
MALINDO merupakan satu landasan yang baik untuk meningkatkan hubungan sedia ada
Malaysia dan Indonesia di samping secara tidak langsung menjadi faktor utama demi
menjamin kestabilan, keamanan dan kemakmuran serantau.

Mesyuarat GBC MALINDO diadakan setahun sekali bersilih ganti antara Malaysia dan
Indonesia.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
15 November 2018

LAWATAN RASMI MENTERI PERTAHANAN MALAYSIA
YB TUAN HAJI MOHAMAD BIN SABU KE BANGKOK, THAILAND
20-21 NOVEMBER 2018

Kuala Lumpur - Menteri Pertahanan Malaysia, YB Tuan Haji Mohamad bin Sabu akan
mengadakan Lawatan Rasmi ke Thailand pada 20-21 November 2018. Lawatan ini adalah
merupakan sebahagian daripada siri lawatan pengenalan beliau ke negara-negara jiran
sejak menyandang jawatan sebagai Menteri Pertahanan Malaysia pada 21 Mei 2018.
Kehadiran YB Tuan Haji Mohamad bin Sabu akan turut diiringi oleh pegawai-pegawai dari
Kementerian Pertahanan.

Semasa lawatan tersebut, YB Menteri Pertahanan akan mengadakan pertemuan dengan
rakan sejawat beliau, Jeneral Prawit Wongsuwon yang juga merupakan Timbalan
Perdana Menteri Thailand serta mengadakan kunjungan hormat ke atas Perdana Menteri
Thailand, TYT Jeneral Prayut Chan-o-cha.

YB Menteri Pertahanan juga dijadualkan untuk mengadakan lawatan ke syarikat industri
pertahanan Thailand di samping mengadakan perjumpaan dengan rakyat Malaysia di
Thailand.

Lawatan ini akan membuka peluang kepada YB Menteri Pertahanan dan rakan sejawat
beliau untuk memperkukuhkan jaringan kerjasama pertahanan antara kedua-dua negara
di peringkat dua hala dan pelbagai hala. Di samping itu, kedua-dua Menteri Pertahanan
juga akan turut bertukar pandangan mengenai isu-isu serantau dan global yang
mempunyai kepentingan bersama.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
20 November 2018

TIMBALAN MENTERI PERTAHANAN LAWAT KELUARGA
KANAK-KANAK MAUT TERJATUH DARI BANGUNAN
RUMAH KELUARGA ANGKATAN TENTERA

Timbalan Menteri Pertahanan, YB Liew Chin Tong hari ini telah menziarahi keluarga
Koperal Abd Malik bin Idris yang merupakan bapa kepada adik Muhammad Harith Hazim,
6 tahun, yang maut akibat terjatuh dari tingkat tiga kediaman kuarters di Kem Wardieburn,
Setapak, 19 November lalu.

Pada kunjungan di kediaman keluarga bertempat di Kampung Nakhoda Batu Caves,
Selangor, YB Timbalan Menteri Pertahanan turut menyampaikan sumbangan peribadi
beliau kepada keluarga mangsa selain mengucapkan takziah di atas ujian yang menimpa
dan mengharapkan mereka tabah menghadapi ujian ini. Beliau juga turut memberi
komitmen bahawa Kementerian Pertahanan dan Angkatan Tentera Malaysia bersedia
memberi bantuan dan sokongan yang diperlukan oleh keluarga mangsa.

Turut serta pada kunjungan itu, Setiausaha Politik Menteri Pertahanan, En. Mohd Azhar
bin Che Mat Dali yang turut menyampaikan sumbangan bagi pihak Menteri Pertahanan,
YB Tuan Haji Mohamad bin Sabu.

Selepas kunjungan itu, mereka turut dibawa melawat tempat kejadian untuk melihat
sendiri keadaan bangunan dan kemudahan keselamatan di rumah keluarga Angkatan
Tentera (RKAT) yang terletak di Kem Wardieburn. Mereka turut diberi taklimat oleh
Panglima 4 Divisyen, Mej Jen Dato’ Pahlawan Redzuan bin Hj Baharuddin berhubung
kejadian malang tersebut.

Sementara itu, YB Timbalan Menteri Pertahanan telah mengarahkan pihak ATM
menjalankan siasatan dalaman bagi meneliti punca sebenar kemalangan serta langkah
sewajarnya yang perlu diambil bagi mengelakkan tragedi sebegini daripada berulang.
Kementerian Pertahanan dan ATM sentiasa komited untuk menjaga keselamatan,
kebajikan dan kesejahteraan setiap anggota ATM.

Turut hadir dalam lawatan tersebut Timbalan Pengarah Jabatanarah Infantri, Kolonel
Azmurin bin Mat Khalib serta pegawai-pegawai dari Kementerian Pertahanan dan ATM.

-Tamat-

“PERTAHANAN NEGARA TANGGUNGJAWAB BERSAMA”

KUALA LUMPUR, 21 November 2018

OFFICIAL VISIT OF MINISTER OF DEFENCE MALAYSIA,
YB TUAN HAJI MOHAMAD BIN SABU TO THE KINGDOM OF THAILAND

Bangkok, Thailand - The Minister of Defence, YB Tuan Haji Mohamad bin Sabu,
undertook a working visit to the Kingdom of Thailand from 20 to 21 November 2018. During his
visit, the Defence Minister held discussion with his counterpart, General Prawit Wongsuwon,
the Deputy Prime Minister and Minister of Defence of the Kingdom of Thailand. Both Defence
Ministers reaffirmed their commitments to further enhance the defence cooperation between
Malaysia and Thailand, particularly in strengthening the security along their shared border. Both
sides underscored their shared challenges that will require continued cooperation, including
joint efforts against terrorism.

Following the meeting with his counterpart, YB Tuan Haji Mohamad called on the Prime
Minister of the Kingdom of Thailand, General Prayut Chan-o-cha. Prime Minister Prayut and YB
Tuan Haji Mohamad had a very productive discussion, where they touched on a broad
spectrum of issues of strategic importance to both countries. Consequently, YB Tuan Haiji
Mohamad also extended Malaysia’s fullest support to Thailand on its Chairmanship of ASEAN
next year.

As part of his official visit to the Kingdom of Thailand, YB Tuan Haji Mohamad also
visited Thailand’s Counter Terrorist Operations Centre of the Royal Thai Armed Forces
Headquarters. He also had the opportunity to visit Chaiseri Metal & Rubber Co. Ltd., one of the
major military product suppliers for the Royal Thai Armed Forces.

Malaysia and Thailand share a strong bilateral relationship and the visit by YB Tuan Haji
Mohamad has provided the opportunity for both countries to further deepen their strategic
partnership.

‘PERTAHANAN NEGARA TANGGUNGJAWAB BERSAMA’

Kementerian Pertahanan Malaysia
21 November 2018

LAWATAN ULUNG MENTERI PERTAHANAN KE
PANGKALAN TLDM LUMUT

LUMUT - Menteri Pertahanan YB Tuan Hj Mohamad bin Sabu telah melaksanakan
lawatan ulung beliau ke Pangkalan Tentera Laut Diraja Malaysia (TLDM) sejak beliau
memegang portfolio Menteri Pertahanan Malaysia sejak 21 Mei 2018 yang lalu.

Ketibaan Menteri Pertahanan di Markas Udara TLDM telah disambut oleh Panglima
Tentera Laut, YBhg Laksamana Tan Sri Ahmad Kamarulzaman bin Hj Ahmad
Badaruddin, Timbalan Panglima Tentera Laut, YBhg Laksamana Madya Datuk Reza bin
Mohd Sany dan Panglima Armada Barat, YBhg Laksamana Madya Dato’ Rosli bin Ramli
serta Komander Pangkalan Lumut, Laksamana Pertama Roslan bin Mohd Yunus.
Beliau seterusnya menerima Kawalan Suku oleh pasukan istiadat TLDM.

Lawatan ulung beliau diteruskan dengan sesi lawatan tapak bersama delegasi yang
hadir dengan menaiki sebuah bas untuk melihat sendiri fasiliti dan prasarana yang
terdapat di Pangkalan TLDM Lumut.

Dalam sesi lawatan singkat ini, Hospital Angkatan Tentera Lumut (96 HAT) menjadi
destinasi pertama. Beliau di bawa melawat ke klinik pakar di mana tempat tersebut
selalu menjadi tumpuan pesakit di sekitar Lumut yang datang untuk mendapatkan
rawatan. Hospital ini turut menjadi lokasi bagi anggota Veteran TLDM mendapatkan
rawatan dan bantuan ubat-ubatan.

Seterusnya beliau bersama rombongan turut di bawa ke Dewan SMK Pangkalan TLDM
untuk melihat keadaan dewan bagi kegunaan pelajar di sekolah berkenaan yang rata-
rata pelajarnya adalah merupakan anak kepada warga tentera. Beliau kemudianya di
bawa melawat ke blok keluarga di Blok A20 dan A21. Blok ini merupakan blok
penginapan yang telah ditambahbaik dan disesuaikan mengikut keadaan semasa.

Masjid An Nur merupakan satu-satunya masjid dalam Pangkalan TLDM dan ianya
sedang dinaiktaraf dan masih dalam proses pengubahsuaian. Justeru, Dewan solat
sementara yang terletak di A38 telah diwujudkan bagi menampung keperluan tersebut.

Setelah selesai lawatan, Menteri Pertahanan di bawa ke Kompleks PERNAMA Mutiara
Armada untuk melihat sendiri kemudahan yang terdapat di PERNAMA. Untuk rekod,
Kompleks ini merupakan salah satu cawangan PERNAMA terbesar dalam Pangkalan
dan telah dinaiktaraf. Di kesempatan itu juga, beliau sempat meluangkan masa dan
beramah mesra dengan seluruh warga TLDM yang hadir.

-TAMAT-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
24 November 2018



Siaran

AKHBAR

'KEMENTERIAN PERTAHANAN MALAYSIA

Y

MOD.100/2/1/2 JLD 3 ( |g) 10/11

MAJLIS PENGANUGERAHAN PINGAT JASA MALAYSIA (PJM) KEPADA
VETERAN ATM PERINGKAT NEGERI JOHOR

Johor — Menteri Pertahanan Malaysia, YB Tuan Haji Mohamad bin Sabu, telah
menyempurnakan Penganugerahan Pingat Jasa Malaysia (PJM) kepada Veteran
Angkatan Tentera Malaysia Peringkat Negeri Johor bertempat di Dewan SBJ, Batu 3,
Bakri Muar, Johor Bahru pada hari ini.

Menteri Pertahanan telah menyempurnakan Upacara Penganugerahan Pingat Jasa
Malaysia kepada 184 veteran termasuk 20 darinya diwakili oleh balu. Disamping itu,
Menteri Pertahanan juga meluangkan masa untuk mendekati dan mendengar
pemasalahan veteran menerusi sesi dialog yang diadakan bertujuan mengangkat
permasalahan yang dihadapi oleh veteran bagi memastikan kebajikan dan kesejahteraan
veteran sentiasa terbela.

YB Menteri Pertahanan turut menyampaikan Anugerah Ikon kepada 10 usahawan veteran
di mana antaranya mendapat bantuan pinjaman Skim Pembiayaan Mikro Usahawan
Veteran Angkatan Tentera Malaysia (SPMUV) yang berperanan membantu usahawan
veteran mendapatkan pinjaman sehingga RM50,000 dan berkonsepkan pembiayaan
tanpa faedah bagi memula dan mengembangkan perniagaan dengan kadar 2.5% kos
pengurusan setiap peminjam ditanggung oleh Perbadanan Hal Ehwal Bekas Angkatan
Tentera (PERHEBAT).

Turut hadir ialah Panglima Tentera Darat; Jeneral Dato’ Seri Panglima Haji Ahmad
Hasbullah bin Haji Mohd Nawawi, Timbalan Panglima Tentera Udara; Leftenan Jeneral
Dato’ Sri Ackbal bin Haji Abdul Samad TUDM, Ketua Pengarah Jabatan Hal Ehwal
Veteran ATM; YBhg Mejar Jeneral Dato’ Dzulkarnain bin Ahmad, Menteri Tenaga,
Teknologi, Sains Perubahan lklim dan Alam Sekitar; YB Yeo Bee Yin, Menteri Pertanian
dan Industri Asas Tani; YB Datuk Haji Salahuddin bin Ayub, Timbalan Yang Dipertua
Persatuan Veteran ATM Negeri Johor; Mejar Haji Othman bin Haji Ma'an (Bersara),
Pegawai-pegawai Kanan Tentera dan Awam Kementerian Pertahanan serta Ketua-ketua
Jabatan Negeri Johor.

-Tamat-

“"PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
25 November 2018

GARIS PANDUAN PINJAMAN (SECONDMENT) ANGGOTA ATM DAN KELULUSAN
MEWUJUDKAN LALUAN DIPLOMA TUGAS KHUSUS DALAM
TRED KEJURUTERAAN TLDM

Kementerian Pertahanan mengeluarkan kenyataan berikut:

Majlis Angkatan Tentera (MAT) Ke-569 yang telah bersidang pada 29 Oktober 2018 telah
bersetuju untuk meminda Garis Panduan Peminjaman (Secondment) Anggota ATM bagi
menetapkan kaedah pelantikan secara pertukaran tetap bagi anggota ATM yang
mendapat tawaran daripada agensi peminjaman dan Pelaksanaan Pengambilan Skim
Diploma Tugas Khusus bagi Anggota Lain-lain Pangkat (LLP), Cawangan Kejuruteraan
TLDM.

1. Garis Panduan Peminjaman (Secondment) Anggota ATM bagi menetapkan
kaedah pelantikan secara pertukaran tetap bagi anggota ATM yang mendapat
tawaran daripada agensi peminjaman

Dasar sedia ada berkenaan Garis Panduan Peminjaman (Secondment) Anggota
ATM telah dikeluarkan melalui PMAT Bil 6 Tahun 2009 berdasarkan kepada
Pekeliling Perkhidmatan Bilangan 12 Tahun 2008 (PP Bil 12/2008) - Dasar dan
Prosedur Pelantikan Secara Peminjaman, Pertukaran Sementara dan Pertukaran
Tetap.

ATM tidak mengguna pakai dasar berkenaan Pertukaran Tetap kerana tertakluk
kepada Surat Pekeliling Perkhidmatan Bil 1 Tahun 1998 di mana pesara tentera
apabila dilantik semula ke Perkhidmatan Awam, pelantikan hanya boleh dibuat
secara sementara ataupun kontrak oleh Suruhanjaya Perkhidmatan yang berkenaan.

Walau bagaimanapun, hasil daripada perbincangan bersama pihak Jabatan
Perkhidmatan Awam (JPA), suatu kaedah telah diputuskan dan dipersetujui oleh
semua pihak terlibat bagi membolehkan anggota ATM untuk dilantik secara
pertukaran tetap. Kaedah yang telah ditetapkan adalah seperti berikut:

a. Pegawai yang menerima tawaran pertukaran tetap oleh agensi peminjaman
hendaklah memohon kepada Ketua Perkhidmatan untuk dibersarakan mengikut
peraturan sedia ada dalam tempoh 90 hari sebelum tarikh pelantikan oleh agensi
peminjaman.

b. Tempoh pinjaman pegawai ke agensi peminjaman akan dipendekkan dan
ditamatkan oleh ATM bagi membolehkan pegawai dibersarakan untuk tujuan dilantik
secara pertukaran tetap oleh agensi peminjaman.



C. Pegawai akan menerima faedah persaraan di dalam perkhidmatan ATM
berdasarkan peraturan sedia ada. Pegawai diberi opsyen untuk memilih faedah
persaraan Pencen dan Ganjaran Perkhidmatan (jika layak) atau Ganjaran Tamat
Perkhidmatan mengikut kelayakan berdasarkan peraturan semasa ATM

d. Pegawai dikehendaki memohon pengecualian untuk menghabiskan Culti
Rehat Terkumpul dan latihan peralihan bagi menggelakkan terputusnya tempoh
pinjaman pegawai di agensi peminjaman.

e. Pegawai layak menerima faedah persaraan di agensi baru (Pencen/KWSP)
mengikut kelayakan. Percantuman perkhidmatan hanya layak kepada pegawai yang
memilih Ganjaran Tamat Perkhidmatan semasa menamatkan perkhidmatan di dalam
ATM.

2. Mewujudkan laluan Diploma Tugas Khusus dalam Tred Kejuruteraan TLDM

Majlis Angkatan Tentera (MAT) juga telah meluluskan pelaksanaan pengambilan
Skim Diploma Tugas Khusus bagi Anggota Lain-lain Pangkat (LLP), Cawangan
Kejuruteraan TLDM. Walau bagaimanapun skim kemasukan SPM seperti sedia ada
akan diteruskan.

Kumpulan pertama Skim Diploma Tugas Khusus ini akan mula dilaksanakan pada
awal tahun 2019. Diploma yang dicadangkan adalah Diploma Kejuruteraan yang
diiktiraf oleh Engineering Technology Accreditation Council (ETAC) dan Malaysian
Qualifications Register (MQR).

Tred-tred yang terlibat di dalam Cawangan Kejuruteraan TLDM adalah Teknisyen
Marin Kuasa Gerak (TMK), Teknisyen Marin Srimala (TMS), Teknisyen Elektrik
Radio dan Radar (TLR) dan Teknisyen Elektrik Senjata dan Kuasa Gerak (TLS).

Untuk rekod, Tentera Darat Malaysia (TDM) dan Tentera Udara Diraja Malaysia
(TUDM) telah melaksanakan pengambilan Diploma Tugas Khusus sejak 2013,
selaras dengan kelulusan pindaan Syarat-Syarat Perkhidmatan ATM 2013.

Sementara itu, TLDM telah pun melaksanakan Skim Diploma Teknologi Marin (DTM)

mulai tahun 1997 untuk menggantikan Skim Teknisyen Biasa (TB) bagi anggota
Lain-lain Pangkat (LLP) .

-TAMAT-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
29 November 2018



Siaran

AKHBAR

KEMENTERIAN PERTAHANAN MALAYSIA

MOD.100/2/1/2 JLD 3 ( (q) 01/12

PENAMATAN TAULIAH (KEHORMAT) DALAM ANGKATAN SUKARELA
PERSEKUTUAN TAN SRI DR. MOHD IRWAN SERIGAR BIN ABDULLAH

Merujuk kepada soalan tambahan daripada Senator Alan Ling Sie Kiong di Dewan Negara
dan laporan media hari ini, Kementerian Pertahanan ingin memaklumkan bahawa Tauliah
Mejar Jeneral (Kehormat) kepada mantan Ketua Setiausaha Perbendaharaan
Kementerian Kewangan Malaysia, Tan Sri Dr. Mohd Irwan Serigar bin Abdullah telah
ditamatkan berkuatkuasa pada 31 Mei 2018.

Penamatan tauliah berkenaan telah dibuat melalui Mesyuarat Majlis Angkatan Tentera
(MAT) Ke- 564 yang telah bersidang pada tarikh tersebut berdasarkan Perkara 16.a,
Penamatan Tauliah, Perintah Majlis Angkatan Tentera (PMAT) Bil 1 tahun 1996, seperti
berikut:

“Penyandang tauliah kehormat boleh dengan secara sukarela memohon

supaya tauliahnya dibatalkan di atas sebab-sebab peribadi. Tauliah kehormat
boleh juga ditamatkan apabila pegawai-pegawai berkenaan tidak lagi menjawat
jawatan yang membawa tauliah kehormat tersebut.”

Untuk rekod, tauliah Mejar Jeneral (Kehormat) kepada Tan Sri Dr. Mohd Irwan Serigar bin
Abdullah telah diberikan atas jawatan beliau yang dilantik sebagai Ketua Setiausaha
Perbendaharaan Kementerian Kewangan Malaysia pada 30 Oktober 2015. Oleh itu,
tauliah tersebut tamat selepas beliau tidak lagi menjawat jawatan Ketua Setiausaha
Perbendaharaan Kementerian Kewangan Malaysia.

-Tamat-

“PERTAHANAN NEGARA TANGGUNGJAWAB BERSAMA”

KUALA LUMPUR
5 Disember 2018

KENYATAAN MEDIA
TIMBALAN MENTERI PERTAHANAN MALAYSIA

SIASATAN TERHADAP OPERASI YAMAN 2
(OP YAMAN 2)

Seperti jawapan saya dalam Penggulungan Belanjawan bagi Peringkat
Jawatankuasa Kementerian Pertahanan di Dewan Rakyat petang tadi, satu
siasatan akan dijalankan untuk mengenal pasti sama ada atur gerak trup dan
aset ATM ke Arab Saudi dalam Operasi Yaman 2 (Op Yaman 2) mematuhi

prosedur kerajaan.

Pengumuman ini dibuat bagi pihak Menteri Pertahanan merangkap Ahli
Parlimen Kota Raja, YB Tuan Haji Mohamad bin Sabu dan juga Kementerian

Pertahanan.

Menteri Pertahanan dan Kementerian telah memutuskan bahawa siasatan ini
akan dijalankan oleh Jawatankuasa Pilihan Khas Parlimen untuk Pertahanan

dan Hal Ehwal Dalam Negeri.

- Tamat -

YB Senator Liew Chin Tong
Timbalan Menteri Pertahanan Malaysia

6 Disember 2018

MAJLIS PENYAMPAIAN DIPLOMA KURSUS PEMERINTAHAN DAN STAF MALAYSIA
(KPSM) SIRI 47/2018

Timbalan Menteri Pertahanan, YB Senator Liew Chin Tong telah menyempurnakan
penyampaian Diploma Kursus Pemerintahan dan Staf Malaysia (KPSM) Siri 47/2018 di
Dewan Perkasa, Wisma Perwira ATM hari ini.

KPSM adalah kursus anjuran Maktab Turus Angkatan Tentera iaitu sebuah institusi
latihan tiga perkhidmatan Angkatan Tentera Malaysia yang bertaraf ISO 9001:2008.
Kursus ini disertai pegawai tentera yang terpilih dari ketiga-tiga perkhidmatan (TD, TLDM
dan TUDM), pegawai Agensi Penguatkuasaan Maritim Malaysia dan pegawai tentera dari
negara sahabat yang mempunyai hubungan diplomatik dengan Malaysia. Para graduan
yang berjaya menerima Sijil 'psc’ (Passed Staff College) dan Diploma Pascasiswazah
Kajian Strategik dan Pertahanan. Program ini telah dibangunkan dengan kerjasama
MTAT-UPNM sejak tahun 2012.

Objektif kursus adalah untuk melatih peserta menjawat jawatan sebagai Pemerintah dan
Staf di dalam perkhidmatan bersama. Peserta didedahkan dengan strategi dan
pertahanan untuk menganalisa, mentafsir, melaksanakan tugas sebagai Pegawai
Memerintah serta berkemahiran menyelesaikan pelbagai masalah secara kritis dan
kreatif.

Seramai 164 graduan telah berjaya menamatkan kursus yang mengambil masa selama
49 minggu bermula dari 9 Januari 2018 sehingga hari ini. Peserta didominasi dengan
penuntut daripada Tentera Darat iaitu seramai 79 orang, TLDM dan TUDM masing-
masing 19 penuntut, APMM seorang dan peserta dari luar negara seramai 46 orang terdiri
daripada 27 buah negara. Senarai penerima anugerah seperti di LAMPIRAN A.

Untuk rekod, pihak maktab juga mengambil kesempatan untuk memperingati Allahyarham
Mej Norazlan bin Abdul Kadir iaitu peserta kursus yang telah meninggal dunia di dalam
kemalangan jalan raya pada 7 Nov 18. Allahyarham telah berjaya mencapai akreditasi
dan layak untuk dianugerahkan diploma. Sebagai mewakili Allahyarham, maktab telah
menjemput balu Allahyarham iaitu Puan Zalila binti Selamat untuk menerima anugerah
berkenaan.

Turut hadir Panglima Angkatan Tentera, YBhg Jeneral Tan Sri Dato’ Seri Panglima H;j
Zulkifli bin Hj Zainal Abidin, Ketua Setiausaha Kementerian Pertahanan, YBhg Dato’
Halimi Abd Manaf, Panglima-Panglima Perkhidmatan, warga ATM serta ahli keluarga
penuntut kursus. — Sumber MTAT

-TAMAT-
“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
12 Disember 2018



LAMPIRAN A

SENARAI PENERIMA ANUGERAH

a. Anugerah UPNM (Modul Kajian Polisi dan Strateqi).

(2) Mej Teo Zhi Yang (Singapore) - Peserta Kursus Luar Negara Terbaik Modul
Kajian Polisi dan Strategi.

(2) Mej Norazlan bin Abu - Peserta Kursus Tempatan Terbaik Modul Kajian
Polisi dan Strategi.

b. Anugerah Komandan (Kertas Akademik).

(1) Kdr Abu Sadat Mahmud Safeer Chowdhury (Bangladesh) - Peserta Kursus
Luar Negara Terbaik Kertas Akademik.

(2) Mej Nor Azman bin Shahimi - Peserta Kursus Tempatan Terbaik Kertas
Akademik.

C. Anugerah Haigate (Modul Ketenteraan).

(1) Mej Teo Zhi Yang (Singapore) - Peserta Kursus Luar Negara Terbaik Modul
Ketenteraan.

(2) Mej Mohamad Iskandar bin Md Ruslan - Peserta Kursus Tempatan Terbaik
Modul Ketenteraan.

d. Anugerah Lembaga MTAT (Peserta Kursus Terbaik Keseluruhan KPSM Siri
47/2018).

(1) Mej Teo zhi Yang (Singapore) - Peserta Kursus Luar Negara Terbaik
Keseluruhan.

(2) Mej Norazlan bin Abu - Peserta Kursus Tempatan Terbaik Keseluruhan.



Silaran

AKHBAR

KEMENTERIAN PERTAHANAN

MOD.100/2/1/2 JLD 3 ( ) 3/12

TAMBAHAN PERUNTUKAN BELANJAWAN 2019
UNTUK KEMENTERIAN PERTAHANAN

Merujuk kepada soalan yang ditanya oleh Senator Dato Razali bin Idris semasa sesi
soal Dewan Negara pada 13 Disember 2018 (Khamis), serta keraguan sesetengah
pihak bahawa peruntukan belanjawan bagi Kementerian Pertahanan telah menurun
berbanding dengan tahun 2018, Kementerian Pertahanan ingin memaklumkan
perkembangan terbaru kepada masyarakat awam.

Seperti mana yang dijawab oleh Timbalan Menteri Pertahanan, YB Senator Liew
Chin Tong dalam Dewan Negara pada 13 Disember 2018 juga, sememangnya
Kementerian Pertahanan pada asalnya menerima peruntukan berdasarkan Buku
Anggaran Perbelanjaan Persekutuan 2019 berjumlah RM13.918 billion seperti
pecahan berikut;

a. Belanja Mengurus : RM10.27 billion
b. Belanja Pembangunan : RM3.64 billion

Namun begitu, pada 19 November 2018, Menteri Pertahanan Yang Berhormat Tuan
Haji Mohamad bin Sabu telah mengumumkan bahawa Kementerian Kewangan telah
menyalurkan peruntukan tambahan di bawah Belanjawan Mengurus (OE)
sebanyak RM1,458,599,600.00.

Dengan penambahan peruntukan sebanyak RM1.45 bilion ini, peruntukan terkini bagi
Kementerian Pertahanan adalah berjumlah RM15,376,816,500 berbanding
peruntukan 2018 iaitu RM15,497,074,600. Ini bermaksud bahawa peratusan
perbezaan Belanjawan 2019 berbanding dengan tahun 2018 adalah 1% sahaja
secara keseluruhan.

Kementerian Pertahanan akan menyusun semula keutamaan perbelanjaan dengan
beberapa langkah seperti mengkaji semula skop dan kos kontrak serta mengamalkan
perbelanjaan berhemah tanpa memberi kompromi kepada isu-isu keselamatan,
kesiapsiagaan aset ketenteraan, kebajikan dan kesejahteraan warga ATM termasuk
keluarga dan veteran.

-TAMAT-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
14 Disember 2018

SENARAI AHLI MAJLIS VETERAN KEBANGSAAN TERBARU

Kementerian Pertahanan ingin memaklumkan bahawa senarai ahli-ahli tetap Majlis

Veteran Kebangsaan (MVK) seperti yang diperuntukkan oleh Akta Veteran 2012
adalah seperti berikut:

Menteri Pertahanan — Pengerusi

2. Ketua Setiausaha MINDEF — Timbalan Pengerusi
3. Ketua Pengarah JHEV - Setiausaha
4. Asisten Ketua Staf (Perkhidmatan Anggota) — Ahli

Seksyen 3 (2) Akta Veteran 2012 juga memperuntukkan kuasa kepada Menteri
Pertahanan untuk melantik tidak  lebih . daripada. lima (5) orang ahli untuk
menganggotai MVK. Ahli yang telah dilantik adalah seperti berikut:

1 Jen Tan Sri Dato’Seri-Panglima-Hj-Zulkifli bin-Hj Zainal Abidin - Panglima
Angkatan Tentera;

2. Kapt Datuk Shaharudin bin Hj Omar (Bersara) - Presiden Persatuan
Veteran ATM;

3. YB Senator Laksamana Pertama Haji Mohamad Imran bin Abdul Hamid
TLDM (Bersara) - Presiden Persatuan Veteran Tentera Laut.DiRaja
Malaysia (PVTLDM);

4. Jen Tan Sri. Dato’ Sri Rodzali-bin Daud TUDM: (Bersara) - Presiden
Persatuan Veteran Tentera Udara DiRaja Malaysia (PVTUDM); dan

5. Mej Anuar bin Abdul Hamid (Bersara) - Veteran ATM.

Mesyuarat MVK yang pertama kali akan diadakan pada 24 Disember 2018.

-TAMAT-
“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
18 Disember 2018

LAWATAN RASMI YB MENTERI PERTAHANAN KE REPUBLIK TURKI

Menteri Pertahanan Malaysia, YB Tuan Haji Mohamad bin Sabu telah mengadakan
lawatan rasmi ke Republik Turki bermula 17 hingga 19 Disember 2018 sebagai
memenuhi jemputan pihak Kerajaan Turki.

Pada lawatan itu YB Menteri Pertahanan telah mengadakan pertemuan dengan
rakan sejawat beliau TYT Halusi Akar di Kementerian Pertahanan Nasional Turki
sekaligus menghadiri- Mesyuarat bilateral yang -dipengerusikan bersama Malaysia -
Turki. Pada pertemuan itu, mereka antara lain turut membincangkan kerjasama
pertahanan khususnya.berkaitan aspek latihan bersama dan.pemindahan teknologl
pertahanan di antara kedua-dua negara.

Selain itu, YB Menteri Pertahanan juga.telah-membuat kuhjungan hormat kepada
Presiden Republik Turki TYT Recep Tayyip Erdogan di Kompleks.lIstana Presiden.
Antara isu yang dibangkitkan dalam pertemuan itu termasuk hubungan kerjasama
dua hala, isu-isu keselamatan serantau, ancaman pengganas Daesh serta isu
Rohingya.

Sementara itu, YB Menteri Pertahanan juga telah diberi peluang melihat secara lebih
dekat kemajuan_industri pertahanan Republik Turki seperti-lawatan ke Istanbul
Shipyard, Defence Industry Presidency, Havelsan serta Turkish Aerospace Industry.

Lawatan kerja-rasmi ke Republik Turki ini dilihat sebagai salah satu platform-penting
bagi-menjelaskankan lagi komitmen dalam mengukuhkan jaringan kerjasama dan
industri pertahanan di antara kedua-dua negara ini.

Delegasi Malaysia turut disertai Panglima AngkatanﬂTen'tera, YBhg Jeneral Tan Sri
Dato’ Seri Panglima Hj Zulkifli bin Hj Zainal Abidin, Panglima Tentera Laut,
Laksamana Datuk Mohd Reza bin Mohd Sany, Duta Besar Malaysia Ke Turki Dato’
Abd Razak bin Abdul Wahab, Setiausaha Bahagian Industri Pertahanan En. Wan
Mohd Asraf bin Wan Salleh, Setiausaha Politik kepada Menteri Pertahanan En.
Mohd Azhar bin Che Mat Dali, Penasihat Ketenteraan kepada Menteri Pertahanan,
Brig Jen Mohammed Feizol Anuar bin Dato' Hj Ayob.

-Tamat-

“PERTAHANAN NEGARA TANGGUNGJAWAB BERSAMA”
Kementerian Pertahanan Malaysia
19 Disember 2018

MAJLIS PENUTUP KURSUS DAN PENYAMPAIAN DIPLOMA MAKTAB
PERTAHANAN ANGKATAN TENTERA (MPAT) SIRI 38/2018

Menteri Pertahanan, YB Tuan Haji Mohamad bin Sabu telah menyempurnakan
Majlis Penutup dan Penyampaian Diploma Maktab Pertahanan Angkatan Tentera
(MPAT) Siri 38/2018 di Dewan Trisakti, MPAT hari ini.

MPAT telah ditubuhkan pada 1 Jun 1980 dan-merupakan sebuah institusi latihan
dan pendidikan professional di peringkat Sarjana. Kursus ini telah disertai oleh
Pegawai Tentera yang berpangkat Leftenan -Kolonel dan Kolonel atau setaraf
daripada ketiga-tiga perkhidmatan ATM (TDM, TLDM dan TUDM), Pegawai Polis
Diraja Malaysia, Agensi Penguatkuasaan Maritim Malaysia serta-Pegawai Tadbir
dan Diplomatik, penuntut luar negara dari Arab Saudi, Emiriah Arab Bersatu, Fiji,
Filipina, Indonesia, Singapura dan Thailand" bagi melayakkan mereka menjawat
jawatan yang lebih tinggi dalam perkhidmatan.

Seramai 45 penuntut terdiri daripada TDM sebanyak 19, TLDM dan TUDM sebanyak
8 orang manakala selebihnya masing-masing seorang wakil. Program ini mengambil
masa selama tiga (3) semester yang mengandungi sembilan (9) kursus bermula 8
Januari hingga 31 Disember 2018. Sepanjang kursus, penuntut diberi pengetahuan
mengenai kemahiran berfikir secara analitikal dan kritikal terutamanya keupayaan
dalam menyelesaikan masalah dan melaksanakan tugasan di peringkat strategik.

Perasmian MPAT dan pembukaan Kursus MPAT Siri 1/1981 telah disempurnakan
pada 16 Sep 1981 oleh YAB Dato’ Seri Dr Mahathir Mohamed, Perdana Menteri
Malaysia pada ketika itu. Seterusnya pada 31 Jan 2002, satu -Perjanjian
Persefahaman (MoU) di antara Kementerian Pertahanan dan Universiti Kebangsaan
Malaysia (UKM) telah dimeterai bagi membolehkan penuntut' MPAT dianugerahkan
ljazah Sarjana Sains Sosial (Kajian Pertahanan) di samping Diploma MPAT.

Sejak penubuhannya daripada tahun 1981-hingga sekarang, MPAT telah berjaya
melahirkan seramai 1,321 graduan terdiri daripada 683 graduan Tentera Darat
TDM), 201 Tentera Laut (TLDM), 246 Tentera Udara (TUDM), 74 Polis DiRaja
Malaysia, dua (2) Agensi Penguatkuasaan Maritim Malaysia, 40 Pegawai Tadbir dan
Diplomatik serta 75 Peserta Kursus Antarabangsa. MPAT juga telah diterajui oleh
20 orang Komandan dan kini Laksamana Muda Dato’ Sabri bin Zali telah memegang
jawatan tersebut bermula 7 Mei 2014.

Turut hadir, Panglima Tentera Udara, Jeneral Tan Sri Dato’ Sri Hj Affendi bin Buang,
Panglima Angkatan Bersama, Laksdya Dato’ Syed Zahiruddin Putra bin Syed
Osman, Timbalan Panglima Tentera Darat, Lt Jen Dato’ Hasagaya bin Abdullah,
Timbalan Panglima Tentera Laut, Laksdya Datuk Khairul Anuar bin Yahya, Pegawai-
Pegawai Kanan ATM serta ahli keluarga penuntut kursus.

-TAMAT-
“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
21 Disember 2018

KUNJUNGAN HORMAT TIMBALAN MENTERI PERTAHANAN KEPADA
MENTERI LUAR NEGERI REPUBLIK KOREA
Timbalan Menteri Pertahanan, Senator Liew Chin Tong telah mengadakan kunjungan
hormat kepada Menteri Luar Negeri Republik Korea, Puan Yang Terutama Kang
Kyung Wha, yang berada di Malaysia untuk lawatan rasmi. Turut hadir adalah Duta

Besar Republik Korea ke Malaysia, Tuan Yang Terutama Toh Kyung Hwan.

Senator Liew Chin Tong dan PYT Kang Kyung Wha membincangkan pelbagai topik
berkaitan kepentingan bersama kedua-dua negara, termasuk kerjasama pertahanan

dua hala pada masa akan datang dan isu-isu keselamatan serantau yang lain.

Senator Liew Chin Tong berbesar hati dimaklumkan bahawa Dasar Selatan Baru yang
dibawa oleh Presiden Moon Jae In memberi penekanan baru terhadap hubungan
Republik Korea dengan Asia Tenggara. Senator Liew Chin Tong menyatakan
hasratnya untuk melihat kuasa-kuasa tengah seperti Republik Korea memainkan
peranan yang lebih besar di arena antarabangsa, supaya Malaysia @ boleh
bekerjasama dan terus belajar daripada Republik Korea dari segi pengurusan proses

demokrasi, reformasi institusi, pendidikan atau keselamatan.

Lawatan kerja PYT Kang Kyung Wha pastinya telah memantapkan lagi hubungan
dua hala yang sudah sedia erat. Kerajaan Malaysia mengalu-alukan lawatan
Presiden Moon ke Malaysia pada tahun depan.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
21 Disember 2018

COURTESY CALL ON THE FOREIGN MINISTER OF THE REPUBLIC OF KOREA
BY THE DEPUTY DEFENCE MINISTER

Deputy Defence Minister Mr. Liew Chin Tong called on the Minister of Foreign Affairs
for the Republic of Korea, Her Excellency Kang Kyung Wha, who was in Malaysia for
an official visit. Also present was His Excellency Toh Kyung-hwan, Korean

Ambassador to Malaysia.

Mr. Liew and H.E. Kang discussed a wide range of topics of mutual interest to both
our countries, including on future defence cooperation and other regional security

issues of concern.

Mr. Liew is pleased to hear about Korea’s new emphasis on its relations with
Southeast Asia under President Moon Jae-In’s New Southern Policy. Mr. Liew
expressed his wish to see middle powers like Korea do more on the world stage, and
for Malaysia to learn from and collaborate with Korea, be it on- managing

democratization, institutional reform, education or security.

H.E. Kang’s visit has certainly added great impetus to our already strong bilateral
relations. The Malaysian Government looks forward to the planned visit by President
Moon to Malaysia next year.

-End-

“THE NATIONAL DEFENCE IS MUTUAL RESPONSIBILITY"”

Ministry of Defence
21 December 2018

PERBARISAN TAHUNAN PUTERA DAN PENYAMPAIAN HADIAH PUTERA
MAKTAB TENTERA DIRAJA (MTD)

KUALA LUMPUR, 21 DIS - Timbalan Menteri Pertahanan, Yang Berhormat
Senator Liew Chin Tong telah menyempurnakan Perbarisan Tahunan Putera dan
Penyampaian Hadiah Putera MTD hari ini di Maktab Tentera Diraja, Kem Perdana
Sungai Besi, Kuala Lumpur.

Perbarisan ini diadakan - bertujuan untuk menghargai dan mengiktiraf
kejayaan Putera tingkatan 5 tahun 2018 menamatkan tempoh'pengajian selama dua
tahun di MTD. Kekuatan perbarisan pada pagi ini-yang diketuai oleh Pegawai
Rendah Kanan (PRK) Wan Muhammad Iimi Ruzain bin Mohamad Rudi (Tingkatan
5/Kompeni Golf), terdiri daripada 251 Putera tingkatan 5 dan 176 Putera tingkatan 4.

Selain acara perbarisan di- padang kawad-MTD,-penyampaian hadiah Putera
MTD turut disampaikan oleh YB Senator Timbalan Menteri Pertahanan, antaranya
adalah seperti berikut:

1. Johan Kompeni Pengarah Pengajian:

’ Kompeni Foxtrot (F) dengan cogankata Sentiasa Usaha. Kompeni ini
dipimpin oleh Lt Matthew Alva Robert a/l Jokim Robert (Ketua Kompeni)
dibantu oleh Pegawai Waren 1 PAP Gl Che Halim bin Che Rahim (Kompeni
Sarjan Mejar) dan Pegawai Rendah Kanan (PRK) Muhammad Qalifatul
Mukminin bin Abd Rahman.

2. Johan Kompeni Komandan:
Kompeni Delta (D) dengan cogankata Disiplin. Dedikasi. Kompeni ini dipimpin
oleh Mej Norli binti Mohamed Noor (Ketua Kompeni) dibantu oleh Sarjan
Udara Azhari bin Sulong (Kompeni Sarjan Mejar) dan Pegawai Rendah
Kanan (PRK) Rahimi Syakir bin Ramli.

3. Anugerah Lembaga Tadbir (BOG):

Putera Kanan Kamal Aiman bin Mohammad , Kompeni Bravo (B). ——

4. Anugerah Pengarah Pengajian:
Putera Sarjan Muhammad Zulfadhli bin Azhari, Kompeni Golf (G).

gan Awam
y Strategik

AN MALAYSIA

Unit Kemunikas
ENTERIAN PERTAHAN




5. Anugerah Komandan bagi Putera Yang Terbaik dalam Bidang
Ketenteraan:

Pegawai Rendah Kanan (PRK) Ahmad Fikri bin Ismadi, Kompeni Alpha (A).

6. Anugerah Menteri Pertahanan bagi Putera Yang Terbaik Keseluruhan:

Pegawai Rendah Kanan (PRK) Wan Muhammad Iimi Ruzain bin Wan
Mohamad Rudi, Kompeni Golf (G).

Penyampaian Hadiah Putera MTD juga dilaksanakan di Wisma Putera MTD

dan disempurnakan oleh YB Senator Timbalan Menteri Pertahanan, antaranya
adalah:

1. Hadiah Bekas Putera Cemerlang SPM tahun 2017 - 17 Orang.

@

2. Hadiah Ujian Ketenteraan.

- Ujian Bertulis Terbaik : Pegawai Rendah Kanan (PRK) Muhammad Aiman
Hakim bin Noor Suaimi, Kompeni Bravo (B).

- Ujian Kawad Terbaik : Pegawai Rendah Kanan (PRK) Ahmad Fikri bin
Ismail, Kompeni Alpha (A).

- Ujian Senjata Terbaik : Putera Kanan (PK) Awang Syahmi Aiman bin
Awang Sulaiman, Kompeni Hotel (H).

- Ujian Membaca Peta Terbaik : Pegawai Rendah Muda (PRM) Adlan Arif
bin Mohamed Irwan, Kompeni Charlie (C).

@ - Ujian Jasmani Terbaik : Putera Kanan (PK) Muhammad Ammar Naseem
bin Razak, Kompeni Delta (D).

3. Hadiah Bekas Putera 1 tahun 2018 (Pencapaian Sukan Terbaik Tingkatan 5)

: Putera Kanan (PK) Muhammad Jamil Shah bin Shaharuddin, Kompeni Golf
(G).

4. Hadiah PIBG 1 2018 (Lonjakan Akademik Terbaik Tingkatan 5) : Pegawai
Rendah Muda (PRM) Faizul Akma bin Aziz Nalime, Kompeni Alpha (A).

5. Pemenang Senarai Pengarah Pengajian Tingkatan 5 :
- Putera Kanan (PK) Aiman Hagim bin Pami, Kompeni Foxtrot (F).

- Putera Kanan (PK) Muhammad llyas bin Shofi Nur, Kompeni Alpha (A).



- Putera Kanan (PK) Muhammad Fariezul Fariz bin Mohd Faizal, Kompeni Golf

(G).

- Putera Kanan (PK) Muaz Zuhdi bin Zamsari, Kompeni Foxtrot (F).
-Putera Sarjan (PSjn) Amierul Aiman bin Omar, Kompeni Alpha (A).
-Putera Kanan (PK) Muhammad As"ad bin Natamuddin, Kompeni Charlie (C).

-Putera Kanan (PK) Tuan Muhammad Isma Hafizzuddin bin Tuan Ismail,
Kompeni Charlie (C).

(O 6. Pemenang Hadiah Matapelajaran Terbaik Tingkatan 5 :

-Sejarah, Biologi dan Pendidikan Moral : Putera Kanan (PK) Ng Qin Shen,
Kompeni Golf (G).

-Bahasa Inggeris : Putera Kanan (PK) Lenient Cheah, Kompeni Foxtrot (F).

-Pendidikan Islam : Pegawai Rendah Kanan (PRK) Rahimi Syakir bin Ramli,
Kompeni Delta (D).

-Tassawur Islam : Putera Kanan (PK) Mohamad Nashrurahim bin Azizan,
Kompeni Delta (D).

-Pendidikan Seni Visual : Pegawai Rendah Muda : (PRM) Muhammad Azrin
Faiz bin Mohd Aziz [ Kompeni Bravo (B) ]*

@) -Sains Komputer : Putera Kanan (PK) Muhammad Imran bin Ismail, Kompeni
Bravo (B).

7. Putera Keseluruhan Terbaik Tingkatan 5 :

-Tempat Pertama : Putera Sarjan (PSjn) Muhammad Zulfadhli bin Azhari,

Kompeni Golf (G). (Turut menerima 4 hadiah bagi 4 Mata Pelajaran : Prinsip
Perakaunan, Sains, Bahasa Melayu dan Perniagaan)*

-Tempat Kedua : Putera Kanan (PK) Muhammad Hafiq bin Zaiful Razuan [

Kompeni Alpha (A) J* *(Turut menerima 2 hadiah bagi 2 Mata Pelajaran :
Matematik dan Fizik)*



-'II':er_npat Ketiga : Putera Sarjan (PSjn) Ameen Iskandar Nurhageem bin Mohd
alruz [ Kompeni Hotel (H) J* *(Turut menerima 2 hadiah bagi 2 Mata
Pelajaran : Matematik Tambahan dan Kimia)*

Turut hadir dalam majlis ini adalah wakil Panglima Angkatan Tentera,
Left_enan Jeneral Dato’ Sheikh Mokhsin bin Sheikh Hassan, Ketua Pengarah
Perisikan Pertahanan, wakil Panglima Tentera Darat, Mejar Jeneral Datuk Mohd
Zakaria bin Haji Yadi, Ketua Staf Markas Tentera Darat, wakil Panglima Tentera
Laut, Laksamana Muda Datuk Hj Mohd Ridzuan bin Hamzah, Asisten Ketua Staf
Material, wakil Panglima Tentera Udara, Mejar Jeneral Datuk Hj Romlee bin Yahaya
TUDM, Panglima Wilayah Udara 1, pegawai-pegawai kanan Tentera dan Awam,
serta ibu bapa putera MTD.

-Tamat-

«PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
22 Disember 2018

ISTIADAT KONVOKESYEN PERHEBAT KE 52

Kementerian Pertahanan bersama Perbadanan Hal Ehwal Bekas Angkatan Tentera
(PERHEBAT) amat fokus terhadap inisiatif memperkasa pembangunan modal insan
dan sosioekonomi bakal pesara, veteran tentera dan ahli keluarga mereka.

Sebagai Menteri Pertahanan saya menyanjung tinggi iltizam dan keprihatinan YAB
Tun Dr. Mahathir bin Mohamad, Perdana Menteri terhadap golongan sasar ini.

Kementerian dan PERHEBAT menyambut baik syor dan saranan-yang ditegaskan
oleh YAB Perdana Menteri dalam teks ucapan yang -disampaikan oleh saya sebagai
wakil beliau.

Antara syor YAB Perdana Menteri kepada sektor swasta merangkumi:

1. Kuota Khas Untuk Penempatan Pekerjaan.

2. Program Latihan Oleh Syarikat Swasta :
e Program Penempatan Pekerjaan - Train & Place.
e On Job Training (OJT).

Sejak 1994 hingga 2018, PERHEBAT telah melatih 295,102 -orang melalui-Latihan
Peralihan satu inisiatif khas kerajaan.

PERHEBAT berharap agar kerajaan meneruskan Skim: Pembiayaan Mikro
Usahawan Veteran ATM PERHEBAT (SPMUV) kerana ia Stimulus Package terbaik
bagi melonjak perniagaan usahawan veteran ATM.

Pada tahun lalu, melalui kajian impak skim itu yang dijalankan terhadap 400
peminjam, sejumlah 257 daripadanya mencatat lonjakan pendapatan sebanyak
37%. 46 usahawan mencatat penurunan dalam perniagaan. Kajian ini dibentang
kepada penyedia dana, Unit Kerjasama Awam Swasta (UKAS).

Konvokesyen

Hari ini, seramai 1,165 bakal pesara dan veteran tentera direkodkan dalam Istiadat
Konvokesyen PERHEBAT Ke 52 dengan pecahan seperti berikut :

396 penerima Diploma Kemahiran Malaysia (RPEL-Recognition of Prior
Experiential Learning)

47 penerima Sijil Juruteknik Penyelenggaraan Pesawat Berlesen (Yayasan
PENERAJU-PERHEBAT)

722 graduan Latihan Peralihan PERHEBAT

Graduan Latihan Peralihan PERHEBAT dianugerahkan pensijilan berikut:

Sijil Kemahiran Malaysia yang diiktiraf Jabatan Pembangunan Kemahiran
(JPK)

Sijil Kemahiran Ketukangan (SKK) yang diiktiraf CIDB

Sijil Kebersihan & Keselamatan Makanan yang diiktiraf Kementerian Kesihatan
Malaysia

Sijil PERHEBAT dengan pengiktirafan industri_bagi kursus Homegrown

Mereka mengikuti Latihan Peralihan selama 3, 6 atau 18 bulan di PERHEBAT dalam
7 bidang utama merangkumi;

Kejuruteraan Automotif, Binaan & Kejuruteraan, Kejuruteraan Eletrik & Elektronik,
Media & ICT, Pelancongan & Perhotelan, Pengajian Pengurusan dan Penyediaan
Makanan & Sajian.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
23 Disember 2018

MESYUARAT MAJLIS VETERAN KEBANGSAAN

YB Tuan Haji Mohamad bin Sabu, Menteri Pertahanan Malaysia telah
mempengerusikan Mesyuarat Majlis Veteran Kebangsaan (MVK) Siri 1/2018 di
Wisma Perwira ATM, Kuala Lumpur pada hari ini.

Sebagai menyambut iltizam - dan keprihatinan Perdana Menteri, YAB
Tun Dr. Mahathir bin Mohamad maka Kementerian Pertahanan melalui Jabatan Hal
Ehwal Veteran ATM (JHEV) akan menubuhkan sebuah Jawatankuasa Kerja yang
berperanan memastikan objektif penubuhan Majlis Veteran Kebangsaan ini
direalisasikan yang merangkumi struktur organisasi, peranan dan tanggungjawab.

Mesyuarat ini turut membincangkan isu serta cabaran di zaman serba canggih serta
kepentingan mempertingkatkan taraf sosio ekonomi dan kebajikan Veteran ATM.
Mesyuarat ini akan dilaksanakan sekurang-kurangnya 4 (empat) kali setahun
bermula tahun hadapan.

Kerjasama erat -Kementerian Pertahanan bersama JHEV ATM merupakan satu
manifestasi perjuangan golongan veteran terhadap keamanan dan kemerdekaan
negara serta menjadi platform terbaik usaha kerajaan hari ini sebagai tanda
penghargaan tertinggi bagi membalas jasa pengorbanan veteran tentera.

-Tamat-

“PERTAHANAN NEGARA TANGGUNGJAWAB BERSAMA”

Kementerian Pertahanan Malaysia
24 Disember 2018




